
Tazwert

Atan yewwed-ed Iweqt anda temlal tasa d
win turew. S tezmert d waffud n MJussa Guld
Taleb, ungal n Mouloud Feraoun, "Mmis n igellil %,
yuyal ar lasel-is. Amek ?

Ayen yef wayeg d-yemmeslay wungal agi d
tameddurt n weqgbayli i yelhan daxel uyerbaz n
urumi, d ayen yeyra, d ayen yedran d wamek
isebbel babas tarwiht-is i wakken mmis - Furulu -
a d-issukes tawacult-is si yir lihala nni deg aydeqg
ttidiren, d amek iwala Iferq i yellan gar-as d urumi,
d amek yessawed i wakken ad yelmed tamusni s
tutlayt taberranit mebla ma yettu tutlayt ines
tanaslit.

Mouloud Feraoun yeyra geddac n yedlisen i
d-yefkan tamuyli tucmitt yef tmetti tazzayrit. Mi ar
a nwali ayen d-uran fellaney “1es Gauthier d
Raymond Matrtial ”, a nefhem abrid n tira i yedfer
wemyaru nney i wakken a d-yesbin udem n tidett
n tyerma n tmetti tagbaylit.

Asmi I d-yessuffey Mouloud Feraoun ungal
agi ines s isurdiyen-is (a compte d’auteur) di Les
Cahiers du nouvel humanisme”, atas n yemyura
izzayriyen I s-yennan belli amyaru yagi iwedgeh
tamuyli-s ala yer temnat n tmurt n legbayel
nnan-as dayen belli ungal agi yura-t bab-is i
Imend n irumyen macci n izzayriyen. Ayagi mazal
a t-id-qaren arida, maca Mouloud Feraoun
isbeggen-ed, s tutlayt i yessen nezzeh, s yiwen
uyanib d afessas, tilawt n tmetti tagbaylit.

Assagi, s tsuqilt agi, Moussa Ould Taleb
Yyefka tagnitt i yal yiwen degney i wakken a nyer,
ney a nciwed tayuri, s tegbaylit - tutlayt nney



tayemmatt - i wungal agi “Mmis n igellil”. Tutlayt i
yessexdem Ould Taleb d tagbaylit nni timserreht,
I yezmer ad yefthem yal yiwen. Yessexdem diyen
kra n wawalen Iimaynuten (les néologismes),
maca asexdem nnsen yella-d s tegzi d
tihrci n tira. Dya di tagara n wedlis, Ould Taleb
yetka-d yiwen n umawal amectuh i wakken ad
iciwen ameyri (le lecteur).

Mass Mouloud Feraoun ilul di tefsut n 1913
u yettwanya, s ufus azeggay, I'OAS, ass n 15 mars
1962 netta d xemsa yerfigen-is. Yenna uqgbel
tamettant-is :

“Zemrey ad mmtey ass-agi ney ad ttwanyey
s rsas azekka. Hsiy belli bbiy-d aciddi deg yiwen
wegdud amnayfi i yesean lhiba tameqgrant ar a
yeqqimen s lhiba tameqrant ”.

Youcef MERAHI

Mmisn igellil

Tawacult

A nxeddem yef wiyad
alma d tewser nney,
asmi a d-yawed lajel,
lamana a tawed bab-
is. Din a s-nini belli
nerwa  Imerta  di
ddunit, atas I nettru,
atas I neswa n
tmerzuga. Ahat a nyid
bab-nney ?

Tchekov

Amerray mi ar a d-ikcem tamurt n Legbayel
a s-teedeb, ur yezmir wul-is ad yeqgim d
asemmad. Tamuyli ines d tin yessefrahen, ccbaha
ines am ucewwiq yezzuzunen. I'ef aya i seggun
cituh n lehnana yef leswayed imezday-is.

Ur yelli d zzux imi ulac tardast n tmurt ur
yedhin sser, yal tiyilt tettak acbi yer weltmas, d
ccna yellan di ta i yellan di tahin. Ulac ssebba i
waken ur nettaf ara di tmurt n Legbayel ayen
nnzer akkmani anda nniden.

Sureft-ay a yihewwasen, acku tusam-d att
merhem, tusam-d att kksem Ixiq. Tcaxem deg-
habay seant tyaltin nney akk d sser d-
yettqudduren degsent. A d-takim di targit mi ar a
tuyalem s ixxamen nnwen a kken tettef tidett zdat
wemnar.

Nekkni s legbayel, nezra belli neznuzuy
ccbaha n tmurt nney. Nhemmel win a yeffren
legyub-is s ucuffu n ugendur. Nhemmel win ay-d-
icekkren, xas akken nezra tuddar nney yurwen ur
seint ara ccan imi d-ttakent udem n tid yesqaccew
laz, tugna n tid yerwan lhif.

Tizi n taddart n sin igiman imezday.
Ixxamen-is jgugglen wa deffir wa deg yiwet n tiyilt
am yeysan n wejgu n weerur n lewhuc uzermezruy

mitin Imitrat di teyzi. D ameccaq n webrid
yettawin yer tuddar nniden i d azniq ines
amugran, win yessufuy s abrid ukerrus iruhen yer
temdinin.

Tehri n wezniq teqqim akken deg medqan
deg i yettwazerreb s lehyud deg yiwet n tama :
azal n setta iyallen. Degmi d-bennun sya u sya,
CCan-as-d, dermen-d segs, kemnen-t, yettuyad di
lhebs-is. Ad ikkuffer limmer ulac sya yer da, yef
yidisan-is, kra izerban issufuyen yer lexlawi.

Amek i tebyid ad tbedded fell-as ney ad
telhud deg-s, wezniq yellan d azrib ? Amek a s-
tessud, abrid nni xati ? Deg unebdu, &Curen d
ayebbar di sin, di tegrest yugar-it deg walud imi d-
ttemlilin akk deg-s lyaci. I'ef annect-agi dayen i
yezga yumes. Ma d izerban nni ttaken acbi yures
imi d arraw-is.

A nnmeyyez ger sin izerban yemgqabalen,
yiwen yerra yef yeffus, wayed yerra yef zelmed.
Anda ma llan, yettimyur wemdig-nni. Wissen d
zzher yeffren isem-is, ney d lebyi deg teswist-a ur
ay tekfi ara ad tt-id-nessefru ? Akken yebyu yili,
imezwura nney ur bnin ara din : aqli-kken-id deg
wemrah amuqran n taddart, “Amrah idebbalen”,
d win i d tajmast nney. Ulac am nettat. Adrum
ufella ittasem deg-s.

Zzint-as-d tesladin s-ya u s-ya isenden yef
lehyud n yexxamen, ulint-ed yef lqasa s lgedd
idarren n wemdan, tehri nnsent azal n sin iyallen,
win ibyun yeqqim fellasent, ama d argaz ama d
aqcic. Yiwet degsent tseqqef; tedduri. Deg
unebdu, ur tt-iketCem yitij ; di tegrest ur tt-itthaz
ugeffur. D tin i d taslat yelhan imerra, temsel u
tecrureq ; beqqun akk ad qqimen degs. Ma s-d-
tekked s-ufella i tejmaet, tin tezga-d yef zelmed,

terra udem-is yer yiwet n tezribt yesean lewhi n
gecrin n Imitrat d-iggerree yiwen wexxam.

Taddart tebda yef tlata iderma, yal adrum s
tejmact-is, yal tajmact yures tidekkanin n yezra d
tesladin imeslen. AKkmani tiddas llant, ttujerdent
yef tesladin. Maca yiwen ur yezmir a d-yini tella
tejmact yifen “amrah idebbalen”.

Llan diyen sin leqwamae. Maca, ur yuli ara
ccan nnsen am tjemmuyas. Si berra ma tent-
walid, Kifkif-iten d tizeywa i tent-id-isuman. D acu,
zzdaxel, tiyeryert nnsen temsel, lehyud nnsen
selyen s Igir ; d imellalen, d ilmawen, d
isemmaden. Imyaren yettzallan din amzun akken
Kkan-d di leqrun nni n zik.

Lgahwa tezga-d di berra n taddart, di lagzib.
Win yebyan ad iruh, ilag-as ad yeffey akin i
tnezduyin.

Kra n tnezduyin ulint-ed melmi kan s Imend
n usurdi d-yettwahellan di Fransa. Ssufyent-ed
udem nnsent amaynut akk d lgermud nnsent
azeggay ger ufercec n tiyad. Cemtent, nfaq s
ulamey nni d uzlig. Tugna nnsent ur teltiy yer tin n
taddart. Tabas yiwen ur yecrih yissent. Mebeid
ttbanent-ed am ccwami timellalin ireggmen di
tyessetmatin nnsent igan s wakal. Nezra zdaxel
gant am tidak akk nniden. UKlalent acekkKi
“Adaynin n Mnayel s-ufella mellul d acebhan,
zdaxel yeccZur d leyber d isredyan”.

Zzux tticewji i deg nekkat yak, nekreh win
yessemyaren iman-is, ahat imi nettemyili i merra.

'ef akken d-qgaren, imezwura nney
dduklen s tmara. Rrwan Imerta n tudert n “yal wa i
yiman-is” iwakken a s-d-ssuksen kra ney Kkra i
tdukli. zidet tmeddurt ma yilin Igdiran, acku
ttemyafen : ttemyerdalen, ttemhamin,
ttemsacafen. Ssifsusen tackwemt ; akken tebyu
tili ccedda ma ra s-zzin rennu-tt. Ttagwaden ttiq
am tmettant, kerhen-tt am qedran. Tikwal yettili
akka cwit umennuy, cwit n legyad ger kra yef Imal
ma yekcem tafarka n yiwen, yef llufanat, atg...
Maca ferrun m’ara yili Iferh ney Iqerh. Neqqgar : “D
Igiran i rrehma macci i nneqma”. Rrehma nney, d
rrehma n ddunit maca macci d times.

as akken yal adrum yekka-d seg yiwen
uzar, ulac fellas, imi yiwen ur yettarra ddehn-is
yer wannect-a. Si zik ttilint tmeyriwin ger iderma.
Ass-a amezruy n taddart yuyal amzun n yiwen
wemdan. Ulac win d-yufraren s-nnig wayed.
Nettfettin garaney kra yellan. Izlan, icewwigen
ttmucuha sduklen asaden nney : ama yella d
amziw am wayzen, d ushil am Briruc ney d uhric
am Gehha.

Limmer ad-neddem adrum at wadda, a t-
naf yekka-d seg yiwen umi qaren Mazuz. Wagi
yedda-d seddus n warrac. Frurxen, fkan-d xemsa
n twaculin, yal yiwet tebbi isem n wergaz, zzdint d
adrum. T'ef aya i sen-nessawal : At Rabah, At
Sliman, At Musa, At Leerbi akk d At qasi. Ma d
Ibaciren, jedditsen d imenfi d-yusan si Gergder. Ur
sein ara s wacu ar a zzdin lgedd s uzar nnsen.
Seg-ul nnsen, heqren iman nnsen cwit, maca tura

yiwen ur d-yeclie degsen, ula d nutni ttmeyizen
amzun kkan-d si Mazuz. Tikwal ma tibrik tegnitt
ney ma yil ubayur di tqacett, yettili win sen-d-
yessekkefalen tigdimin.

S nnig izuran agi yellan zik d yiwen nney iy-
yesduklen ass-a, Leqbayel imesdurar yiwet lhala
nnsen, yiwet tmeddurt nnsen. “Yiwen ueekkaz
akk iy-yewwten”. Ur d-yettban igellil wala
amerkanti.

D tidett llan sin yeswiren n tmeddurt : anda
llan wid yufan iman nnsen : ¢€an - swan - Isan ; d
wanda wid, ass-a aten-id-iwali yitij, ass-a aten-id-
idel wagu. Yeskeebubuc-iten laz, yettsumu
degsen, izeggi-ten am yifer. Ttawden yer Iqas n
Ibir, ttyaden bab nnsen yettwali-ten-id. Maca ur
yezmir yiwen ad ibdu garasen ney ad ifaq i tmezla
nnsen s umata.

Imerkantiyen d wid yesean tiferkiwin
azemmur, tineqqlin, azal n Xxemsa wussan n
tyerza d waman di tferka-s i tebhirin. Di tejmast
ma d-addren lyella n yiwen m’ara d-yawed lawan
n tyerza, yettban-ed wa yecreh wudem-is, wa
amzun yesded ney yusem. D acu, deg-cerfan
nney, yibbwas n tyerza s tyuga n yezgaren,
yugaren cwit kan akraren, drus n wakal. Amugran
deg merkantiyen n Legbayel yures azal n waggur n
tyerza. Yessuzur tayuct-is di tejmact, amzun deg-
wexxame-is i yella. Akka i yyil, lyaci teddun-as di
lebyi.

Iwakken as-fken leqder wa d iseu lhiba, imi
d tigi id-yettbanen di trika-s, yettak lestab i yiman-

is am win wer nese¢i tabruyt. Mi ara yawi imestujar,
ixeddem annect nnsen, yettlusu am nutni, itett
garasen anagar iyublan ur ibettu yara yidsen.

Ad tafed yures Imal : tayuga n yezgaren,
tafunast, kra n wakraren d wulli, ayyul ney
aserdun.

Tanezduyt-is tezmer ad teseu sin yexxamen
mgqgabalen (lewhi n tnac iyallen di tehri d rbastac di
teyzi), taxxamt ney snat i mmis amenzu ney i
ynebgi. Lebni n tnezduyin imerra yiwen-is : azru d
ubeyli n wakal, ssqgef s uyanim d Igermud.
Tiyeryert tessun-as talayt, zzuzuren-as s ufella
ibruyen n Idir d cwit n win yufafen, tedzentt
mmzintt. Ma tili akken d tamaynutt tettecruruq,
yettcebbih wexxam. Ma d lehyud selyent-tten
tilawin ukessar, azal n sin iyallen yef Iqaea, s Idir
yemzin, rennunt-as yiwen uzirig gqaren-as
taemamt, ula d win s Igir maca ur yemzi yara; ma
usawen, d tumlilt alama d ssqef. Ur d-ttafent ara
tumlilt akk i sen-t-ilagen alama cerwent-ett
merriyet, acku d ccyel nnsent, yuyal asent tikwal
d aybel tikwal d isey. Aslay yettnalas yal aseggas
ney sin ney tlata, ayagi yemxallaf ger sseaya n
bab-is.

11

Tanezduyt nney tezga-d deg-ixef ugafa n
taddart, deg wezrib n wadda. Adrum nney d
« Imazuzen », tawacult nney qqaren-as « At Musa ».

2emmi d baba ismawen nnsen Yyiwen
Remdan, wayed Lewnis maca deg wedrum

sawalen-asen «arraw n Cacban », ur zriy ayyer.
Nutni deg wasmi d-kkren d igujilen, ladya baba ur
d-issawed ara jeddi, werdin t-yessin. Limmer kan
sen-sawalen « arraw n Tasaedit » yef setti. Lasmum
d xwal nnsen smenyafen, ahat, ad leqmen isem n
Caeban iwakken a d-sbeggnen i lyaci belli igujilen
agi sean ansi d-frurin, u di sin yidsen ad ttfen
amdiq di lufeq n taddart, ama di Iferh ama di
lgerh, n winna akken yemmuten. Am win yebyan
a d-yini : «ulac win d-tedga tyalat ». Di tazwara,
tamuyli-yagi s wazal-is. Di taggara, arrac kkren-d,
uyalen d irgazen. Isem ten yezdin iherrem-iten
cituh, acku yiwen ur sen yessawal s yismawen
nnsen, uyalen amzun d yiwen yerna ur ttemcabin
ara.

2emmi, umi sawaley baba Lewnis yesca
taksumt d tamellalt yerna rrqiq wudem-is.
Yetthadar u yessizdig iman-is dayen kan. Ula d
askad ines s ucgekki. Ttwaliy-t ger wallen-iw yezga
s ugendur amellal d waemam yenned yef ugerru-s
akken meswab lhal. Ttaxetta imi a t-id-meyzey s
ugelzim deq ifassen-is, ibges tayeggat m tefzimin
tiwrayin. Tikwal akka yeggar afus-is, maca macci
sedg wul, itteggid kan ccyel-is. D tajmast i yernan
fellas. Ssnen-t medden d bu tidett u d bu wurfan.
Awal-is gettie, tahsift-is am weclim yeddem wadu.
Asmi yella d ilemzi, yufrar-ed ger tezyiwin-is
imerra. I'ef ayagi i yettef ahric amuqran deg-ul n
yemma-s. Darani d amenzu. Setti themmel a d-
tesmekti belli ihuma-tt-id di ttrebga n Remdan.
Tamyart tameybunt, tezra leemer tettkil fellas.

Iban am yitij uzal belli d netta i themmel atas.
Tefka-yas tafekka ackitt. D tin i d tarzeft-is
tamezwarut. Tesbanay-ed iman-is di mmis
amenzu : acmumeh, udem, tayuct yiwen nnsen.
Remdan di tama nniden yettemcabi swa
swa ar Caeban. D Imektub, ahat, i yebyan att
isebber imi s-d-yefka ger ifassen-is ayen i s a-
ywali udem n babas. D allal ushil swayes a d-
yesmektay win t-id-yeddan. Remdan d imsibrik
cituh, yedhed, wezzil yerna zzur yef gmas. Akken i
d afellah n tmurt nney, yebren u yekkunner. « Ma
d udem-is d Caeban Kkkes-it ffer-it» i d-teqqar
setti : anyir abelbad, tinzert tamectuht, ticenfirin
tireqgqaqin d lehnak. Yesea anexzur n babas d
yiwet n leadda, iteqgen tit tazelmat ma Kk-id-
imigel. Asmi yella mezzi, ayen tecred setti as-
tekkes leadda nni, eeddi ke€. Tikli ines d tazayant
am tin n yilef idarren mfarracen. Mi yefka
aqgeddim a s-tinid d amennuy i yer iteddu, ney
yer tackumt a tt-id-yerfed. Setti terra-t am ubelbul
Kan ur n netteq ur n smentaq, ur yelli d win
icerden. Macli d ateqlal am gmas. D asusam u d
imsethi. Yettarra kan yer wul-is. Ur yedduges ara,
zzay ula di lecyal-is. Amzun tura deg wengir-is
tfellaht, netta dayen igbel-itt. Xas akken zzur-it
idudan-is, yekkat tajewwaqt dayen kan, maca ala
tizya-s i yezran. lhemmel atas yemmas d gmas, d
acu yettaga lehmala nni deg-ul-is amzun akken d
leib. Tasa-s tettergigi fellasen maca ur sen d-
yeskanay ara. S rrkuz i yettahay yef tyawsiwin d
lyaci, ddyel ulac. D acmamal, rnu yures lehdur n

10

wemyar azemni. Ar ass-a Kra di taddart ttaddren-d
imeslayen-is. S umata, hemlen-t di taddart am
agmas acku d bu tidett ula d netta u yernu yekreh
ccwal.

Asmi d-luley, eemmi d tikli a d-yessiwed
xemsin iseggasen di leemr-is, baba rebein. 'ursen
di sin dderya.

Hlima, tamettut n eemmi, n at ufella. D
tamettut taCarant, d tuweirt u zuret tayuct-is.
Allen-is bergent u tikli ines am wemcic. Bih-bih,
teydel-ed lbeq yef setti, almi itt tetthabi, tuyal-as
d izem deg wexxam. Yeegyu yekkat-itt baba
Lewnis, akken tugi a tterr adar, ur tettaggad
yiwen. Acengu ines d baba, tekreh-it am dda,
limmer tettaf ur tt-tettwali yara imi ifaq i txidas-is.
Akken ma nella deg wexxam nezra belli tebbi
daswessu n temyart-is, yef ayagi i s-nettawi u
nettbibbi timerzuga ines.

Yerna d setti i tt-id-ixedben. Babas n Hlima,
yellan d amddakul n jeddi, yedda d assekriw yer
tmurt iberkanen. Mi d-yuyal di Madayecqer,
yebbi-d yides adrim. Setti tyill-it d amerkanti, tufa
uyur a tsenned cwit arraw-is. Teffey-as tirga
mxalfa, tamsalt texdem tendem degs. Amyar
amcum yerked di nsib n yellis, ur yerni ara cwit
yesssufey tarwiht. D acu id-yedda ? yiwet n ccica
iruccen s wewray yurez usekref n lehrir azegzaw,
d-yeylin, di tagara, ger ifassen-iw.

Yemma n at Musa am nekkni, d yellis n
yiwen di leemum nney ibeeden. Ula d nettat s
lehsab i tt-id tebbi setti. Jeddi Hmed, ugbel ad

11

yemmet, yedda-d yiwet n texxamt d lexlawi i tlata
yessis. Ye{dda-yasen-t-id dayen yiwen n lkayed.
Ibetten, yenned deg behnuq, yeffer di tbuqalt
ufexxar, berrik cwit maca isehha, ar tura mazal-it.
D lkayed n tikci n wayla-s i yessis. Yemma
tecfaya-s-d mlih. Maca, ccix t-id-yesseyren,
yessefra-yasent-id i teqcicin belli ttalasent lyella
kan di tferkiwin. MacZci d awrat i lebda. Lgadi i t-
yuran, ahat, ur yefhim ara asirem n jeddi, yedda
di lebyi i watmaten-is. Ulac uyilif imi yemma d
yessetmas ur tent-id-ttawden ara leemum nnsent.
Llzen s tferkiwin nniden. Asmi ar a mmtent, ad
rnun ad ddmen mebla ccwal ayen d-yeqqgimen.

Jeddi Hmed yeggel. Yezra ulac uyur a
sendent yessis. Maca ikukra a sent-yefk Ixlawi
ines ugbel ad yemmet, yali dayen a tent-yesdarin
yef timmuybent. Yugad yef sseaya-s, d lyerd zzat
usegdad, ger ifassen nnsent. Yugi, yer tagara n
ccib-is, ad yessimes rruh-is yer at Musa, ney at
ttafaren s wawal. Ur s-yefki yara wul-is ad iwali
wiyad C€Can ayla-s, xas ad ilin d idulanis ney d
arraw n yessis. Ah! Limmer yiwen deg warrac at
Musa yuy yiwet di yessis, tili ad tennefsusi
teekumt, ad frunt temsal di tudert-is. Ur byin ara -
anagar, arraw n Caegban, ilem udeif ! - yeszem
nigal a sen yettef tuhsift. Maca deg wussan ines
ineggura, imeyyez, yufa menyif a sen-d-yedg akal-
is akken ur cezlen ara yessis, ue tteffyent ara di
tesqamutt n twacult tamugqrant.

12

- Nek ad ruhey, i yettxemmim. Yiwen ur s-
yeqqar CCiy lheq n watmaten-iw. Tura i yiraw
nnsen, isey n lear. Ad fernen.

[lag ! iban am yitij uzal, at Musa fernen. D
tacdat n nnif i ddurin. Ur byin ara a tent-ssimsen
tulles. Di tazwara, amyar ifedeh-ed rrwand-is ; imi
yeered ad yefk axxam-is d yiwen di lexlawi-is i
yessis. Ayellet tyellten s nnig wul-is. IThun Rebbi,
lqadi yefhem tamsalt. A Ixir ! ma d ayen nniden,
iban webrid-is, macc&i d ayen yeffren.

- Turwamt, rremt adar, qareemt iman
nnkunt yef lherma, i sent-nnan i teqcicin. Cwit n
tucda, n ticewji ay icemmet, ad yessimes isem
nney di taddart. Tiyita ad tegseh, lemyidat ulac.
Aqla-kent di leenaya nney. Lhumt gbala. Ayen
nniden, ur d ay d-tuqie degs.

Di leewayed n zik, yiwen mi ar a iyellet win n
uzar-is, ittnefk fellas ad yerfed tigujilin, d netta ar
a tent-yefken ad ddunt s ixxamen nnsent u ad
irezzu fellasent am yessis. At Musa ttugten u
ttemyasamen atas iwakken ad defren leswayed n
tjaddit. Byan imerra ad werten u fkan awal, akken
llan, belli yiwen ur tent-yeddi, ar d ad bedden
fellasent. Ttfen akk deg wawal nnsent imi yessefk-
ed kan ad garen tamawt yef teqcicin timeybunin.

Nutenti, mi walant ttwaqureent, mi
tteeggiden fellasent leemum d warraw nnsen,
lizent, acku yillent euzzen-tent, hurben fellasent.
Akken yebyu yili, smenyafent aya wala tatut d
tiririt di rrif tettafar timhugranit. D tullas yessnen
nnfee nnsent, hercent. Ur llint d tid yettneqlaben

am tata. Unfent i leemum nnsent a tent-kelxen, a
tent-CCen, awi-d kan ur tent-ssufuyen ara seg
wegraw u ad ttfent deqg yisem nnsent.

Ger sut Musa, setti tasaedit tezga teggar
tamawt i tgujilin, hninet fellasnet u temmalasent
ala iberdan yelhan. Ur gettlent ara uyent tanumi
yides, ttcawarent-ett di kullec.

Tamenzut degsent d Fadma, ur tessawed
ara eecrin iseggasen di leemer-is. Imiren Remdan
weread yezwid. Setti terra-ten ger wallen-is a ten
tezdi. Fadma ur telli d tin icemten : mezziyet di
lgedd, tedeef u warrayet cwit, udem-is yezzif,
tihnakin-is reqqiqit. Maca yures yiwet n tmuyli
te€Cur d lehnana. Ur tesei tikli nni n nnefxa n
tezyiwin-is. D tushilt u d nniya. S nnig seksu, ur
tessin ad tenniwel ayen nniden. Setti terwa
lemhan iwakken as tessegbel Remdan. Fadma,
segmi tezra belli tteda nni n yilef te€Cur d tazmert i
Ixedma u teffer degs tihrci tedda di lebyi i
temyart. terra-d di Imizan ad yili d lewKil i
yessetmas. Teedda tmeyra di sser kan akk d
sshala. Lasmum ferhen u cekkren merra Lewnis d
Remdan imi bbin tigujilin ddaw leenaya nnsen.

Fadma d Hlima msekrahent am wemcic d
uyerda, akka i d tinudin. Ur cukkey ara setti tlum
kra n wass yef yemma. Tislit tedder di tili n
temyart-is. Tamyart meskint tufa-d iman-is di
tegnitt ur nesci ixef. “Ul-is yebda yef sin, yebya
Hsen yebya Lhusin”. Themmel Lewnis ugar
Remdan, tesmenyif Fadma yef Hlima. I'ef ayagi,

ahat, i qqimen baba akked gemmi di dduks, ur
bdin ara, u setti tesselha axxam mebla mahyaf.

Nezra yak belli lyaci teddun s Igis, xersum
ayen icudden yer tkufit. Yiwen ur yettanef i
wdegger d usexser. I'ef annect-a, yal tawacult
yures aqgerru iwumi tettay awal. Isufar yef ufus-is,
d netta id-itekksen, d netta i yettdebbiren yef
tuyin d uzenzi ilagen. Tersa fellas tagust umesruf.
Sedlamen-t tikwal s ubuddu yettbuddu cwit iman-
is, maca d tismin kan i d-ihedren. Yuli ccan n win
ney tin a yilin d agerru yef wexxam-is. Imeslayen
lgayen d isefra d-ttawin fellas rran-as nnsib.

D tamyart i ywulmen i tukksa. Tl'urney d
setti. Ikufan, ur teseid win ten-ittmassan. D nettat
i ten-itellin, d nettat i ten-ittemdalen. Ttega-s
lebyan i uyummu nnsen, cwit kan akka ad ttisfiq.
Tislatin-is zrant d acu tent-yeggunin limmer a ten-
masent. Takanna d ayla-s. tettali akken a d-
teddem tazart, a d-tecCar ayerbal n temzin, a d-
teemmer zzit ney a d-tegzem abruy n tassemt.
tesea Imizan n yiman-is, lehsab-is wehdes u tceffu
d ayen ur tettamned. Yiwen ur yezmir att
yesseeddi fellas.

Tilawin ttnawalent, setti tbettu. Mi yeftel
seksu yebba, a t-id-teemmer, anagar aksum i
ybettu mmis amenzu: d ccyel n wergaz. Imi
aksum nettay-it-id kan di legyudat ney mi ara tili

tmecret, hseb d nettat i y-yettqgewwiten, am
wefrux nni yettaken lqud i warrawis.

D tidett, d ccyel ihwaden atas n tmusni d
leegel, acku nekkni s legbayel ur netteummu yara
di trika. Maca, imi tackumt ters yef tuyat n win
mugqggren, n win yessnen amek a yeddu i ddunit-
is, nethenna u yekkes weybel yef nsib n at
wexxam, u nettkel fellas ad yexdem lwageb-is.

I

Luley-d deg seggas n 1912, sin wussan
ugbel amerdil n furar. - Kkaten-d at zik yiwet n
temeayt yef ussan imenza n waggur n furar : yiwet
n temyart tebya ad teekki yef waggur n yennayer
tenna-yas :

- Tezzek a gemmi yennayer! iyiden-iw

ffyen.
Yuyal yennayer issuter di furar yenna-yas :
- Ttxilek a eemmi furar

Rdel-iyi yiwen wass d arettal

lyiden n temyart

A ten-rrey akk d ticullad.
Ladya assen yewwet-ed yiwen ugeffur ! yugar i d-
ittalin di lqaca i d-iyellin deg genni. Ur teswawi
alarmi temmut temyart tameybunt akk d Imal-is.
deg wassen ttkukrun medden asemmid n tagara n
yennayer -.

Imi d nek i d aqcic amenzu deg wexxam,
setti tettharab felli d ayen kan, tessawed almi d-
snulfa isem : Furulu. Yekka-d seg wemyag
« FFER ». yettusemma yiwen ur yezmir a yi-wali,
ammer tit, alama zegrey amnar n tebburt yef
idarren-iw.

Ad twehmem Ilimmer a wen-d-iniy belli
isem agi, xas akken d amaynut yurney, ur ttsethiy
ara yess dger tezyiwin-iw imi lliy hniney u d ushil.
Deg wasmi d-ccfiy, akken byuy nuday di Imux-iw,
afey-d lehmala akk d nniya zgant yer yidisan-iw.
Tugna d-yeylin akka ger wallen-iw d tin n weqcic
amectituh di lhara nney, yeqgim yef yiwet n

tbuqalt yennegdamen, Cabha, yellis gemmis
tetturar yides « zelleymani », a s-d-tessehsab yef
tdudacin-is tizidanin imerra ar a yet&. Akka i
ttwaliy iman-iw, s yiwet n tgqendurt m tqelmunt, d
tamectuht, d tamellalt ; tikli n ddac-dac ma d
lehdur ugarey iziwec. Akken Kkan sciy tlata
iseggasen.

Baba akked eemmi d igellilen am widak
yellan deg wezrib. Imi d tullas kan ay sean, ufiy
iman-iw deg wexxam nney d ayen kan, ifey ttaga
n tezyiwin-iw imectah ger watmaten nnsen.

Hlima, tamettut n eemmi, limmer tettaf ur
yi-tettwali yara. Maca yemma, yessetma, xwalti -
tiysetmatin n yemma hmlent-iyi atas; baba
iteddu-yi di lebyi ; setti, imi d nettat i d Igibla n
taddart, tesserwa-yi tizidanin i s-d-ttaken sya u
sya, i nneqma n Hlima. >emmi, yessnen azal n
wergaz u yezran d acu yeswa di tejmast, d acu
teswa tegmatt, ihemmel-iyi am mmis. Xedmen s
nnig Imuhal i ttrebga inu.

Maca, ilag a d-iniy belli teffey-asen tirga
mmxalfa ; ur bbiden ara s iswi nnsen : d aqcic
awhid deg wexxam, yursen, yura deg gerru-w a d-
rrey lhiba i twacult.

D tackumt zzayen i uzemzum am nek, i
wekeur d iyi-cban ! yiwen ur s-d-yusi di Ibal belli d
ayen nniden ahat iwumi wulmey u asirem nnsen a
t-yawi wadu.

Zemrey ad wwtey yessetma mebla cceha,
yiwen ur d i-d-yeqqar ayyer, yessis n eemmi dayen
tikwal ttayent tiyrit deg-ufus-iw : ilaq ad lemdey

amek a berney lbunyat-iw ! zemrey ad sxesrey
awal i win iyi hwan deg wexxam, ama meqqger
ama mezzi, ttarran-t d nnecraha. Tikerkas dgi i d-
lulent, tukerda yuri i tuy, lehya deg udem-iw
tesfed. Annect-a yakk iwakken a d-ffyey d uweir.
Yal wa yezra leweara imawlan tettada-d aqcic
amagdad, uhdiq u sellawen am lalla. Macci d
tamusni ur sein ara ney d imenzayen lqayen i
xussen warraw n Caeban : jeddi ad fellas yeefu
Rebbi.

Fagey s Igima inu mi wwdey Xxemsa
iseggasen, ssuturey izerfan-iw u tteeddiy tilas.
Uyaley d eezrayen i wetma tamectuht, tugar iyi s
sin iseggasen. Ssawaley-as Titi. Yeqgim-as-d ar
ass-a. Ma di lqedd, ur d i-tugar ara ; tettemcabi
yuri d ayen kan ; d amendil-is akk d temzurt nni
ines tamectuht i s itt-ttacqalen. Wwtey-tt, regmey-
tt, slugbey-tt, am weclim yeddem wadu, ur d as-d-
tuqgie ara yakk, tesea yiwen ssber ur tettaed yer
tizya-s. Ssayen-as tanumi belli tiyin-is n wawal d
amerwas u addud inu d azref. Yal tikkelt mi
teccekta felli a tt-id-¢€en : « Macci d gmam ? ffreh
teseid-tt I am t-ihrez Rebbi ! ssfed imettawen-im,
geddi suden-it ».

Si thilett agi, tawinest «a m-t-ihrez Rebbi »
tezga tedda-d yal mi ar a d-tader gmas, teqqgel-as
am lhemdu di tzallit. Tettyad-iyi ma s-sley tettru
yasiyemma :

- d gma, a yi-t-ihrez Rebbi, i yi-€€an amur-iw n
weksum.

- d gma, a yi-t-ihrez Rebbi, i yi-syersen amendil-
iw.

lh a wetma! yuyalen ass-a d lal n wexxam,
ddeswa inem teffey. Rebbi ihrez-am yir gmam
nni !

Baya, wetma tamugqrant, s wudem nniden i
d-yedley fellas Ibeq. Nettat tezmer i yiman-is u
tezra d acu i texdem. Tetthami yemma di ccyel
akka tikwal. Tehrec, teweer u teseca tayennant ; mi
d-tenna awal d win. Tebbi-d leqder i yiman-is s
yiyil-is. Baya, tebbi-d fellas ayi tessedhu u a d ayi
teggar tamawt. Nek ur briy ara i ymezzuyen-iw.
Bih-bih fagey belli s legyad d imettawen zemrey a
d-awiy ayen byiy. Qqlen d wid i d imrigen-iw.

D acu, tikli-agi nndemmey degs, acku t-tett
kan deg wexxam. Di berra, i byuy ruy, i byuy
snexxeftey, ulac. Timezwura i yi-d-yennan belli
medden akk ur tent-rri yara tmara a yi-ddun di
lebyi, d yesis n eemmi. Yuy lhal, yemmatsent, iyi
kerhen am dda, tenjer-asent-id abrid.

- Wagi macci d gmatkunt. Kunemti ur
teseimt ara.

S ddyel i theder, d ssem i d-iteffyen deg-
mis. Mazal tayuct-is tezzenzun deg imezuyen-iw,
tamuyli-s eqqim ger wallen-iw. Hulfay am akken
uyaley-as d acengu.

Ula deg wezniq, llan sin Igiran nney d
tizyiwin-iw, d acu nutni ttucnen felli, qedeen-iyi
layas s wayen mi zemren.

Deg imiren, bbiy-d tikli nniden, tin yeffyen
felli. Uyaley d asusam, d ushil, ssehmaley iman-
iw ; tthezzizey i wuweir, ttakey u retley mebla
cceha i win ay i d-yessutren tayawsa. Imawlan-iw
ttfagen cwit cwit. Yeftutes usirem i rran deg-i.
Izem nnsen deg wexxam yuyal d awtul di berra.

Tugdi a s-tinid yess i d-luley ; mi ffyey i
wezrib nney ad ttergigiy am yifer. Yella yiwen
wezru n tnica, d win i d tilist. Mi yi-yefka akin,
tedduy ddaw tecdat n wakli; d ameddakul-iw.
Imeddukal-is d imeddukal-iw, icenga ines d
icenga inu ; akken i s-yehwa i xeddmey. Yetthami-
d felli u tikwal d netta i yettnayen deg webdil-iw.
Ma d-nuyal s axxam, refdey iman-iw akken kan a
d-needdi i tilist nni i yuran felli. Yettay-iyi awal u
iteddu-yi di lebyi, u Rebbi yezra achal i s-ttedduy
di nnegma.

Mi ar a nexdem ilellucen, d nek i
yettdebbiren u ayen a d-nessufey ilaq ad iyi edeb.
Tikwal, ma yi-d-rrsel, ttruzuy akk ayen yef
imehhen. Ad yettsummu idudan nni ines ifedren
u ad yessusem amzun Kra wer yedri, acku yezra d
awal-iw a ieeddin, ur ttuyaley ara degs.

Iruh am win yennuynan mi yfaq d yiman-is
belli ifey-t di tiherci. Ula d nek, ilaq a d-iniy belli di
berra yugar-iyi ddree, yugar-iyi tissas. Nemlal,
nemwata. Tef tikelt i neffey deg ijufar n
tyemmatin nney. D tajmast nney i nekcem d
tamezwarut, syin d tid nniden n taddart, tagara
yer lakul.

Ur zriy amek, ur zriy melmi i d-tlul lehmala
garaney. Seg wasmi d-ccfiy, Furulu netta d Wakli i
ttemzuyaren. Deg yiwen wezniq i nezdey, iban din
i nemyussan. Atas yideney i d-nekker akken d
tizyiwin, maca tadukli nney, yiwen ur yezmir a d-
yini ayyer tdum. Tayuga am nekkni ulac-itt.

AKli d uzyin am teqcict maca asmuncef ines
yugar ccitan. Ur yesei lehnana akk d sshala inu.
Efk-as tadsa, acekki d umennuy tedged-t. Ula d
imugranen ur ten-yettaggad ara, maca teqnen
allen nnsen imi ye¢Cur d sser. Macfci d nutni i
yeqqaren : “uzyin hemley-t, aberkan yetyid-iyi !”
Lehya tettwasfed deg udem-is, lehq-is d nek umi
t-yerna. I'ef annect-a i yi-hemlen ula d nek. T'ures
idarren d ifessasen annect-ilaten ; izga yeqqar-ed
lagen i umennuy d trewla. Ayen i yi-ttwakkesen
yella yures, ayen t-ixussen a t-id-yaf yuri. D ayagi i
yezdan lehmala garaney.

Ur ccfiy ara achal i neqqim iwakken a nissin
azrib nney u a nemyussan d warrac akk izedyen
degs. Akken yebyu yili, tiremt tamezwarut
nesseedda-tt mebla cceda. Llan Kkra yettayen tiyrit
syur menwala, win yeddan yestenten-iten ; llan
widak yef tt-tahayen, cwit ueekki ad yeCC times ;
llan dayen wiyad mi ten-t-slugbed ad brun i
ymezzuyen nnsen ad kkren di tqacett. Nekkni
leemer d ay-yedri wannect-a. Newwet alarmi i d-
nesbeggen iman nney. Ttayen-ay awal : AKli s
ddreg, nek s tihrci.

Cwit cwitf, wuyaley ttawdey yer tejmast
wehdi, tikwal ttazey akin alama d lgahwa i deg

zgan wid i leqqden lebwant. Cabha, yellis n
gemmi, mi yi-d-tenna qqim a nurar akken, s zzux i
s-qarey yuri ccyel di berra, macci d axxam i yi-d-
yefnan ; ttarray iman-iw d argaz zzat-es, ladya
nettat ad tebru i ugerru-s, ad tessusem.

Yura di Ibext-iw, yal tikelt a heqrey Cabha,
ad afey di berra win a yi-heqren, ney win a
yegdalen dgi ur kcimey tajmaet. Din din a d-
berney, ur netteettiley ara. Ladya ad hrurdey yer
gara-s d teqcicin nniden ad gimey a nurar. Ur sent
malley ara tihudit-iw, ttefrey-tt deg wul-iw;
sedhuyey iman-iw akken ad ttuy tiyrit d-uyey.

Werdin sen nniy i ymarrawen-iw a d-hamin
felli mi ar a yi-d-yawed yiwen d tizya-w : ma
zemrey-as a nennay, ma ulac ad ttettfey d
tarewla. Deg wexxam hekkuy-asen mi ar a yiliy
kan d amernay, ma sdubzen iyi ney uyaley yer
deffir ur zerren ara. Acku, anagar yemma, yiwen
ur s-yettak wul-is a yi-d-yefk afus. Tamezwarut a
ten-iyid akk lhal, syin ad gallen dgi ad mceccawey
d wefna nni inu. Teedda felli macci d tikelt macci
d snat, ladya akked eemmi. Ma rniy-t, atan ad i yi-
hemlen imerra, a d-dsen yuri. Ma Yyella
yessexbabed-iyi, terwi yef Furulu, ad teddun felli
a s-tinid udney ajedgid.

Kerhey tiswicin agi am gedran. Yiwen ur t-
ttyadey, anyir nnsen yekres am akken byan ad i yi-
rnun tiyitwin. Awah ! d yemma Kkan i wumi
tettergigi tasa felli, deg udeme-is kan i deg d-tufrar
lehnana ; tayri ines yuri tugar kra yellan.

Ma d-yini awal eemmi ur yettuyal ara degs,
am umesmar di lluh. Tures tlata n wudmawen
umennuy i yellan u yal yiwen yesea abrid i yiman-
is. Yezmer ad yili wefna mezzi, annect-iw ney
yugar-iyi.

Tura, ma yili d win mezziyen yettanef-iyi
ttakey-as tiyrit, d acu kan ilaqg-iyi ad rewley u ad
frey. Ma usan-d imawlan-is ad berrin dgi, ad yerr
iman-is a yi-ttnadi maca ur iyi ttaf ara ; Ladya ad
yessedhu winna u ad yeggal dgi zzatsen anagar
ma ur d iyi ttif.

Ma d win yellan annect-iw, ur iyi ttunefk ara
ad agadey. T'ur gemmi teqdeg, s umezzul-is
igzem-itent-id : ugarey-t tazmert imi t-ifey akken
tettey ney “babas wergin yewwit adebbuz” - mmis
umaggdad ur yesserwal mmis n at Musa, ney dayen
“d mmis n taggalt” - iban ur yekkat ara uzzal, ney
tagara, d mmis n wedrum acengu, tuyalin ar deffir
ulac.

Mi ar a sifey imeslayen-is, ttafey azgen ines
ur yesei iyisi. D ayen i yi-ssawden ad sguy cwit n
tissas.

Netta dayen ur yettanef ara i win meqqren a
yi-d-yawed ney a yi-d-yewwet. Imiren i d-ttarray
ttar-iw degs. Qqarey-as-d akk ayen yedran yidi ;
ssawadey-as-tt-id tehma terya. Yiwen meqgqer felli
a yi-kkes talabilit, s tazla s axxam : imettawen,
ileddayen, axlul. A s-iniy anwa kan, dda Lewnis
atan yekker, tizzifin, asuyu. Ma yefka Rebbi yufa
aqcic nni, yiwen ur s-t-i-ttekkes ger ifassen-is, kra
ibeqqayen, nek zgiy deg ijufar-is s usennexfet.

Awah ! eemmi d argaz leali, yas di kra n teswicin
yugar llufan. Achal iberdan i t-ssuzley yef txidas ur
nesei Imeena ! Wissen ahat isuref-iyi, ass-a, mi
yewwed yer wanda a nawed merra, azekka.
Zriy belli ur s-yelli yara di Ibal i baba Lewnis ad i-
yefk ttrebga tuzligt, ur yesxeser ara #mi yebya a d-
yessufey dgi argaz. Maca ihemmu atas u yettarra
tterr yef wiyad. S umata, ur ufiy ara yer temsirin-
is. Di ttig akk d ccedda i d-yettifrir bu yiles di bu
gernin. Alarmi d asmi d-tehder tegnitt tamcumt i
fagey, xas akken mezziyey, ayen teswa sshala.
Yiwen wass deg wussan n Rebbi, di lexrif,
lyaci yakk uyalen-d di tferkiwin nnsen, wa ihucc-
ed i yezgaren-is, wa yeksa, yal wa d acu t-yebbin.
Itij yessensen. Tisladin n « wemrah idebbalen »
CCurent d irgazen, usan-d ad stesfun ; wa yezzel,
wa yeqqim yettmeslay d wiyad. Ssney-ten imerra.
Bussasd n Aemar, s tselbust-is igan am tdellast,
yettef tinna yeddurin, izemzumen uheccad
CCuren taslat. lkessu yiwen ugecwal. Qgimey-d
yer tama-s, d netta i yi-CCuren tit. Zriy ihemmel
arrac imectah. Udem-is tesberkit tewser, allen-is
bergent; ttbanen-d yedmaren-is deg imi
ugendur-is ¢Curen d icaetufen. Uzey yures, ur t-
ugadey ara. Agerru geryan ; tacacit-is yekkes-itt,
isers-itt, yerra degs iccew ines yeCluren d
cemma. Ka-ka a s-iwwet ireffic. Yettef talqaett nni
ugecwal ger idarren-is am Ilkkellab, akken i s-
eshel i useqeed. Ikesu u inedder kan akken.

Smuquley-t amek ixeddem ; caxey degs.
Ttazey yures ur fagey, almi yi-d-ihuz s udem-iw s
yiwen uzemzum uheccad.

- Az akin a mmis n Remdan, mugqret teslat !

- Xati, ad qimey da. Byiy ad waliy.

- Ruh ad turared d tizya-k. Tebbid-d akk
izan yellan s udem-ik d wallen-ik.

- Anda i yi-hwa ad qimey. Yak ula d nek
ttalasey di tejmact agi !

- Dayen, dayen. D acu, yurek kan a Kk-in-
hazey.

Menwala yezra belli yettalas di tejmast, am
llufan am wemyar. U yernu, nesmektay-asen-t-id i
ymudranen s wugder n temyer n yimi tizett.
Bussaed yellumet, yessusem, yerra ddehn-is yer
ugecwal-is, yettkemmil.

Izemzumen nni uheccad ttemyekcamen s
lehris. Tikwal kan akka alma yerrez yiwen. Ladya
a d-yeddem Imus nni ines uqdie ad yegzem ixef
nni d-yerzen. Ur zriy amek i d-tusa: Hulfay s
lhamu di timmi-w i d-tedfer teqreh d unezlulef am
tugsa n warez. D Imus-is i yi-d-yesenta deg
wenyir-iw. Rriy afus-iw s-lemyawla, yecCur-ed d
idammen. Din suyey. Irgazen akk kkren-d, uzlen-
d yuri. Nekk ttuyuy,, ttjellibey am Igen ger ifassen
n wemyar amcum i yebyan a yi-d-yer deg wenyir
cwit n cemma. Wayed yenned-iyi-d deg ugerruy-
iw abehnuq d-icerreg deg ugendur ines ajerbub.
Idammen negdgin, nekk rennuy asuyu. Bussasd
yuyal d awray, tekfa fellas ddunit. Lmus yeyli-yas,

agecwal ur nekfi yennugdam ; netta sergent-as,
yestegsay m ur mugret ara tiyita.

- Cwit ur s-d-sfid tit-is !

- Yedgney-as-d ? d netta i d-yuzan yuri.
Tedra-d, tedra-d. d acu tebyid a s-xedmey ?

- Ad tegred tamawt. Ahlil. Wissen tura
ameKk a t-id-mmagren imawlan-is. Ruh s axxam a
Furulu, ruh! in-as i yemmak a Kk-terr iyiyden
ucettid.

Tedduy s axxam idammen ttcercuren, cwit
ur yebbi iziyer-iw. Inigan akken ma llan ugin ad
amnen Bussasd ameybun yettgallan s sellah d
ieessasen ar d ccitan i tt-id-yebbin, macci s lebyi-s
imi d i yi-hemmel am yiwen deg warraw-is. Maca,
akken ybyu yeggul, yiwen macci yedda yides,
tthuzzun kan igerray nnsen, yadey-ten imerra. Ur
nezmir a ncukk degsen, ney a s-nini belli byan ad
smentgen times.

Amezwaru i d-mmugrey yef wemnar n
tebburt d winna akken ur ilaq ara Imektub a d-iger
di teswiet nni. D baba Lewnis i d-yeslan i suyan-
iw. Yemma tedda-d deq igerzan-is.

Walan-d udem-iw yellur d idammen,
taesmamt i yi-d-qnen di tejmast tuyal akk d
tazeggayt.

- wi k-igan akka ? i d-yenna baba Lewnis.

- nyan-iyi mmi! i tuywas yema s wayen
tesea di tayuct-is, am win a isuyen « abbuh ».

Ttarray-asen-d awal s usennexfet. > emmi
yexreb wudem-is.

-T'iwel ini-d anwa ? Ayyer ?

- D Bussasd n Aemar.

- S ueemmed ?

- lh, yebya ay-iney. Ugaren imettawen

lehdur.
Baba Lewnis yesfezwi am tersast. Ur inuda ur
itthadi ad izer amek tedra. Yerra-d ger wallen-is
Bussasd, n wedrum nniden, d amenzay, yebbi-d
Imus, yemmey yef mmis n gmas ur nebni fellas.
Yebya ad imhu tawacult n at Musa, ad iney
aneggaru deg warraw-is, ad igzem axalaf
amectuh... Yettef-itt d tazla, azduz deg ufus-is.
Ulin-as wurfan s aqgerru ; yerkem ; di temsalt n
nnif ur yein yiwen. Yezdem ad yesken i medden
amekK i tga lherma n twacult. llaq a d-yerr ttar : d
tin i d tirrugza.

Yemma tedfer-it, tezzuyer yides akk at
wexxam. Ttfen-tt akk d tazla. waread nebbid yer
tejmast mi tenhewwal lihala: asuyu, rregmat.
Ttuy tiyrit nni i yuyey. yuyal-iyi d tugdin, ttargagiy
am yifer. Amrah idemmek di lyaci a s-tinid d
awettuf. Ggriy-d wehdi. Anda tella yemma ? anda
yella eemmi ? deg yiwet di tebbura n tejmast
tban-iyi-d terbast n yergazen ttemdeggaren,
eeqley yiwen ger leemum n Bussasd mi yerjem,
azru nni yemmerdex. Yiwen yuywas. eemmi
nniden yessehlelli tasekkazt, yezdem yer
tlemmast, yemmey yer lqaca ireed-ed yiwen : d
baba Lewnis.

Deg-yiwet n tezribt, tulawin ssekrent-ett
garasent, d ¢Ceqlala d umennuy ur nesei sse. Ula

d nutenti gant yiwet n tusna taberqact i deg d-
tifrar tebrek imendyal d tezwey n lefwadi.

Tajmast s-immal tetZacar, yiwen ur yettif
tiymert. Lkerh izedyen ulawen yeffey-ed, tigdimin
yettnadin kan tasebba keflent-ed. Tehma. Cwit
kan akka yebbed-ed Lamin. Yuli yef teslat. I'er
tama-s, yiwen wemrabed, yethuzzu amendil n
lehrir awray.

- A s-d-tas desgwassu i win a yernun ameslay
ney tiyita, i yedea wemrabed nni, s legyad d
wurfan.

Imiren Kan, yefra umennuy ger yerdgazen,
ma d tilawin, ttemyettakent tiyita taneggarut, ulac
tin yebyan a d-teggri degs. Ul-iw yekkat a s-tinid
tura ad yetterdeq, imetman kfan deg-imi-w,
tayuct-iw d icenfiren-iw qquren. Idarren-iw
cekklen, izri-w yekkaw. Walay yemma, uzley
yures, acebbub-is akk yerwi, amendil-is yeyli,
tettnadi a t-id-teddem degmi yi-d-twala tedgda-t,
tettef-iyi-d di tettust teddez-ed iberdan-is.
Amezzuy-is yettquddur d idim, setti wis anta i d-
tessentew, yecCur akk ufus-is d anzaden, Baya
tebbi-d yides tafawett n Ifuda n ¢ini, tamettut n
Bussaed. Limmer tafent ur hebbsent ara, byan-t
ad rrnun-t amcellew, hmant d ayen Kan.
Seezgent-iyi s Iqub d rregmat i ssawadent i tcunga
nnsent, ula d nutenti ttarran-asent-id s wayen
ssnent.

Simi necem s axxam, at wezrib nney merra
CCuren-d lhara, refden-d yidsen eemmi ur
yettwaeqal ara. Yettwafedder s wezru deg ugerru,

yettwet s Imus deg berdi. Ula d dadda Qasi, yuy
kra n tyitwin s ueekkaz. Ma d adrum n Bussagd,
CCan tiyrit uklalen : Bussaed yessexcawet-it baba
Lewnis, zzuyerent s axxam ur yezri anda yedda,
agmas, yufeg usedsu ines, wiyad yal wa amek i tent
yuy : allen cuffent, udmawen xebcen, lhasun...
Banent-ed akk degsen ccwami umennuy ;
idammen ttqudduren, igendyar gersen, isumam
fsin, mi sersen baba Lewnis yef yiwen ulemsir,
yemma teccur-asen-d tabuqgalt n waman iwakken
ad ssirden.

- Xati, xati ! i d-yenteq yiwen. Anefet-asen
akka i yfeddixen, anefet-asen akka i ydammen a
ten-id-afen irumyen.

- A K-nesserkeb yef zzayla, i d-yedda deg
wawal amezwaru dda Qasi, a k-nawi yur Iqadi
tura.

- Ula d nutni d ayen a xedmen, ilag-ay a ten
nezwir, i d-ileqgem ameslay yiwen nniden.

Yal wa d tamusni-is, yal wa yettmeyyiz
akken iwala, yettak-ed tidmi-s ; maca, imeslayen
nnsen izdey-iten webruy ukukru. D yir tagnitt.
Ugaden i d-tessegray. Kra sqerdcen, ulac tifrat f i
ters nniya ney tin yetCuren tit. Fkan awal a d-
uyalen tameddit a d-glun s wid nniden. Fellasen
ad dduklen am yiwen. D tagmatt i d-isawlen ; At
Musa mgal At Rabeh, isenned yef udekkan,
yeqqim. D ilemzi yeddan d yiman-is, u yernu “d
tacraft”.

Imerra rran iman nnsen ttun yef wacu i d-
tusa, amzun macci d nekk i d madakci. Maca tella

Hlima d yessis, smektayent-iyi-t-id s ddyel. Hlima
trekkem, tezza tasa-s. S nnig wul-is i tedda ula yer
umennuy. Ka-ka a d-tekres anyir-is felli, a yi-d-
tdegger tamuyli nni n weqjun amsud. Yellis Iguher
tuz-ed yuri tebbi-yi-d.

- Mugel eemmik ! Iwenneg. Fellak i d-yedra
ubaxix agi.

Ama d lehdur-is, ama d tubbya ines, yzen
dgi am useffud yeryan. Uyey-tent yer zdaxel.
Imettawen ugin a d-fyen, qqebrey. Mugqley
yemma, twala-d kra yellan, ur tezmir d acu a
texdem. lyad-itt lhal, tebra i wallen-is s tmara :
ziyen eemmi ur s-iruh wacemma, iqeced-ed iman-
is, isuy yef tmettut-is.

- Ffey-iyi sya, s kem s Igifat-im.

Tesmermez-ed tekka tabburt.

- lyya yuri a Furulu. Yak ur k-yuy wara ?

Yembhaleq-iyi-d yures, allen-iw ¢Curent-ed d
imettawen, grey-d nnehta, snexftay-d abrid,
ttredqey d imetti.

Yemma terfed-iyi-d, teffey-ed ula d nettat.
Teqqim yides setti akk d dadda Rabeh. Mi s-tdellu
tajbirt yemmas netta yettwessi dadda Rabeh :
baba ulac-it. Di tafrara i ysewweq yer Tizi-Wezzu
yebbi tteebga n tzurin yef weyyul. Ur d-yettuyal
alarmi a yeyli yitij. Ur yezri acemma deg mennuy.
Annect-agi, At Aemer fagen-as. Zemren a s-
zewren, a s-sqiteen di kra uxenduq ; a s-inin a d-
nerr ttar imi ten-nesdubez linna. At wedrum nney
ttzuxxun imi ten nerna, imerra akka i tt-walin,
nugar iten i byun inin. At Aemer dayen,

ttmeyyizen akken nniden, yursen d nutni i d
imernayen. D acu tidmi nnsen ur d ay tekcim sya
ur d ay teffiy sya, ur ncukk ara deg yiman nney. D
ayagi i yessawden baba Lwenis yessegdgra dadda
Rabeh ur yeddi yara d wiyad. A t-yettwessi ad
yemmager baba, ad yawi yides imrigen, u ad
yesseeddi awal i kra iy yettilin, wid kan yebbi nnif,
ad ffyen i taddart u ad asnun tiyemmar iwatan i
wesqittes. Tagnitt d yir nettat ! ahezzeb yugar
leqdes.

Mi d-yebbed baba s axxam ur t-yuy ur t-
yebli, nefreh imerra ; maca Iferh nni amzun akken
s acu i t ixussen ; messus. Annecten n lemhadra,
agerree nni imerra rnu yures wid ttyettfen di
ccedda, kra din akk di rrayee. Akken yebyu yili
menyif akka wala kter. Ihun Rebbi, At Aemer deg
wakken yewsee wul nnsen, meyzen belli ugaren
At Musa, ur sen-d-tuqgie deg wayen nniden,
qqgimen yef yiman nnsen deg yexxamen nnsen.

Tiyersi ieumam d igendyar, ixebbicen d
ifexxuren idammen, ttaken-d udem n trad d ccwal
; d tamuyli yerran baba d azeggay, yettfuru deg
urfan. Yettgalla s ‘jmee liman n yergazen” a
limmer yehdir i tmeyra n sbeh. Amzun akken s
acu i s-iruhen. Yemmey yef yiwen udebbuz, yuyal
iserreh-as irfed-ed ajenwi s yin yezdem yer yiwet n
tmezyant taqdimt yeddem-itt-id. Abrid-is yer
tejmaet, tit-is s amennuy. Setti, Hlima d yessis
jguglent degs ammer ig-xeddem di berra ; setti
temhalleq-as-d di temgert, Hlima d yesis ta deg-
jufar ta deg-yallen ; yal ta tejebbed degs akken ur

itekk ara tabburt. Yemma tameybunt, tessuden-
as idarren, tetteenni yer ssaddatt. 2emmi yugi a
d-yekkes allen-is degs, maca ur d-yenni zzant
wala ryant. Ma d nekk urfan-is kksen-iyi tuggdin,
tuzart n tayect-is tusa-yi-d yef wul. Mi d-slan
Igiran, kecmen-d u hellen akk baba ; ladya yiwen
segsen yusa-d s yur lamin, iceggecit-id akken a
ten-nerdu netta d temman akk d sin yemrabden n
taddart.

Setti imiren i tekker tessendeh tulawin i
leftil n terbut n seksu. Nettat s nnefxa d wezday n
lged i temmey s acwari i deg yebbi baba tizurin
yer ssuq tekkes-ed asecleq n weksum.

- Tura a nwali ixanaben inna imechahen ma
s weksum akka am nekkni a se€en agraw agi Ixir,
i d-tewwet deg icunga nney.

- D lnemmez aquran a sen-d-sersen, i d-
tedda yemma yides deg wawal.

- Iban fellasen ! d tidett d igellilen i nella,
maca s leun n Rebbi, irgazen nnkent di ddunit
nnsen werdin uyalen wudmawen nnsen d
izeggayen ney nnehcamen ma yilin inebgawen
ney ma d-tas tizi n tirugza. Deg annect-a i d-
yettban yisey n twacult.

Maca d agacur kan, isewweq assenni baba ;
xas limmer ulac aksum, setti a d tesgu s wacu ar a
tesseeddi iman-is, ur tetuyal ara d tazeggayt, ama
d lhemmez i sen d-tefka ama d ibawen.

Mi d-yebbed yid, dadda Qasi idegger-ed
tabburt n wefrag, tujjaq ugbel ad-ikcem. Yezwar-
ed igad a yefrun tamsalt. Tura imi a d-asen

imsefruyen, fihel ma nga tasmilt n twacult, ur
twulem i wacemma, ad tefru mebla tazla
idammen. Dadda Qasi tennefsusi fellas teckumt.
Ad isiwel i kra n yemyaren n wedrum nney, wid
iwezznen awal u yettnawalen tagbaylit, yursen a d
tili tsarutt. Baba ur yugi ara ; tettwacudd, ilaq a d
tefsi. Dadda Qasi yeffey. Tulawin akken ma llant
ddzent iberdan nnsent, yefkatent wemnar n
wexxam akin, rrant yer texxamin nniden. Macci
deg wexxam ideg a yili wegraw ar a qqiment !
anagar setti i yesbirecwen yer lkanun, tugi a d
teffey, ur tezmir ara ad teqqim ur d-teggar ara
iman-is, awal-is a t-id-tini.

Yusa-d lamin, defrent-id sin yemrabden d
wazal n mraw imusnawen. Nnden-d akk deg
ibernyas, kecmen-d yer lhara, lehhun s waddud
yewzen yufrar, wa deffir wa. Baba yemmuger-iten
s wawal azidan, yessuden-asen i lecyax iqgerra
nnsen yummen iqlemyan. Baba Lewnis isenned
deg yiwet n teymert, yettekka yer tesga. Yiwen
weedil d azeggay sersent-tt-id, yettef akk tiyeryert.
Mi d-zegren i wemnar, kksen irkasen nnsen,
sersen-ten din ; yal wa yeena amdiq-is, zzin-d d
tasqamutt. Baba yeggquma ad yesers iman-is,
yeqqim s ibeddi, isenned s asalas. yekesmumi
amzun s acu s igergen.

Sellan yef nnbi (yess i d-zeggiren yal inaw),
lamin yekker a d-yemmeslay. Baba igzem-as-d
awal.

- Tamezwarut, mrehba yiswen yurney ; tin
yers, udan yezzifit, zwiret deg-mensi, syin rray
asagedi a t-id-yefk Rebbi.

Ttemman ruhen ad gallen, maca d aseeddi
n wawal kan, acku zran ilaq ad CCen, tura ney
ticki. U yernu ad ¢Zen snat n tikkal, imi ma ffyen s
yurney, yer yefnaten nney uyur a ruhn. Meyzen
garasen, ufan d Remdan i yesean lheq, limmer ad
zwiren di seksu. Akkagi, ad yers Iqut nni s leeql-is
di teebbut wegbel ad &€en wayed. Baba di tama-s,
iwala tamsalt s wudem nniden : yezra ma teccid
taggella d Imeleh akked yiwen, yeweer akken a k-
yexdee. Iwakken a y-deun s IXir u a ttewwet
Ibaraka yurney, ikmes-asen i sin yemrabden nni
xemsa duru i yiwen. Abayur n wecwari ameybun
yemmar s ifassen nnsen. Maca ulac uyilif, ters-ed
lehna. Seksu leali, aksum aleqqaq, tizet n wawal
garaney d lecyax, tesseqefed-as-d s cwit n tecrift.
Xas iles rzag qerrih, ad yuyal d azidan am
tamemt. Tiyersi a d tefsi. Targa idammen ad
tanef amer ad mmaren ger yemdanen yezzin s
weerur i taluft. Ttif rray uzzal.

Ama d at Aemer, ama d nekkni, yiwen ur
yettnadi ad yessemyer tisri. Maca, iwakken ad
yeqqim yisey zeddig, ulac wa yerzen yer wayed. Di
tegnatin am tigi, imuqgranen d lecyax n taddart ur
ttarran ara taqejjirt yer deffir ; s werfad uqerru akk
d leqder i d-ttadden, u lyaci imerra tayen-asen
awal.

- Wali ziy ! At Musa ma d isey nnsen nutni i
d-yeseettben timira n wid yettgallan s jmee liman,

usan-d ad ssinfen deswessu. A nessirem ad
awden yer yeswi nnsen.

Di tilawt, ulac win yunzan. Ur yuksan hed i
t-yuyen ! Imhaddan yennumen timsal am tigi,
zran belli, yal tikkelt, tferru s sin imensawen
izidanend cwit n lemleh wufus, ula d win s
wudmawen.

Dya mi fuken uc&c&i, sdentt akken ilaq, swan
s tawant ; eeddan ad fken Ifattiha : yiwet i wid
yeddren, yiwet i wid yemmuten, yiwet i ssadatt d
ieessasen, yiwet akken ad tewwet ssaba, ma d
taneggarut i yisey n twacult. D tagi i s-d-yusan i
setti deg wul, tellez am win yefuden yeswa.

Akken llan medden a nili. Iwakken ur n
teffey ara i leswayed n taddart, eemmi yehka-yas-
d i lamin amek tedra. Atan : «Furulu yusa-d s
axxam yettquddur d idammen, gqrib yemmut. Rriy
yer Bussaed a yi-d-yini amek d-tusa, yerra-yi-d s
yir awal. Nemyuttaf, nennuy. Azrib nnsen, d ayen
tezram, yezga-d yer tama n tejmact, ffyen-d akk At
Aemer imi d-slan i wmennuy, wwten-iyi-d s Imus.
Widak nney bbden-d, mi walan annecten, ur
cudden ara ifassen nnsen. Tekker. Wwet a d
wwtey. Syin tusam-d ». Tban am Yyitij uzal. Darani
yursen akk axbir amek i tebda amek i tekfa.
Amezwaru i yellin taqasett, am akken i s-nefka
leqder iy yefka lheq, am akken iy yefka lheq a
senyefk diyen lheq i wiyad. Widak i d-ileqmen
awal-is, nnan-d azun ayen d-yenna. Cebbhen-d
kan ameslay s imedyaten, s yenzan d isefra d-
yebbi umeddah di teqsit. Awal tura i lecyax !

Yiwen degsen yeddem-ed adlis d aqdim, yura s
tacrabt, berrik segq wabbu, yenned deg yiwen
ubehnuq : d nnesxa. Yeyra-d akken cwit degs ur
nefhim tabruyt. Yedea-yay s wayen yelhan u
yessawel i lbaraka, yuyal din din, yendeh s kra
yellan d agessas ar d ay-d-tas deswessu limmer a
nesmenteg times. Imiren kan setti tekcem-itt
tugdin, tuz ar yures tessuden adlis nni. Ma d
eemmi ilag-as ad yessers afus-is yef nnesxa nni u
ad iggal fellas ur inuda yef At Aemer, ur yessemyar
tisri. Ula d ifnaten nney dayen ad ggalen. Fihel ma
yesla urumi a yesmeckuklen taluft. Maca imi
yuzlen idamen, Iqadi a d-yessekcem tacyaxt-is, d
acu lamin a t-yessedhu s gecrin n duru a s-yefk si
leedil di Igib-is sya ar asmi a s-tent neyrem nekkni
d At Aemer.

Annect-agi yakk nnan-ay-t-id. eemmi ur t-
id-yuli wawal, yerra s-ul-is; isewweq; baba
yellez. Ma d Ixir garay d At Aemer yegzem s ya yer
zzat. Ulac win sent-igan ccan i tqulhatin agi
imerra, awi-d kan a d-ters lehna, ad yekfu ttrad
fellaney.

Imyaren ffyen s yurney. Rran yer At Aemer a
sen-d-sersen talwit am akken i y-tt-id-sersen, u
seg wassagi akin ur nettemlaei yara yidsen.
Tesqama-ay-d ylayet. Nuyal d icunga. Wa ur yettaf
wa, wa ur ixeddem IXxir i wa.

Ma d Bussaed, xas ad ikkes aybel i wul-is,
macci azekka a yi-d-yaf qqgimey yer tama-s
iwakken ad lemdey amek Kkesun igecwalen n
legbayel.

37



Mmisn igellil

Xwalti zedyent i snat deg wezniq nney.
Jeddi Hmed yegga-tent-id di texxamt ur nesei
taerict ur nesei addaynin. Di teymert icannec
yiwen ukufi annect ilat iwumi ur zmirent xwalti at
CCarent. Ssqef yekna-d, ma d tabburt d yiwen n
lluh i d nettat. Tehri n lhara ur teedda yara Ilged n
wergaz, teyzi-s dayen i d tasga. Nemdukmar
zzdaxel am ibuheddaden di tewrizt. Maca lehnana
tufrar-ed : lhid tmussed a k-d-yeslef amzun a k-
yessinef einettu, jjeqduren a s-tinid
ttecmumuhen-d di tlam. Awah, xati! Lqgefs ,
temzi-w ur yelli d lhebs, ur t-yezdiy unuyni. Ussan
d-sseedday din ufgen am wadu.

Ur ssiney ara isem n xwalti almi tent ssney
nutenti s tiad nnsent atas. Isem, yer yuri, amzun
ulac-it. Ur yesei anamek. Akka ula yer baba d

yemma. Nekk yiley d nnecraha asmi, yellis n
gemmi tamectuht tenna-yi-d belli baba isem-is
Remdan, babas Lewnis, yemma Fadma ma d
yemmas Hlima. Imiren i fagey belli d wiyad i sen
yessawalen akagi, wamma nekkni nefka-yasen
awalen CCuren d sser d lehnana u yernu n yiman
nney kan. Nek yuri xwalti ur sgint ara isem : yiwet
xalti tayed nanna.

Tin umi qqarey xalti d nettat i d tamenzut.
Ttwaliy-tt ger wallen-iw teClur, yures tazmert.
Tugar yemma i yer tettak cwit acbi. Udem-is rqiq u
yezzif, tihnakin-is zeggayit am usisnu. l'ures Iged
d tuzert, allen d sin ieseqqayen uzemmur aserradi,
mugrit u berrikit. Ma d amzur, teskerfit ney teddit,
seg wakken yelCur, yezga cwit kan yef tuyat-is,
macci d ayen tettyumu ney yettattaf umendil. S
wezday lgedd i tlehhu, akken d tuweirt i d tushilt u
d tasusamt am yemma ; d ayen tedda ta i teddem
tayed.

Ma d tayednin sawaley-as Nanna. Mi seiy
setta iseggasen di leemr-iw, nettat tessawed
gecrin. Kifkif-itent di lgedd nettat d Iguher, yellis
gemmi, d tizyiwin. Yessis eemmi akken ma llant
gqaren-t-ed tif yessetmatsent di tezyen d ssifa. Di
lehnana zriy. Tigiratin imerra hemlent-ett, tin
yekkren a K tini « Yamina nney ». Babas icuzz-itt
yef yessetmas, tiden uyalent-as am yemmas.
Tennum ttayent-as awal, tebbi-tt kan akken.
Tesseqdac ula d Fadma, xas akken s warraw-is.
Ma d xalti, ur tt-id-ttqamar deg wacemma, ur s-d-
teqqar la zzant wala rryant.

Ma ttmeyzey akka tura, afey yursent lheq
imi s-fkant rray i nanna. Yemma yeddren ger
lehmum d iyublan, yerwan asawen d ukessar,
yeswan timerzuga deg wasmi temmut setti, syin
yerna yures jeddi, teqqel am lexyal n tebhirt ;
aksum yezwi, rray yesbek. Ur tettnamar, ur t-
tteddu di nnegqma i wid themmel. Ma yella win
irzan awal-is mi d-tefka tidmi-s akka yiwen wass i
usedggdas ur s-d-uqie ara, ad tessusem amzun Kra
wer yedri. Ma d xalti, awal sin tetterdeq. Themmu
am baba Lewnis, maca netta d argaz, yettnwal
tagbaylit. Qqgaren : « Ddaw webrid, nnig webrid,
legrar-is d abrid », yur xalti xati, tezga teced. S
tikli am ta, d awezyi iwakken a d-ters talwit ney a
tt-zed lehmala ger Idiran. Xas rrsen-ted, ur
ttdument ara. Macc&i d tikkelt macci d ssnat, xalti
wit ur tessemsi yessis n Hmed deg ulawen n
leemum nnsent. Imettawen n yemma ur gin
leenaya, ayunzu n baba ur d-yeqdi liser, ahami n
baba Lewnis am yiley n wuffal, ur yebbi ur yerri.
Ihun Rebbi tella « Yamina nney ». S lehdur ines
hlawen, Qasi yessuruf i xalti ma yella tennuy
tamettt-is ; Dadda Acrab yettara iman-is macci
fellas ma yella yettwargem ; tamettut n Dadda
Aemer teseuzzug i Iqub. Iles azidan itetted
tasedda. Tefka-yas-tt-id twenza-s, i nanna!
Tuklal.

- Ur smehsiset ara i xalti, ay atmaten ! d
tamehbult nney. D tamhbult nnwen. llaq awen a
s-tawim. Ssukkes-t-iyi-d ayen i wen yehwan,
ssukkeset-as-d i Fadma. Wama nettat! ur

ttecChet ara fellas, anef-as att smuhbel. Bih bih
ad tuyal ad tendem.

Akken i tderru. Xalti imir imir
tettendemmay imi tt-yeffey leeqel. Ladya att terr i
ymettawen d usmuyben, att ttlummu deg iman-is.
Afus tyezza, s tazla i tettruhu yures a tessuden.
Tmecceh kra tessusef. Wid yettnayen akked xalti
ur ttamnen ara iman nnsen, macci d tamettut nni
n lina, tikwal gqgaren-as ma macci d tameslubt i
deg d-nemjadal. S umata tferru talft. Akken i s-
surfen ass-a, i zran as surfen azekka. Xalti akken
tesserwat i tessizdig. S sshala i si tgeddel is i
tettuyal. Tettawi-d cchani tamara ur tt-terri. Di
tilawt, ddeqs i yesmusluben aka am nettat. A ten-
afed hninit wulawen nnsen. Ur teffren acemma ;
ur teddun di nnegma ; ur ttarran nnmara; ur
sserfuyen yiwen. Ttawin dderk almi sen-yuyal d
tucda. Teddun di lebyi i wiyad almi durren iman
nnsen. Imugranen qaren-as wigi « d arrac ! ». Xalti
segsen. Yura di twenza-s akken a teqgim alma
temmut. Dayemi i ssguzzugen i wayen a d-tini,
tegqnen allen nnsen yef ayen a texdem. Tedder
ddaw n tecdat n Nanna, tettay-as awal maca
tikwal s nnig wul-is, s wekras n wenyir, am llufan
nni ur nelliz ara, yesmermuzen kan wehdes ;
akken xalti. Kra n teswicin tettaf-ed, ma k-d-tini
lhada yef yiwen am umesmar di lluh, a s-tinid
tettkacaf. Tettagqal wissen amek ? Win themmel
a tesdari yef wayen n dir, d ayagi. U yernu, ur s-d-
yettas di Ibal att-fares tagnitt iwakken a ttessu cwit
n lhiba. Xati, tidmi-s teffer-itt yures ; tabas ur

tezmir ara a tt-id-tessefru, i wumi a tt-id-tini ?
Tikwal dayen, ur tuksan ara att-ttef tadsa ney a
tteffer imetti, tessufuy-ed kra yellan deg wul-is ; d
lehmala ney d ayunzu, d Igerh ney d leferh. Cwit
Kan akka dayen ad tuyal ad ters.

Ameyyez n xalti ires-as deg ul i Furulu am
tehbult tahmayant di teebbut. D tidett, nanna
hemley-tt nezzeh. Ma yi-terbu deg rebbi-s,
tkemmez-iyi yakk, tssudun-iyi, tettbuddu-yi s kra
yellan. T-tteddu-yi atas di lebyi. Maca xalti, macci
akken. Tettwali dgi d amdan am nek am wiyad.
Tettarra iman-is tettmeslay yidi s nniya-s, tettak-
iyi lneq ma seiy-t, tessedlam-iyi ma ilag. Amzun d
tizyiwin, nettemceqlal seg-ul, s tidett nney; u
tikwal nettnecrah am sin llufanat. Ufiy iman-iw
yides d ayen kan. D ayagi iyi §dan hemley-tt.

Asmi kecmey i tikkelt tamezwarut yer
xwalti, d wetma id-iyi-bbin. Tettbibbi-yi imi akken
seiy tamudi n sin iseggasen. D asedhu iyi
tessedhu Baya nney iwakken a nedd yemmatney
ad-telhu d leqdic-is. S yin, teqqel-iyi d tanmi.
Degmi zemrent tqejjirin-iw ad iyi refdent, ttwint-
iyi, amzun ttwajebdent s ddkir, yer texxamt n
xwalti. 'er din kan i ttarray, din kan i ttafey iman-
iw, ma xdiy deg wexxam nney, ur teseid anda a yi-
d-tafed s nnig axxamt nni n xwalti. Baya nney
ezga yer xwalti, seg wasmi mezziyet. Yuyal d
axxam nney wis sin. Nga tawacult nniden
tamectuht garaney kan, s lesrar-is, s wuraren-is, s
wurfan-is. Ma d imennuyen nney tessefsaxiten
lehmala am wedfel yessefsay yitij.

Xwalti xeddment afexxar, xedment tadut.
Lhara tezga teCCur d tibuqalin. Di teymert, ar
tama n lluh, tsenned taffa n yesyaren i s a d-qdent
asmi a d-yawed lawan. Deg umezwaru n efsut i
beddunt Ixedma ufexxar. Baya d xalti, seddaw
taddart i d-ttemhelfafent s yesnan yecCuren d
talayt. D tirac itt-fettrent di lhara iwakken a
ttekkiw, syin att-ddzent alma tuyal d awren. Att-
rrucent s waman a d-yeffey am urekti, a t-gdent a
d-yekkussem. Mi eeddan fellas sin wussan, a t-id-
kksent, as-sefrurint kra iceqfan n tbuqalin yerzen
a t-ecerkent di snat yidsent akken ilaq lhal. Iceqfan
nni yeqden yakan akk d talayt tamaynut ttken-d
afexxar ur netteqqiq ara. Tura d afessel i d-
yeqqgimen.

Xalti, ad terfed abrue-s alma d tigecrar, a
ttxemmel i iyallen-is alma d tuyat ; s ufella n yiwet
n telwiht, a d-tesers talayt; a tt-teddez, a tt-
teerek, din din a d-tessufey talgast ama d uskir, d
tarbut ney d tabuqalt, d tahbult timdewwert. Ma
tger iman-is deg ufexxar, tettarra lwelha-s ala yer
din. Nek zriy macZci d lawan n lehdur. Ttanefy-as.

Udem n Nanna yezga yecreh, ur tetthiri ur
yelli. Ula d nettat a d-tettef ayen mi zemren ad
awin ifassen-is n talayt, ad treggi, ad tmettel, ad
tberren degs alma yuyal d ajasbub, yettleywi
amzun d azrem; Mi meqqer, nettat tezra teyzi i s-
ilagen, a d-tgezzem d tilegmin, syin a t-id-tezzi s
lemhadra i tehbult nni i d-thegga Xalti. Afegrun
deg ufus, ad tjebbed talayt nni, ad tessirqiq degs

alama teerreb-ed telgast n lhila tebya a d-
tessufey. Mi tekfa yiwet ad tuyal yer tayed, kan
akken, ur tetteettil ara tetteqdag-ed wetmas.
Xwalti, ur d-ttheggint ara sennig rebea n
tyawsiwin yef tikkelt, acku mezziyet lhara. Mi
tekfa tneggarut, tamezwarut att-yay lhal tekkaw
cwit, teswa. A d-teddem tasdeltt nniden yetCuren
d arukti a s-tt-ternu yef yiran. S ufegrun tettekkay,
tessirqiq, tesseedal taleyt nni i terna. Simmal
tettemsal degs, iran ttalin-d, tayawsa tettcerrib-ed
cwit. Annect-agi yakk d Nanna i t-ixeddmen. S
tdidac-is i d-wezzen lhila nni amer a s-teswej ney
a d-tedq icerriben s iberra, teslufuy-as iwakken ad
tilwiy am win yeslufuyen i llufan ; lehnana-s
imerra teger-itt degs. Macc&i ala tileqwae it-tteg
Xalti, ula d nettat tessen am Nanna. Maca, win
iddan izra, tibuqalin id-ittefyen deg ifassen n
Nanna wehdsent. Zgant weznent, qeedent, tuli-d
teenqgiqt nnsent u seant imi amzun yeffey-ed si
lqaleb. D tidak-is i d-yufraren, i smenyafent sut n
taddart. I'er tecbeh i cebhnt tbuqalin-is, terna-
yasent tefses. Yal tin ixeddmen afexxar udem i d
as-tettak. Sekn-ed tabugqalt i tneggarut degsent a
k-d-tini anwa afus itt-ixedmen. Degsent, yiwet ur
tegdil Nanna ; Rnu acrah idehnen udem-is deg
wemdiq n nnefxa d zzux. Tef ayagi i
tettwahemmel di taddart, kra d-yeffyen deg
ifassen-is yenza. Xalti, ur tettasem ara di metmas,
mgal tulza i tellez imi tt-tesea. Neqqar s tegbaylit :
“d ayen yellan deg wul n wemdan i d-yettefyen
deg udem-is”. Deg ul n Nanna, anagar lehnana i t-

izedyen, d tin i d-ittefyen di tyawsiwin txeddem.
Xalti, d tamezwarut i yferhen s wetmas, tettaga-
yas akk ayen iweeren, nettat tlehu-d d tisebbalin d
wuskiren d tuggiwin.

Lhara d texxamt mdekmarent di lehwal, ula
d akufi iyum. Tikli nney d acrured am win ilehhun
yef tmellalin, ambiwel nney s lemhadra amer i
nettruzu. Xas akken, nek d Baya ur d ay-d-iris ara
di Ibal atent-nedgd. Nessedhan allen nney s tmuyli.
Xalti, yezga yekres wenyir-is, ma d Nanna ters am
Imalykat. Yal tayawsa s tmacahutt-is, ama d
tafedreqt, ama d taberradit ama d ayen nniden ;
simmal tettban-ed d acu-tt, simmal tettnerni ney
tyelli deg wulawen nney. Tikwal ma d-teffey yiwet
tezleg ger ifassen n xalti, nettkackic d tadsa,
nettat imiren a d-yerwi ugellar-is, att-tettef att-
tewwet yer Iqaca ad tefruri yakk d iceqfan. Nekkni
d tarewla, a neffer deffir n kra n tsebbalt ibedden
kan yef cceh, a nettadsa d tufra ; cwit kan akka,
xalti a s-ylin wurfan.

Mi kKksent deg weybel afessel ufexxar, ayen
iweeren yekfa. Tackumt tennefsusi. Ayen d-
yegdgran d dhu. Mi qqurent tyawsiwin nni ; ilaq ad
breqcen. Tid ur teqdent ara, am tberruday,
tisebbalin, ssedhanent-tent s tumlilt, mezzint-tent
iwakken ad ilwiyent. Acku taleyt s i ttwaxeddment
tettak yer tewrey ma macci yer tezwey. Ula d Baya
akk d Titi ggarent ifassen nnsent. Amzay ur
yehwag ara atas n tmusni, d aslufu s ufegrun ney s
uzemzi aleggay akk d tuksa icerriben ney
ikeeruren ma gimen ur sen dgirent ara tamawt

tidak ifeslen lhila nni. Yessetma yebbi-d fellasent
ad lemdent ayen mi zemrent. Deg usberqgec ur
teseid wa d-ihamin xwalti. Zeggirent di teemamt, a
s-d-zzint i lhila s Imeyri, syin ad uyalent yer
wesberqec s yemkuzen, ikerdisen d twinas.
ljerriden ireqagen, anagar Nanna, yiwen ur yezmir
a ten-id-yawi eedlen, weznen, ur zellgen akka d
wakka. Ma twalid tiyemmar nni amek i tent-
tteerrib, a s-tinid d ayagi kan i d ccyel-is am yid am
ass. A sent-ed-tezzi yiwet yiwet i texxamin nni d
tiddas nni d-tessufey xalti. Weznent u gdant ta
wer tugar ta. Nanna d tazurit d wawal.

Tafsut merra seeddayent-ett deg ufexxar.
Ala tuqda i ttagdant i wnebdu, imiren i twulem. Mi
ara d-yawed lawan nni, xwalti ur sesunt ugur,
acku d asaryu i d aybel, nutenti yuy lhal teennec
taffa di lhara nnsent atas aya. Ass n wuyud d ass
asaedi. Tteegginent-ett. Ur yettili d lexmis wala d
Igemea, iherrem-it Nnbi, i d-nnant ... Letnayen
dayen mhant-ett leewayed, wissen ayyer. TI'ef
akken d-qqarent tid d-yecfan, tuqgda igerzen
tettili deg wass n ttlata d wass n larbea, axxi kan
ad yelhu lhal. Takummict usigna deg genni ur ilaq
ara ad tili. Cwit ubehri yezmer ad ig tawayit imi di
lexla, berra n taddart i ttarrant uyud. Tasraft nni
yuyalen d lkanun tyum imerra s ticcicin, acemma
wer d-yettban degs ala abbu d-iteffyen i nettwali.
Mi ar a tendeh tmes, lal ufexxar tettergigi am yifer,
amer i d-iderrun : zzher ueswij, yir tawenza,
Imektub, ayen yef wer yebni bab-is, annect-a
yakk yeskaway ifadden. Ajajih yettenkaren zdaxel

nsell-as izehher am asif d-ihemlen mi ara
yeskefkuf. Ma yesterdiq tigejmyar akk d tigecrin,
yal wa tasa-s di lkumca-s, acku imiren ig ttfelliq
ufexxar, yettseesic am weebar. Atan ayen
ttaggden medden ; Kkra imehhen bab-is deg
usedgdas, kra yerwa n Imerta ad iruh deg yiwen
wass. A d-ggrin d iceqfan : wa yebda, wa yewwet
degs iyisi, wa yeffurem, lhasun... Alamma d
Rebbi ma yerra tirzi. Ur d-yettyam ubayur. Yella
deg wawal : terrez-as deg uyud. A d-ggrint wallen i
ymetti.

Mi ar a twenneg tugqda, yemma d baba
icerreh wudem nnsen amzun d tameyra yursen
macci yur xwalti. Yekkes unezgum n Iqut, akufi
nni amugran n xwalti ur yettyimi ara d ilem, xas ur
yettatlar ara alama d imi, ayen is ar a sseeddint
tagrest yella. Nnsib nnsent yusa-d. Lhilat timectah
ttnuzunt s wayen ttawint n temzin ; tibuqalin d
tberudday s wezgen umud, isugam d tsebbalin s
umud. Baba tennefsusi fellas yiwet n teckumt,
yezra ula d arraw-is ad ttekkin di Iqut nni, maca
yeqqgen allen-is, macc&i s ufares ney d ddyel, d acu
amzun d yiwet n tawacult. Darani, ahami yetthami
tilewsatinis, ur yelli yef udem n medden kan, seg
ul zeddigen i yeggar afus-is. Itellez mi ar a yektent
tidi nnsent, ur mehnent ara di rrayee ; muqqer
ussis wer yumis. D netta i d-yettawin iqjemyar, d
netta i yettqeddiren tigecrin, d netta i
yessendahen yemma akk d Baya iwakken a d-
awint taleyt u ad hamint xwalti di leqdic afessas n
wexxam. Ass n wuyud yettgerrie yef useryu nni

amer it yettawin, yuy lhal srusuyent tameddit,
ttheggint i wzekka nni. Akken kan a d-yenger yitij,
xwalti di snat ad krent ad yiwlent yer din. Ma
ssiyent times, baba yettili yidsent. Mi tekfa tuqgda,
amdiq nni yettuyal d rrehba n tlawin d tullas.
Ggarent merra ifassen nnsent, tthamintent deg
siwed. Maca, llant tid umi zzur wudem, tid umi
yuzzif ufus ur netthezzib i tukerda. Xwalti iteffey-
itent leeqel deg wannecten n lhul. Baba di tterf
yegdar tamawt, kra yellan yef tit-is.

Ur d-tezzi yara ddurt ney snat, kra din
yenza. Timzin kecment-ed, yuyal fellasent
uyummu, yal wa yufa lehsab-is. Amdukmer yekfa,
laz nezzi-yas s weerur.

Ma d azetta, xas ur yettawi yara amdiq atas,
yehwad nnder. Ggarent-ett di tesga ; a d-sbeddent
snat n trigliwin, ifeggagen ad wwten si trigla yer
tayed, asegru a ten-yettef am cced. Ala azal ideg a
yeeddi wemdan i s-ttaddant garas d weyrab. 1
yebyu yeKkit, ulac win yerza uybel-is. Mi ar a
zettent, a d-sersent alemsir ney tagertilt ad
giment fellas, ad sendent yer lhid. Mmeslay yef
yiman-ik : hku-d tamacahutt, awi-d timesaeraq,
ssefru, ur tdurred yiwen. Amzun d asedhu i
ssedhuyent iman nnsent degs ma ulac ccyel
nniden. Ugbel a iger uzetta, xwalti sqgerdicent
tadut. Mi ttgant d tibnadin, ad ttelment s yezdi
syin s truka. D ulman yesean inzey i yettuyalen d
ided. Nanna tessufuy-iten-id d ireqgqagen am
imezran ucsudiw, tesseymay-iten, u tesberqic
azetta am akken tesberqic afexxar. Ma d xalti, a s-

tafed ixef-is di Ixedma ufexxar, wama deg uzetta
tesferfuc d nnger. Ma teddez s uyazil, tikwal s
lemyawla tikwal s ttawil ; ur tesei yara yakk
Imizan. Mi tehbes, xas in-as d yiwen deg ulman
nni i tesseyres, ilag-as at-cudd. Ur tbeqqu yara
Nanna, maca limmer a s-d-tesbin ney att-kres
fellas anyir-is, xalti imiren ad tdegger kullec u ad
tekker din. I'ef ayagi i tebyu tessexser wetmas
teqgen allen-is Nanna. Iwakken ad tekfu ayen
tger, ama d aesdil ama d abernus ama d ayen
nniden, Nanna tezga tettecawaz yer teftilt taderyalt
n yiwen Imesbah aqdim. Maclc&i d tikkelt ney d
snat iyi tezzuzen s tuddza uyazil, i ttsey ger xalti
akk d Baya. Ma wer ay-d-iris ara naddam, ma tili
Nanna tzett nekkat-ed timucuha u nettwanas-it.
Zemrey a d-iniy belli timucuha jebdent-iyi
yur xwalti am ddkir. Baba akked yemma wergin
sen-sliy wweten-ay-d yiwet kra n wass. l'ursen d
timucuha n ddunit kan i yellan : ta tsubb ta tuli, ta
tezleg ta tselles ; hala ayen umi ur zriy tigert. Di
Kra n teswiein d tu€cCit n weksum di Igar ney deg
yiwen iy-yettilin i wakken ad yemsu deg ul-iw.
Aciwez yidsen ur yesei Ibenna yuri. MafZi am xalti,
ma d-thekku nettuyal nek yides d wiyad. Tettlal-
ed tefsut deg meslayen-is xas d agris i ygezzmen
di berra. Tketem dgi tmacahutt. Limmer ttafey
ad Cley tasa-s d tazegzawt i ugellid d-iyedlen
rrebrab di tmurt-is ; tettrusu-yi yef ul tmettant n
tteryel s ufus n Mqidec ; yellin-iyi-d iberqugen ma
tii ya m bab tedda i laz arbib-is yeggujlen s
yemmas u tagara ma d-yas wergaz-is a d-tesbib

tilufa yef weqcic wer nednib ad yernu ad yay tiyrit
; tikwal ssaramey ad iliy d igellil d-yufraren s
tihrci-s ger tezyiwin-is i tefren yellis ugellid nni mi
yeslef sser. Ayen beedent nnehtat d werkas n
wenyir imawlan-iw ! Tamacahutt tettquddur deg-
ymi n xalti u tessey-tt am aman unebdu. Walay
uhric d nniya, bu tissas d bu tasa n tyazit, bdiy ger
tidett d tkerkas, ger swab akk d targit. Xalti
tezmer a yi-d-tesseds am akken a yi-d-tesru.
Wissen ma yi-yid win i yittilin am akken iyi ttyaden
isaden n tmucuha ? Ma ten-t-id-kkat xalti, t-tettu
iman-is amzun tettamen yissent. Ula d nettat
tettadsa u tettru yidi. Ma ttili d tmacahutt iy-
yesnuynin neggan ulawen nney qebren, ma d tin
yessexlagen ttergigiy am yifer hersey yures a yi-
tekkes cwit n tugdi. Uyaley sney d acu i d anza, d
acu i d tawkilt ; Ifal n temreqemt, n bururu, n
wemcic aberkan, n wewtul ... Ddaw weelaw, i
lhamu ger Baya nney d Xalti, tabburt n wefrag d
tin n texxamt sekkrent send a d-yeyli yid,
imezzuyen-iw llin, kra yellan igbel-it Imux-iw. A
mender ma Yylaq-iyi ad ffyey yer lhara wehdi?
Aksum-iw ad yeccirew, ul-iw ad yekkat
amendayer ma d iyesmaren-iw ad cetthen ; cwit
uskerwec n wemcic ney n wadu ad suyey ney ad
qarey din amzun d Kra i d-ilehhun yuri ney i yi-d-
yesbecbucen. Lexyal yellan a t-waliy d alaxert ney
d awayzen-iw. Awah! Xelsey-t ylay lawan nni
azidan n tmucuha acku ar tura teqqim-iyi-d Ixulea.
Asuyu n tekeebt ney n bururu tthabiy-ten, hala yir
Ifal i ttwaliy degsen, hala abaxix umi sawalen. I

byuy nedrey iman-iw, tamuyli n Imegget tezga
tessexcawat-iyi, ney ahat ad zegrey timeqgbert n
Tizi deg yid ur yi-d-teccef ara tidi tasemmat ? d
awezyi.

AKkKken yebyu yili, tajmilt n Xalti muqqgret imi
yi-tessekcem tirga, imi yi-tesselmed di temzi-w
amek a d-snulfuy tagelda deg i ttelzey ma xaqgey,
tagelda m tsarutt n wewray yettwafren u tin mi
medlent tebbura anagar i nek.

- DI -

Ccfiy am ass-a i tikkelt tamezwarut mi
zegrey amnar n lakul. Ssbeh nni, lliy sehmuyey di
lhara, akken kan tekcem yemma s axxam a d-tawi
rrefea n lemleh d wuraw n seksu, baba yusa-d di
tejmaect ; yecreh wudem-is u yetqelleq. Tifedreqt
uyefki trekkem s ufella n lkanun. I nek umi d-
teeddel yemma d acu ara ¢Cey. Maca, i wakken a
yi-d-isah imekli am win n wassen, ilaq a t-ssefk
teswiet : ad yili seksu, a d-yagar uyefki u dayen
zzehr-iw ad yili d adrar,wetma tamectuht ur tettili
yara din ; acku ula d nettat a d-tessuter amur-is,
ayen a yawin yemma ay-d-ternu ney ay tebdu
winna yellan, u ma ulac atas, d asqad kan a y-
tesqed. Assagi tedsa-yi-d. Wehdi i eencey zzat n
tfedreqt nni. Xas akken ttnudumey u allen-iw
CCurent d tirtaw, acebbud-iw yuki-d.

Qgaren : ala ayen yuran kan a tecCed ; d
tidett. Segmi d-yenteq baba, yufeq felli naddam,
rzag deg-imi-w Iqut. Ur d-yemmeslay ara : isuy-

ed. Yessefrawes-iyi. Imiren kan ukiy-d am win iyi
d-iruccen s waman.

- I'iwel, yiwel, i s-yenna i yemma, ssired-as
tifettusin-is d wudeme-is, tamgert-is d timezzuyin-
is. Tennid-as ahat ccix ad yeqgbel ibki am wagi ?

- Ula d tabernust-is tumes. Anef-as ar
azekka a s-tt-sirdey ad iruh d azedgan.

Tyilled yella kra umi sliy deg wayen d-tenna
yemma !

- Tebyid ad izewwer abtal i tyuri ines.
Azekka ad ttwattfen akk imukan. Nnan-d weeren
irumyen, u yernu ala netta i nesea. Ur ilaq ara ad
yay tiyrit yef demma nney. Darani ; macci ass
amezwaru a nawed d ineggura. lNiwel, yiwel.

S lemyawla iyi tessared yemma. Imiren kan
bbdey yer lakul. Amrah yemdukmer deg warrac
am tzemmurt di zzerzur. Mazal-iyi ttegliley. Ah !
Anda-t imekli inu ... Deg wexxam, wetma
tamectuht, titi, ad taf iman-is ; wehdes a
tessewlellef tifedreqt nni n seksu d uyefki. Ass am
ass-a ad as-tecfu. D tawenza-s i s-t-yefkan.

Ass amezwaru, ddurt tamezwarut, aseggas
amezwaru, ur d-gdin ara later dgi. Ayen byuy
nuday di Imux-iw, ulac i d-yufraren. l'urney sin
lecyax, d arraw n tmurt di sin. Yiwen d azuran, d
awezlan, d bu lehnak, a s-tinid yezga yecmumeh
wudem-is. Ma d wayed d bu yenjur, d areqgqaq, d
ayuzfan, xas akken meqqrit icenfiren-is, d
asusam ; ula d netta igerrez, yesyaray imectah
acku d netta i d amezyan. Zgan s ikustimen d
ibernyas icebhanen am wedfel. Tban-iyi-d tmelsa

nni tif akk tiyad, teqgim-iyi ger wallen-iw achal d
asedgdas amzun akken tufrar-ed nnig-sent, tebbed
tagqacuct n ccbaha. Ma d lecyax, ar ass-a, seg
wezday lged, di tikli, di lhiba sean i ttwaliy udem n
ccix n lakul di tuddar nney.

Lliy hercey ney euggney, lemdey atas ney
drus, ur zriy ara, ur cfiy i wacemma. D acu, lakul
ur tekrihey ara. Nek d wemddakel-iw, AKli, i
neddukul; yuy lhal yezwar-iyi s useggas. Yetthami-
d felli am zik, seddaw n tecdat-is i ttiliy. Sbeh a yi-
d-isiwel, ad i-yardu zzat n tebburt a nsubb akken.
I'ef lehdac a d-nuyal dayen di sin. S wul afessas d
nnefxa i d-kkatey amecwar nni yellan ger lakul d
wexxam nney, am win d-yeqdan tayawsa, am win
d-yekksen ayen t-yeggunin deg weybel. AKli, akka
akka itett yidi imekli. Tikwal, d uraw iniyman i s-
tettak yemma, tazwara yettagi, simmal simmal
almi s-tuyal d tanumi ; di Ibal-is yessas-iten-id imi
yettharab yef Furulu. addey yef udem-is ger
tezyiwin-iw, yiwen ur-yi-d-yettawed acku
ttagaden-t. Ma d imugranen ula i y-d-yasen
segsen, nettkalay yef gmas yeqqaren yidsen. Xas
akken mezziyit, ccehna akk zedyent imawlan
nney di temzi ar temyer nnsen. Deg wezrib nney
ttugten warrac, garasen Illan wid meqqren
yettaran ger wallen nnsen wid n wedrum nniden,
xas akken lliy d amaggad u d mmis n ccuq, ur
husbey ara am wiyad asmi kecmey yer lakul acku
yella yidi wembbanes.

Ur s-teggay yakk lehsab i tyuri. Ttruhuy imi
ttruhun warrac nniden. D tameyra nney ma

tendeh d lehdac, a d-nali nnahet yer seksu i y-
yettragun yal wa deg wexxam nnsen. Yella diyen
wurar, macgci s lakul i ten-nessen, netturar mebla
yess. Mi muqqrey, zriy belli yezmer bab-is ad
yelmed atas n tyawsiwin di lakul, ad yessexdem
allay-is fihel ma imehhen. Llant tirayin tifessasin
ur ncudd yer Imerta, tid i s a-yaki, a llint wallen-is,
a-yfiq i ddunit. Annect-a yella, ula d imyaren ur
neyri umnen yess. N win d iyi ccban, Agbayli
amectuh n sebea iseggasen ur yehwag ara yakk
tigi. D tugdin akk d nnif i t-yesdugsen. Ad igerree
iman-is yef teyrit n ccix d ueekKi n tizya-s t-yifen.
Syin yer zzat, tayuri a s-tili di Ibal, ad yissin d acu i
d azal-is, a d-ifaq, tuggdin a s-tekkes. D ayen i d-
iyi-dran. Igad ur nfaq ara, ttnamen tiyitwin, uyalen
ur tent-ttaggaden ara, ddubzen, ma d nnif nnsen
ttaddant di berra : hercen deg wurar ney kkaten
ddree. Ma d-neffey di lakul, yiwen ur yettzuxxu s
wayen d-yelmed. Deg wezrib nney, d yiwen bu
ferdas ur gbilen ara di lakul i d agerru fellaney deg
wurar. Ur yehqir ara iman-is zzat nney. Darani
yures lheq. Lecyax akk d imawlan nney a s-tinid
ur sen d-tuqgie ara degney, ur ggaren ara tamawt
yef wayen nxeddem di lakul. I'ef waya i d-ay-yuyal
wurar d aybel amuqran. Yal lawan s wurar-is,
alma yezzi-d useggas. Deg mezwaru n tegrest d
labil, d ibellad n tqgeffalin, d tisedray akk d ibulta
ad ttugecmen merra, syin yers d tizerbudin. Ma d-
tawed tefsut, d timezyanin s warwuri i d-ngezzem
deg wasif. Di tagara nettuyal yer igewwasen d

tjewwaqin uyanim. D tigi i wumi cfiy atas, gdant-
ed dgi later ur t-sfadayen iseggasen.

Yiwet n tikelt, akk d kra n terbast n warrac
annect-iw, seadday-d merra tameddit n wass di
berra n taddart. Mi s-qqley s axxam, tajewwaqt
ger ifassen, Katey katey a d-awiy yiwen ucewiq
akenni lemdey, ulac. Baba yella yef wemnar,
itekkes icifad, imiren i d-yuyal di lexla. Yuy lhal,
yemma tehwag-iyi, tettnadi-yi kra tekka tmeddit,
almi ur d-iyi-tufi yara, aeni tecekta-yas i baba.

- Atan, atan, i s-yenna, ur ttaggad yuyal-am-
d. Uyernu s tjewwaqt ! Lhmdu llah, meqqger ma ur
yelmid acemma di lakul, ur yettdeggir ara lweqt-is
d yemdukal-is.

- AKkka dgek ! i yi-d-yenna. T'ef ayagi i d-
iberra fellak ccix-ik. A ttwaliy dgek tedhid, yezha
wul-iK. Ziyen yures lheq imi ur k-ibeddel ara lakul,
yenna-yi-d.

D tidett, ilindi i kecmey maca ur eedday ara
yer lakul wis sin. Yesla. Qqurey s ibeddi mi yi-
yenna. Iban d ccix i s-ihedren felli. Rriy di 1bal-iw,
frey ger xemsin n yemdukal dgi qqarey, atan ziy
yessen-iyi mlih, yessen baba. I'ef akka, yessen
akk arrac yesyaray ihi ! lnemmel uhricen, yekreh
iteglulen. Maca ur itegqg mahyaf garaney, ur d-
yeskan belli yesmenyaf yiwen yef wayed. Ayen
wwtey a d-afey, eeddi ket ! Anef, ayen yedran
yedra... yeseedda awal i baba, win iyil a d iyi yid
lhal mi d-isuy felli. Deg wul-iw ferhey imi sliy di
Ibal, imi yga aybel yef nek d-yezgan d anegaru,
imi macci ala ccix i yesmuqulen sani i ssawdey.

Cwit umennuy nni yerra-yi-d ul i leqraya. Ula d
nek smeyrey kan tisri. D acali i ttcaliy i yef yerfa
baba wala ayen nniden. Zemrey ad grey afus-iw di
tmes ar s zzher ney d awal kan i d-yebbin wayed
mi llan ttmeslayen i s-yehder ccix felli, macci d
acetki. Akken yebyu yili, d taswict nni i yi-beddlen
tikli : seg wassen hercey tuyal-iyi legraya am
akken teshel.

Tabae d ayen i yi-wulmen. Yal tikkelt i deg
ay-d-inin di lakul d acu nebya a nexdem sya yer
zzat, ney d acu nessaram a nili mi ar a nimyur,
zgiy ttecmumuhey u skaday deg yemdukal-iw d
nek nella u d acu nxeddem. D ayen i sehlen. Llan
wid yekkaten abunyiw, yetlen-d Ibeq di lakul ma
sen-yehwu. Nettqadar-iten akken ma nella. Llan
iCaqlalen, ttarran-tt ala i wurar d tazla, skarayen
rdih d tedsa. I ysusamen, nniyat, imaggaden,
yegra-d wemdiq n 13id : leqraya d lefhama. D win
mi meqqger uzal yer yursen acku ala win umi
zemren, tuttfa ines d iswi nnsen. Nek, imi lliy d
ushil, d uhdiq, di terbast tamezwarut yekkes-iyi-tt
ddree, di tis snat tekkes-iyi-tt lehya. llaq-iyi ad
ttfey di lhaga, uyaley bbiy-tt-id d amezwaru di
leqraya. Achal n wid i neqgen iman nnsen akken
a yi-d-rren yer deffir, ur uegin ara, acku tikwal nnif
n wedrum yettrusu-d di rrehba.

Yekfa kan useggas nni, lhiy-d ala d leqraya.
Lemdey seg ul. Imawlan-iw, yiwen degsen ur d-
yegdar tamawt dgi, ur d-clicen imerra. Wissen ccix
ma yella kra n wass i s-yenna i baba ? Ur zriy. Wid
yettegririben akken a d-awin ayrum, akken a d-

sserwun tiebad ten-yeggunin deg wexxam, tefka-
yasen teswict a d-lhun d wallay n dderya nnsen
?...

-DII -

Yerwa Imerta baba iwakken a d-yawi Iqut i
yat wexxam. Ma yiliy di lakul, tthellin-d amur-iw n
seksu d tazart. Ur yelli d tikerkas i hemley ad
legmey, maca cfiy-as-d. Ladya deg-unebdu, zgiy
deg-wexxam, yemma tetthiri ad ifak ttrih.
Smeckukulen am nettat am baba, ssexdamen
tihila d tiherci, ur tt-cuhhun i tezmert nnsen
akken ad rnun tameddit.

Arraw n Cagban ur d-ufin ara kra n lwert ney
trika syur babatsen. Kkren-d d igellilen, lihala
nnsen rqgiget. Segmi a yali wass alama yeyli yitij,
nutni d Ixedma, akken aseggas merra. Astacsfu
ulac. Laz nnsen d ushil, zemren-as ; xas akken
nnhafen, skanen-d iman nnsen yer berra amzun
tteummun di tawant. “Mi ten-id ssufyen Isan, ur
zrin yef wayeg nnsan”. Asmi nella di dduks, yef
tuyat n setti i ters teekumt ; d nettat i d-itekksen i
nnwal, d nettat i ybettun. Tesselhuy axxam s
nnder, mezzi meqqer ttayen-as awal.

Temmut asedggas nni deg i kecmey ar lakul.
Weread ssiney mlih d acu i d tamettant. Tislatin-is
ttrunt fellas cwit yef udem n medden. Imiren
rrant-ed ger wallen nnsent tilelli, akken ad ilint
amek byant. Arraw-is netlen-tt s wayen mi
zemren. Deg-id nni eawzen fellas azal n tlatin
ixuniyen, ttdekkiren almi yuli wass. Nezla ikerri,

nsebb seksu, d lweeda i deg i €€an akk imeyban n
taddart. Lyaci yakk ddan yer tmegbert, imrabden
yran fellas kra n tsurtin din ugbel a tt-rren s-
axxam-is n lebda. Acemma ur ixus. Imyaren d
temyarin yettwalin ass nnsen la d-iteddu ssarmen
tantelt am tinna n setti. D ayen sen yekksen Ixiq i
baba akked e¢emmi. Mi tt-id-ttcekkiren ney mi tt-
id-ttaddren medden, qgaren-d akk d nettat i d
Isas, i d tigejdit n wexxam. Ur gettley ara fehmey
anamek. Tameddit nni kan, Hlima d yemma
nnuyent yef Igec n setti tameybunt. Ayen i yi-
swehmen atas d eemmi akk d baba i sent-yeddan
di lebyi, i sent-yettfen afus. Macci kan d aya, ula d
tugrin gren-d iman nnsen yal wa yetthami-d
tamettut-is.

2eddan kra n wussan, labud-as leqrar i
wexxam. Tlag-as tmettut a t-yettfen. Llant snat. D
amyezwer bbaygarasent. Tigiratin ssehmant
iridah, smentagent times ger yemma d Hlima.
Tiyessetmatin n ta yakk d ta zgant ttwessint
degsent. Tagra baba yedda di lehq-is, yefka-yas
rray i tmettut n daddas. Iquder gmas ameqran.
Baba Lewnis yezra azal n leqder, iga-yas ccan
gmas amectuh, yellez wul-is u yecreh wudem-is,
ma d tamettut-is ur s-d-tuqie imerra, yures ur
yebbi ur yerri. Yemma ur tessiger iman-is, ur tebri
i yfassen-is. D bettu i tebya. Darani yer wannect-a
i t-tteddu, ula d tanut-is d ayen i tettnadi. D acu
tebyid ay aderyal... Awah ! Ur tdum ara tdukli nni.
Tamettut n eemmi ur tzewwer ara nniya, terra-tt i
tukarda. Tin yezzif ufus-is ma d yemma berqgent

wallen-is. Ur teettel ara yemma tfaqg-as, tenna-yas
i baba. Cwit kan akka yettef-itt s ucedluh n leid
deg-ufus-is. Acedluh nni yer berra i yteddu macci
yer tasilt nney. Tetterdeq. Tedha-d byan akk bettu
seg wul. Ur d-tegri tudert n dduks deg wexxam
deg i yekfa Ixir, deg i yezdey ttigq deg wulawen,
deg i yenfa laman. Ziyen yef aya i d-qqaren d setti
i d tigejdit n wexxam, imi akken kan temmut
tentel yides nniya.

D acu ar a bdun ? Ur izad wara. Tella
tnezduyt : degs axxam d snat n texxamin t-id-
iqublen, tekka garasen lhara. Axxam nni meqqger,
yures tagrict tecCur d ikufan, d ignac d yecbula n
zzit, adaynin yettawi tayuga n yezgaren, amerkub
d sin waxfiwen. Baba s lemqadra yedda-yas i
daddas yeffren, win yebbi axxam nni. Yemma
tekker dges tmes, irkeb-itt lehwil. Snat n
texxamin nni i d ay-d-isahen, nekkes-asent lhid
nni garasent, uyalent d axxam annect n winna
nniden. Lhara nebda-tt di tlemmast s wemrar,
fyent-ed sya u sya snat n lehwari timectah di tehri,
d acu yezzifit. Llant dayen snat n tferkiwin : yiwet
d lyella, tayed tesca azemmur. Bdan-tent s lesdel.
Tajenjart agi ad tili d abandu, qele-ed tilisa sya
zzuz-itent yer da, kecm-ed di tama nni ufella, ..
lhasun yettef-asen bettu n tferkiwin ddurt merra.
Syin uyalen s ijeqduren, yer Imal akk d ttlaba n
medden.

Kra tekka ddurt tulawin ceylent, dhant.
Udmawen nnsent yedhen si Iferh. Tigiratin ta
deffir ta i d-rezzunt yursent, yal ta yer tin d-tusa

tessaram-as tudert n lehna deg wexxam-is
amaynut.

- A Fadma, i s-d-qqarent i yemma, hmed
Rebbi, tura aqli-kem-id yer yiman-im, xas teccid
akal yiwen ur kem yezri. Yemmam d tamettut
leali, tebbid degs Ibaraka, s Ixir i d am tdecu.

- A m-ihrez i teseid, i m-ttarray di Ixir. Am
ass-a, ma irad wehnin, a nasey yer Iferh-im, i
sent-tettara yemma.

Lehdaqa d lekyasa ttquddurent garasent.

Atmaten hussen-as, teyli-d rrehba fellasen.
Tagkumt e¢ebban di sin, tuyal-asen yef snat, zik
akken tebyu tazay zzin-as ; i wzekka *?
Tessexcawet-iten tmuyli-s ; ttwalin immal nnsen
tyummit tagut. Afud yebda, laz ad yennerni.
Mmuyebnen. Mi ara bdun watmaten, neqqar :
bettun ccwal. Xas tadukli yewwet-itt iyisi, tagmatt
ur t-ttceqqiq, ad tdum i yebyun yedru. Ussan nni
imezwura, ttemyencaden s imensi. > emmi yezga
yessawal-iyi-d ad €Cey imeKkli yures. Ula d Hlima
tettbuddu-yi, ur tfaq d yiman-is. Tura mi tebbed
yer wanda ur d-tettuyal ndemmen deg wayen
xedmen. Simmal tteeddin wussan, tatut tettrusu-d
am buberrak, tihsifin ttekfalent-ed, imennuyen
ttlalen-d ttleqgimen yef wiyad, rmu yures tismin,
yella deg wawal : tismin n tnudin...

Baba akk d baba Lewnis ttazalen yal wa yef
wexxam-is, lhan-d d weybel ten-yeggqunin ; aybel
n weyrum. Ma ur sen-yefki wul nnsen ad
mbudden ayen n dir, ur sen-tefki teswict ad
mhamin. Msakit, “yiwen meedur, wayed ahlil”.

Tulawin nnsen sseknent-ed ginani udem nnsent.
D tiberaniyin i snat, werdin myehmalent. Ur urgint
yiwen a tent-iwessi akken ad msekrahent.
Ssufyent-ed kra yellan deg ulawen nnsent, di
tezmert nnsent. Hebrent deg id deg wass,
ssehracent dderya nnsent, tthamint irgazen
nnsent di ccyel, ssarament ad awdent yer lebyi n
wul nnsent : d askan i medden belli ur a y-iruh
wara mi nebda, tura i nufa iman nney wala zik, u
yernu menyif nekkni wayed.

Baba d afellah, d akal i d ccyel-is : ikerrez,
iferres, ittleqqim, ittezzu... Kra iseggasen kan,
tiferkiwin nney fkant-ed udem nniden. T'urney
tayuga n yezgaren, ayyul, tayat d sin wakraren.
[zgaren macci d ayla nney, n yiwen umarkanti i
sen-t-id-yeddan i baba di tefsut. Nescelfiten u
nkerrez yissen lexla nney. Di lexrif ad nnzen wa
nawi amur wis tlata deg ubayur. Lmal nniden ur
ay-yettalas degs yiwen. Ayyul nettehwid-it d ayen
kan. Kra n tteebga yellan fellas : isyaren akk d
lehcic si lexla s axxam, leyber segq wexxam yer
tmazirt. Yettawi dayen baba fellas acwari n tzurin
ney tacekkart iniyman yer temdint, yettara-d
timzin fellas ma yewea iman-is a tent-id-yay.
Lawan n Ixudra, tetteebbi yemma fellas ifelfel,
tumatic, taxsayt i teznuzuy i sut n taddart s wazal
nnsen n lhebb.

Akraren d nekkni i ten-yettrebbin. A ten-id-
yay baba d izamaren, mi d-yezzi useggas a ten-id-
yaf lhal mmden. Yiwen a t-nezlu di leid, wayed a t-
yezzenz wa d-yerr azal nnsen di sin. Akka yal leid

tamugrant, nzellu ikerri mebla ma iserref baba
acemma fellas. Macc&i ala i wyefki umi nettrebbi
tayat. Tezga tettak-ay-d yiwen ney sin iyiden i
yettawi baba, s Iferh, yer ssuq mi ara yawden i
uzenzi. Ttilint teswicin i deg ntett akka yiwen. “Ur
ttwessi ara agujil yef imettawen”. Igellilen am
nekkni, mi ar a yili ugelwac ger wallen nney,
maccli d ssebbat i yxussen akken a t nessexbibed.
Yemma ttafen-tt sin ney tlata wattanen, d acu
werdin d-banen fellas. Kra ma d-tzur, d agelwac i
s-d-cerden iwakken a ttehlu. Zzher nney d adrar!
Acku yal tikkelt, d agelwac bu yini s i yeberqgec
win yeggunin deg udaynin nney i d ddwa ines. Ma
macci d yemma, d baba i yekkat tikwal ttaglal.
Nezra akk belli attan agi itekk-ed si legnun.
Iwakken ad ffyen, ilaq ad azlen idammen, yernu d
widen ugelwac. Dayen, ccert ad yili am winna
nney. Wis tlata i fiyef yettazzal ujenwi yer temgert
ugelwac ameybun d amenzu n wexxam. Ma
dyessetma, lednun nnsent sehlen, d tuzya n
tmellalin kan i ylagen. lwakken ay-d-yay baba cwit
n weksum di sssuq, yal sin wagguren ney tlata, d
ahellel degs ddurt merra. Ma yili d agelwac d-
nrebba, ur s d-tuqie ara, ini-yas kan atan yezla-t.
Akka yakk i gan ifellahen n tmurt nney.
Rrqgiqget lihala nney, hercawet ddunit, {taxetta win
d-yettayen aksum. Nessawed ead ke i weksum !
Iqut nney n yal ass d seksu. Ma d aseqqi, €Car tugi
d aman, degger-as takummict ibawen ney
lnemmez, abruy n tassemt ma tella, tanfed a d-
terkem. Akka tikwal, nrennu sin iniyman d zzit.

IThun Rebbi llan lexlawi, ¢Curen d tuzedla, wabhrir,
bibras, tizwal atg... akk d waman n lehlu d-
yettqudduren di leswanser, semdit deg nebdu u
hman di tegrest. Ma d Iberquq, ifires d ttefah,
akken d azegzaw i t-nyezz, awi-d kan as-izmirent
tuymas. l'urney win ur nezmir i lhif a t-yawi wasif.
Lhif d ddel macci d atmaten, acku ddel nugi-t
merra ; yef ayagi i muhabit. Zgan qaren-ay-d :
“Tweerem kunwi s imesdurar”. D lawan i ywegren,
ilag ad tiweired yides ma ulac ak-yeydel. Azar
yettafar azar. Win ur nebbi iri d temzi-s, ur t-id-
tettaf tefsut n tnubit. Ma d win mi zzur yiyes-is, ad
yagar tameddit, yezmer ad yehtuti di tagara-s,
udem-is ad yucnan ugbel lawan, maca ad yidir. D
tin i d Ifayda.

Ma d-nuyal s at Musa, Remdan yekkat s
wayen yewea, s kra yellan di tezmert-is akken a d-
yawi ayrum i yat wexxam. Mi ara kfun lecyal n
lexla, tayerza d tmegra akk d userwet, lawan nni
garasen, iteddu d amsetjar s wass. Ixeddem d sin
ibennayen. Ladya asmi yessuli yiwen umerkanti
lemeinesra tamezwarut di taddart nney, ccfiy-as-
d. Baba yesscedda din tnayen uegecrin n wussan.
Debeen deg gerruy-is.

Deg menzu unebdu, icebba-yi Rebbi, is
rran Isas, wergad d-neffiy di lakul. Yebna-tt bab-is
nnig wanda neqqar, teffey cwit i taddart. Ger wid
ixedmen din akk d baba, yella dadda Qasi - yiwen
n eemmi - d dadda Acgrab. Arraw nnsen, Sagid
nney d Yacur, qqaren yidi. Ass amezwaru, akken
kan d-neffey di lakul, Sacid iyemmez-ay-d,

yennak ma nalit yursen. Nemyesmuqal nek d
2.acur, ur nefhim ara mlih acuyer, nuyal nenna-
yas : Lhu. Macci yef lehdac i yhebbes wemeellem
Ixudma akken ad ye€C imekli ? Yeyra cituh ;
yebya a tt-id-yawi am irumyen, itett di lawan.
Imestijar-is dayen akken. Neyli swa swa fellassen
mi sen-d-gedlen imekli. Ibabaten nney uyalen d
izeggayen, ma d ameellem hnin wul-is, yenna-yay-
d qqgimet. Nebra i ygerray nney, ntett. Nesqed.
Nesedha maca ntett. Zzwaren-d di lehmis n
Ibatata s yiwet n tehdert tamuqgrant n temtunt, s
yin yers d seksu n smid s weftat n weksum. Deg
wannecten n Ixir, Iferh yerra-d yer deffir lehya.
Akken ddreylen icebbad nney si laz i ddreylen
wallayen nney, d ilmawen di sin. D tiyri n icebbad
nney umi nnsel. Simi tent-id-nssed, nettef-itt-id d
tarewla, awal ur d ay d-yuli ama din ama deg
webrid. Nettcercur d tidi si lehya d tufya n leeqel.
Ayen d-nessagar n temtunt d weksum negla-d
yess. Mi d-nebbed anda ur d ay-d-ttwalin ara,
tuyal-ay-d terwiht. Yal wa yesken-d d acu d-yebbi
deg urawen-is. Ugbel a nemsefraq, s nnig wul i
ncekker Sacid imi y-yemla abrid. Ula d netta
yesseuzzeg. Nnger di temda iluyen ! nezra ulawen
n ibabaten nney ad gebren s wurfan ; allen nnsen
a d-brunt i webruy n lehzen. Anda-t wudem a ten-
immagren tameddit ?

Akken i ttebniy i teffey. Baba ikres-ed anyir-
is felli, yetca-t wul-is. Yerfa yef tedyant xedmey,
maca ur s-tefki yara tasa-s a d-isuy atas amer ad
iyi ssnuyni. Yeggul, ar yal tameddit, ar d ayi-d-

yeglu s umur amugran n wayen a t-id-isahen deg
mekli. Ula d nek ggulley ur uyaley ad rzuy fellas
yer din. Yettef deg wawal-is, nek xati. Rrziy awal-
is u hentey.

AzeKkka nni di lakul, yiwen di tlata yidney ur
d-yebdir idelli nni. Amek i sent-tedra i Sacsid d
eacur zzat ibabaten nnsen ? ur zriy ur ten steqsay.
D acu zriy, uyr llin d arraw n ccugq... I'ef lehdac mi
d-neffey, amzun nemyunza, yiwen ur imuqgel
wayed, yal wa yeddez igerzan-is s axxam.
Yegguni-yay seksu n temzin, ala win i yellan, ilaq a
nesteqnee. Nestummen-as limmer ur neerid ara
Iqut nni. Teggumma ad tekkes tizet-is deg
imawen nney, nezga nettmekti-tt-id.

2.eddan sin wussan, Saeid ur yezmir ara ad
yettef, di lakul iyi-d-yemmeslay yef lehmis nni
ameezuz. Tikta nney mmlalent, ur iban wi yeddan
di lebyi i wayed. Imeddukal nney imerra fkan-d
tamezzuyt, mechen icenfiren nnsen a s-tinid atta
zzatsen. Yak tura dayen, ayen yedran yedra,
nezmer a nemmeslay yef yiman nney. Maca anwa
degney a yinin i wayed a nuyal ? D tidett, cedhay
Ilqut am win, seqdey, maca cukkey Satid yugar-
iyi. Acku, ugbel a d-yas yuri, icedda yef gacur
“yeksa-t-id” cituh, yufa-tt yures qerrihet. Aeni
weread semdet tyita nni. Nerra-t di rrif, ur
nettkalay ara fellas. Nek sehley. Yesxedm-iyi-d
kan cwit, fkiy-as azuyer. Simi d-neffey yef lehdac,
inted-ed dgi am llazuq, yedda-d deg-ijufar-iw am
tili-w.

Nebbed s anda mmlalen iberdan, nnbedd.
Ur zmirey ad ttfey. Ruhent wallen-iw yer
lemeinesra a s-tinid d ddKkir i tent-ijjebden. Netta
dayen ur yuksan ara, am nek, d agebbud-is
yexwan i ywehhan tamuyli-s yer din. Yezzi-d yuri,
mmlalent wallen nney, nemsefham. Yettef-iyi-d
deg ufus, nesseyres am tersasin yer ixeddamen.
Ur nuki d yiman nney almi sen-nnbedd yer iCumar
nnsen. A tawayit nney ! Nruh a neffer deffir yiwen
waggay usayur, yuy lhal dayen ! walan-ay-d.
Dadda Qasi isuy-ed fellay a nebren syin, Sacid
yesfezwi s axxam, anexzur yer deffir ulac. Nek
tfuk felli ddunit. Baba yekker-ed s legqel, yenna-k
ur ttembiwil ara din. Qqurey si tugdin, kfan dgi
idammen si lehya. Yebbed-ed yuri, isers-ed s
lemhadra afus nni ines yeCCuren d abeyli yef
tgerruyt-iw, yenna-d :

- Anef-as ad iruh. eeddi ad teqgimed yer
dadda-k Qasi, ad tetfed amur-iw. Ad aliy s
axxam, ad sersey cwit iysan-iw. Tabag, assagi ur
lluzey ara.

Rrzag deg-imi-w imekli n wassen. Dadda
Qasi d Dda Aerab smuqulen-iyi-d s-ddaw tit,
Kkaten deg wid ur nessin ad rebbin dderya nnsen.
Faqey dgi i d-lhan, ttuyaley d awray, d azeggay ;
limmer telli Iqaca ad kecmey degs. Iwakken ad
sseeddiy iman-iw, nniy-asen belli baba ur yelluz
ara. Ssedhay Kkan ul-iw, acku mi d-bbdey s
axxam, ufiy-d tagedduht nni inu taberqact ger
ifassen-is. Imiren i yekfa seksu nni inu aberkan.
Ass-nni, yuyal yer Ixedma tagebbut-is texwa,

maca tasa-s yetCuren d lehnana yef mmis tersex,
i lebda, deg-ul n Furulu.

DI

Zriy tura acuyer yemma akked Hlima
ttnadint bettu garasent, acimi byant ad uyalent yal
ta d agerru yef wexxam-is. Gant lehsab, acemma
ur sent-yensir.

Nur yemma Kkullec yebrez : Argaz-is d
amazuz, ala asiger a d-yemger ma yeqqim di
dduks. D netta i ymezziyen, d netta i yesean
tazmert. Ma zik, ixeddem yef sin yexxamen, ass-a
ad yesnerni di tissas acku d arraw-is d lwacul-is a
iyelten tidi-s. Yemma, tessen iman-is d tusbirt yef

Hlima, u yernu akken mezziyet warraw-is yef wid
n tnut-is i mezziyet teebbad nnsen. D abayur kan
a s-ad-yeglu bettu.

Mact&i d asraq i s-teesreq i Hlima, ney yella
kra yeffren fellas. Twala u tzra amek teddunt
temsal, ur dreylent ara wallen-is. Xas Remdan
ixeddem, Lewnis issen atas n medden, yecur d
imdukal a t-id-yallen di tizi n ttiq. Tettkel fellas i
yebyun yedru-d. “D amusnaw” werdaz-is, ulac
agraw a yilin ur s-d-ssawalen ara. Darani, “ma
gessihet terest ad tefk adfel”. Ma ulac ula d netta
ad ixemmel i yyallen-is, ad iwet agabac am gmas.
Tezra belli a t-id-thami s wayen mi tezmer, ad tili
yer yidis-is, ma tenkamer ad tettef amdiq-is, ayyer
xati ? Yak i yessis macci i medden ! Ma ddant s
iXxxamen nnsent, tacmamt n Lewnis, ma ur sent-
id-tefki yara twenza nnsent, tifettusin nnsent
tehwag-itent Hlima.

Tamenzut degsent d Lduher, yures eecrin
iseggasen asmi nebda. D tareqqaqt u d tuweirt,
allen-is d ifettiwjen ; d tuccent di tiherci. Tezmer
wehdes i wexxam s leqdic-is d nnwal-is. Telha-d d
yemma : tettqarae-itt, tetthamar-itt u teggar-ed
fellas ixerriden. Tuyal-as d tizemt di lhara.

Melxir d tagelluzt kan. Tettak acbi yer baba,
mad ttbica terra-d yer yemmas. Baba Lewnis
yezra ulac win a tt-yawin i mmis. Medden zgan d
alageb degs, nettat tezga d amennuy yidsen.
Hlima tebya a s-tesselmed Ixudma ufexxar d
uzetta. Tin tettmehhin di rruh-is alarmi telmed,

68



Mouloud Feraoun

xas tiha n babas akk d tismin n yemma
smeckuklent-as taswict.

Smina d tizya n Baya, wetma tamenzut.
Mmsekrahent am wemcic d uyerda. Amennuy d
ccwal yellan ger yemma d Hlima, tismin d uyunzu
yezdeyen ulawen n tnudin, zereen degsent. D
nutenti i d lemri n tyemmatin nnsent. I'ef akken
walay, itt-yettawden. Baya nney tettarra-d ttar n
yemma degs. D lhif n tyita n wuzzal i s i tessugut
awal Smina, ala asuyu i wumi tessen. Tlures
agemmuc meqqger, s unamek yugdan d win
iwehhan. Ma tt-tettef Baya nney ger ifassen-is,
txeddem degs ayen ixeddem wemger deq yiger.
Smina meskint, imettawen ileddayen axlul,
acebbub yerwi, s usnexfet d usfeynen i d-
tettlagab weltma, tdeecu-yas-d u zunik tettgalla
degs.

Cabha, xas d tamazuzt ger yessis n eemmi,
tugar Titi, wetma tamectuht. Yiwen ur d-yelhi
yides, gedlen-tt merra. Amzun ttfen-as tuhsift mi
d-tlul, u nettat am akken tedda-yasen di nnegma
acku teckunted di tmeddurt. Tehrec d ayen kan.
Mebla ma yella win s-yemlan, telmed afexxar ugar
wetmas Melxir. Ala nettat i themmel yemma, acku
ul-is zeddig yuri. Ur tesmehsis i wmennuy n
imuqranen, ur tesmuqul i ccwal iten izedyen, ur
tettak tamezzuyt i leeyad nnsen. Yeggquma a s-
yekcem di tgerruyt nni ines tamectuht ayyer d i
tekreh yammas. Achal aya deg i temmut Cabha
tameybunt, Cabha nney tukyist, maca ur zmirey

ara ad tt-ttuy. Zdiy yides lehmala n llufanat, d
nettat i d tamddakelt-iw tamezwarut.

Degmi nebda, Hlima tenya iman-is s ccyel.
Tebya ad tezwi lhif yef tikelt, ad terbeh deg yiwen
wass. Tessufey-ed tuccar-is, ur tcuh i tmeddurt-is
wala i tin n yessis ; yeta-tt wul-is yef timmuybent
ines, tyil wwet-it kan tebzeg tit-is.

D acu bdan watmaten ? D acu d-isahen i yal
yiwen degsen ? d acu yellan di Imizan ? Deg yiwet
n tama : snat n tferkiwin yiwet uzemmur tayed n
tneqlin, di tama nniden : tlaba d usenker n
dderya.

Asegdas amezwaru, iwakken a d-tesbin
iman-is Hlima tifay, thettem deg wergaz-is ad
yettef snat n tferkiwin uzemmur n yiwen gemmi
amerkanti. Annect-a yezga yurney : bab n wayla a
k-yedg lexla d-yezgan deg wemdiq flan i deg llant
achal n tzemrin. Fers-it, eass-it, leqd-it, mi d-
tezded azemmur nni ad yawi amur-is n zzit. S
umata, sin yehricen di tlata. Yal wa yezra d acu
yurwent tzemrin-is, amek iga lhebb nnsent, achal
a d-fkent n zzit u amek-itt. Llant snat n talyiwin n
tuttfa uzemmur. Tamezwarut, uqgbel ad tefru
lyella, bab n wayla a k-ed-yecred amur-is n zzit ar
a yawi. Ma d lkaree i yella, yezmer ad yexlu win
ye*Mitfen ayla-s. Macci d tikelt macci d snat i
rrnan tlaba, nniyat mmsakit, s-nnig umermed
nnsen d win n dderya nnsen deg gersan d
isemmaden n tegrest. Ur sen-d-yerri yara
uzemmur leqden azal n zzit i ylaq ad fken di
tazwara. Tis snat, bab n wayla ad yawi amur-is di

lyella. S umata, sin imuren di tlata. Win a yettfen
taferka n yiwen at yaker cwitf, akken yebyu
yexdem bab n wayla nni. I'ef ayagi i ttkukrun lyaci
ad fken ayla nnsen d ucrik, u ma fkan-t, fernen
dger wid sen-yettilin, teqnen allen nnsen fellasen.
Qaren-as, anef ad yerbeh fellaney.

l'as akenni, ur s-ttaken ara tizemrin yelhan
ney tid igerben taddart. Rnu yures, ma wer
yettsethi yara win a yettfen taferka. Acku ilag-as
ad yefk tamettut-is d yessis yer tferkiwin n
medden ad leqdent azemmur. MacZi di tudert n
setti i tezmer Hlima a d-tawi abrid d-tebbi ass-a !
[ur setti, nnif yufrar-ed, yugar kra yellan. Llant
tilas ur izegger yiwen.

Lehya icudden ifassen n baba Lewnis di
tazwara isfed-it usirem ubayur. Yettef sin lexlawi
nni s tis tlata n zzit. Bab n wayla yettili-yay.
Leemum nney merra lhan-d d baba Lewnis, yal wa
ameKk yebya a t-ihami, ulac win d-iceleen di baba,
amzun stehzan degs. Yemma tettfuru di tismin,
baba ixemmel i yyallen-is, u yesban-ed tazmert-
is. Di lawan i deg i yemma d Baya nney
tthawacent-ed cwit n tzemrin nni nesea, yiwet
yiwet, leqdent-ed aeqa aeqa, ttaCarent-ed ass-a
agecwal ass-a tagecwalt tamectuht, Hlima d
yessis ur qdicent ara. Lmuden Kkkrent, nsell-asent
ma ttheggint iman nnsent. Adadarmi garasent d
Hlima i sent ibettun ccyel. Timetturfa yakk d
nutenti a tent-id-inadin. Azemmur yeylin s iyzer a
t-id-leqdent, amdiq waread nefris a t-id-fersent i
wzekka nni. Bab n tferka d bu cci, ur d inesseh

71



Mmisn igellil

ara merra ayla-s, anda yeweer yettadga-t, ur yezri i
yellan degs.

- Ger tamawt a yelli, wagi yakk d abayur i
nekKkni, i tettwessi Hlima di yellis.

“A win ihedren a win ifehmen” i neqqar. In-
as awal i Lguher telgef-it. Tefhem lebyi n
yemmas. S umata, d iyezran i d tilisa. Amek a
teeqled azemmur-ik deg win n Idar ? Lguher d
yammas ur tent-izeggir yiwen. Fersent Kkra yellan :
tuzzutt teqlee, azru yettwakkes, asennan akken.
las ifassen ttwaxebcen, Iferh ieum ulawen. S
tedsa a naker Igar.

Melxir d Smina akken i xeddment. Tezga
yemmatsent d awessi degsent. Tettceqgic-itent
yer lexla nniden. Imi ur tettkalay ara fellasent,
ttelgadent-ed ala imedqgan nni tefres nettat.
Sennig uzemmur d-ttawint tameddit s axxam di
rebea yidsent, yal yiwet ilaq a d-ternu ayen umi
tezmer deg yesyaren. Cwit cwit almi tessawed
Hlima taffa useryu annect-ilatt. Ulac win yesgan
deg wezrib taffa yugaren tin. Atas i tesqed.
Weread d-tettifrir tafat ma d-ssehmunt imeKli, s
umata d seksu ney d berkukes. Ad zzint yef
tfedreqt nni yehman, s lemhirat n win yegguni
ccyel i sseddayent ayen yellan. Syin Hlima a sent-
tebdu cwit iniyman s lemyawla. Ad rrent tabburt,
timlilit ar tameddit.

Ula d Cabha tamectuht tettenkar-ed
yidsent. l'ures acu texdem. Llant snat n tzemrin
ddaw taddart, yer rrif n webrid. Deg-id, yesseydal-
ed wadu azemmur yer din, fellas ad tezwir

imsebriden u a t-id-telged skud ur teefisen. Mi ara
d-tuyal yemmas tameddit di lexla, tufa-d
azemmur din yettwarked, in-as Cabha tameybunt
ad teeddi di tessirt.

Atta ger wallen-iw, Cabha meskint, s
tgerruyt nni ines tamectuht yesburren amendil
aqdim. Acebbub-is ur yemcid, yettawi-t ubehri
akka d wakka. Tihnakin-is yessizwiy-itent wadu
am ilizaq. I tebyu tsud di tdudac-is zgant gersent.
Tinzarin-is ttquddurent. Tettergigi am yifer daxel n
tgendurt nni ines tawejnaht. YettaCar wul-is d
Iferh ma d-tettar tagecwalt-is d azemmur.
Tleqqged s icewwigen d ccna. Mi tekfa, tessefqad s
axxam, xas akken tuyal tabburt, tella lhara akked
taffa useryu. Tessedhuy iman-is di berra, tetturar
d tizya-s. Am wefrux i tleqged Iqut sya u sya, da d
talgimt n weyrum, da d tayendawt n seksu, da d
takummict iniyman. Ma d-iceddi zzerzur, ur s-
tettadda ara ad yers yef tizemrin-is. Att-tettef d
tazla a ten-teshahi s tayuct nni ines tareqqaqt d
yiwen sdel ger ifassen-is swayes teskaray ahrihu.
Lhasun, teus igenni terna lqaea.

Di tama nniden, Hlima terra-yas-d ul i
Ixedma i baba Lewnis. Ula d netta yebya a d-yifrir.
Lyaci n Tizi ttwalin arraw n Cagban lhan-d d ccyel
nnsen am zik asmi llan zdin. Imiren teddun tayett
yer tayett, teekumt refden-tt di sin, i tebyu tazay
zzin-as. Tura yal wa ijebbed yer tama-s, yal wa
yesseuzzug i wayed, tezzi-d fellasen ddunit u
tezmer att-tesker garasen, acku iyeblan-is
teddzen tasa.

Achal iberdan i yeqber Remdan seg wurfan.
Itett-it wul-is ma iwali daddas ihebber s uqabac.
Ur yezmir ad yesber, yettixir syin u yettbeddil
ccyel. Ibeqqu a s-yekkes agelzim nni a s-yini ruh
ad tefrud timsal n taddart. Twulmed i wefsay n
tyersiwin macci wefras n tzemrin ; tgid i wewzan n
wawal macc&i i wexbac n wakal. Yenna-yi-d baba
belli d netta i yfersen i baba Lewnis tineqlin inna,
d netta i s-ineqcen tiymert inna dahi, maca ur s-
tefki yara teswict a d-yelhu d lexlawi merra am zik.
Bettu gerrih. D asenker n dderya i yezwaren.
Zman hercaw, ilaq a s-yeddu bab-is s nnder. A k-
tessiwed tegnitt alama tennid-as : “Darani, yal
yiwen i yman-is”.

Tameddurt n baba Lewnis tettifsus simmal.
Tamettut-is d yessis eawenen-t-ett atas. Yuyal am
zik d ttamen di taddart ; Agraw yedran a s-d-
siwlen. Ma deg wexxam tella Hlima, kullec ilehhu
yef ufus-is. Tikwal yiwen dger leemum nney ney
yiwen gdger yemdukal-is yettak-as-d tayuga ad
yekrez. Lmal ? Sin zgan yures : tayat d ikerri n
leid. Yessis lhant-ed d ufexxar akked uzetta.
Afexxar tettbeddil-it yemmatsent s temzin, ma d
ayen grent deg uzetta, mi yuli Kkksent-ett-id
yeznuzuy-it netta di ssuq.

Anagar baba Lewnis, ulac win ifernen di
Iqut ; ama d tamettut-is ama d yessis tettent kan
ayen yellan. Ma nmeyyez, a naf Hlima thebber-
asent merra. Limer s-terni nniya d tizer n wawal a
d-tifrir yef yemma.Argaz-is yennume-itt, yessen-itt.
D Ibext-is i s-tt-yuran, ula i yexdem. Ibub-itt am

win ibubben tagrurt. Nezra yakk tettaker asmi
nella nezdi deg yiwen n wexxam. Aeni tbeddel tikli
? ur itettu udebbal ahuzzu n tuyat ! Tura d argaz-
is i tettaker. Kra d-ikecmen s axxam - d zzit, d
tazart, d tadut, d timzin - tekkes degs cwit ad t-
zzenz i yiman-is. Tikwal trennu asniger yer texrit n
wergaz-is. Tga tagzzult. Ass-a a d-tay ameqyas ney
amendil i Lguher, ass-a d timengucin ney d
timehremt i Melxir. Teznuzuy s-ddaw n ssuma,
tettay sennig ssuma. D tamara itt-yerran. Tettay
tasusmi n wid uyur d-qeddu d wid umi teznuzuy.
Ulac s wacu ur tbudd timyarin itt-yesqadayen a s-
d-afent irgazen i yessis. Tiyemmatin n yelmezyen
waread nezwig tsecCitent yiwet yiwet. Ur tedgi
imrabden, ur d-gin lehruz terra ddaw n tsumtiwin
n yessis, i txad di tgendyar nnsent. Ur yelli
uheckul ur teelleq zzat n wexxam tessarem i yiwet
degsent. Kra din ur yebbi ur yerri. D yessis n baba
Lewnis d yedrimen-is i yettyaden ; nutenti giment,
widen ur gimen ur d-qdin.

Baba Lewnis ifaq i lehruz d ikururen n
Hlima. Akka yakk i xeddment tulawin yurney. Agni
nettat ad tanef i webrid nnsent ? Yessen-itt, macci
d tizizwa itt-yezdan ! Ula d nettat tessen-it ; tezra
limer ad idil yef ikururen d lehruz i txeddem ad
isew idammen-is. Tamcumt tquree-it, t-tteddu-yas
di lebyi. Netta yecya, macci d yiwen wass. A d-
yernu iyeblan yer tewser ? Iserreh-as, yunef-as
anda teqqgen ad tebru. Darani ihsa-tt asmi mezzi,
yura deg wenyir-is, ur yettuyal ara d amarkanti.
Yak macci yef aya i tebna ddunit !

75



Mmisn igellil

- IX -

76



Mouloud Feraoun

Ulac d acu a d-rnuy yef tmeddurt n baba
Lewnis, Hlima d yessitsen. Nuyal am Igiran iy-d-
yezzin. Simmal tteeddin wussan yettimyur
wegdal, tettnerni tatut garaney. Nezra iyeblan
nney yiwen nnsen, tamuyli nney tewwet yer yiwet
n tama, sseaya nney tugda. Ur yelli s-wacu nemyif,
ur teseid d acu nemyuffar. Tuffya n leeqel d
lemhirat yettfen yemma d Hlima di tazwara fsint
am waman n wedfel. Qqgiment-ed tismin
ttenfufudent degney, llzent di tudert taqucaht deg
i nettexbibid.

Lehrara n wussan imezwura i kecmen
ibabaten yerza-tt uhebber d unadi yef weyrum.
Uyalen am yezgaren nni ufriden. Di sin d
izelmaden.. Lqut n dderya nnsen icudd yursen
am uzagdlu yef tuyat. Asmi zdin, ssnen abrid,
zemren i ccedda. Tura, wa yekkat ad iceddi
nniges, wayed ddaw-as. Azaglu ten-yeqqnen zzay,
anzel yettan iberdiyen nnsen gerrih. Tegguni-ten
tmeddit, ilaq att-rrmun. Yessefk att-mmed tiremt !
labudd ad kfun adref.

Yessis n baba Lewnis ad uyalent ad ddunt
ahat s ixxamen nnsent, am yessetma. Akka i d-
yedda Rebbi ddunit. A d-nlal, a neg axxam, a d-
neseu dderya, a nuyal s afus n bab nney. Tikwal
neggar-ed nnhati, nesteqgsay ul nney yef ayen ur
yezri. D acu a yexdem bab-is ? Anef i ddunit ad
telhu.

S umata, temzi n Furulu, mmis n mmis n
Cacban, teedda s sshala am taga n tezyiwin-is,
tenser d tasellawt, tecrured d tilemt ur tufid i d-

yufraren degs. Ma d-ttmektiy iseggasen nni ttafey-
ten d isemmaden, ur ten iruc webruy n Iferh, ur
tent dhin tiqit n sser, ur sen yettwazuzer ugseqqa n
Imelh. Ttwaliy iman-iw s yiwet n tgendurt sfesxen
iseggasen n tarda, tacacit tamamust yulmen di
leryuf, idarren hafi ma d taserwalt Rebbi a d-yawi,
acku yuri yezga d anebdu. Udem-iw yeyma si tidi,
igejjiren-iw seg uyebbar, accaren-iw seg wakal,
allen-iw zeggayit ma d ifassen zegzwen si lehcic
am leryuf n temda seg udal n waman. Ass i deg ar
a yeccucef Furulu, yettban-ed d nek n tura, kkes
tamart d cclayem. Timmi tazurant, allen
tiberkanin tesself tmuyli hlawen, tinzert d tin n
yemma ma d imi d taCamart d Remdan Kkes-it
ffer-it. Ma smuquley ger warrac syarayey ass-a,
ttafey-d iman-iw, asmi lliy annect nnsen, ger
wuhdigen, udeifen, wid ur nesmuncuf ara, igad
yettaken tamezzuyt, ikerhen urar, yesmehsisen i
CcCix u yettnadin ad leqden cwit n tmusni.

Ussan n tafat d-yuyen yef temzi-w, tafsut tt-
yesberqcen d tament tt-yezzazden ur ggunint
amnar, ur gencent di tesga, ur zdiyent deg
wexxam nney. Atnan ttsen, dlen, yuli fellasen
wabbu di teerict n texxamt n xwalti. lhun Rebbi
seiy-tent | a wi yufan ussan n din d acmumeh
akken ma llan ! T'as tikwal ttluyen, irezzuten-id
leymam, akken yebyu yili, lehlu yugar lqares.

Llufan ur yeskad ara yer tayri imawlan-is.
Yezra tezdey-iten. D tasa. Ur s-itegq ara ccan
amuqgran. Yezmer ad yeegyu degs ma Yyella
ttbuddun-t s-watas. T'ures tina tusa-d s ufella,

amzun d timerna. Limer d lebyi ad yaf tayed.
Yessaram yer lehmala tis snat, yettnadi-tt deg
wuden n wid s-yettilin, yesnulfuy-ed imeddukal ; s
umata yessehmal iman-is. Yessenday urawen-is, i
telli ul-is, yezmer ad yexdee yemmas u ad
yesmenyif yiwen nniden yef babas, awi-d kan ad
yaf lehnana. Asirem ines d nniya ines yekkat-iten
wugur, acku yiwen ur sen-yeggar tamawt.
Imugranen teqgnen allen nnsen, llufan yettarra
yer wul-is, yettyad-it lhal : yettjerrib terzeg. Ladya
ma yilin atas yidsen d arrac deg yiwet n twacult,
ttarran-tt ala i wmennuy garasen. Ma d imarawen
nnsen, idegger-iten wakud, tdehem-iten teswict ;
aybel nnsen : d Iqut n yal ass akk d lgecc n
legyudat. Ttugten wulawen n llufanat tezdey tedsa
d nnecraha, ulawen ineflen di tayri, tayri ur nufi
tadwiqt ad terreeree am ujedgig nni n tefsut.

Win d iyi-cban, nek yuri zzher. Imi ala nek i
d aqcic deg wexxam nney, kkrey-d s ttnefcic, rwiy
tizidanin mi ar a ilint. D aqcic n ccuq ! Di berra
ufiy dayen tayri tis snat iyi-zuzunen. Ar tura ma d-
ttmektiy ussan nni d-sscedday yur xwalti idehhu
wul-iw.

Ur zriy ara belli Nanna tezweg almi d asmi
mugrey ssney. Ardgaz-is yunag yer Fransa, qqaren-
as eumar. Xwalti ttaddrent-tt-id tikwal, maca ala
deg wayen n dir. Xalti ur t-hemmel ara yakk.
Nanna ur tezmir a d-thami fellas. Nek yuri, udem
n eumar icudd s udem n yemmas. Waread
tessiney netta asmi yemmas tebya ad tefsi tiyersi,
ad tentel ccehna taqdimt, ad tefru nettat d yessis

n Hmed. Afexxar ilehhu, yettnuzu, yures azal-is !
Tamyart d tuhrict : gumar yedda Nanna Kkra n
wagguren kan segmi zewden, iruh yer Fransa,
yeqqgimen din, yewwet-itt yef yiwen uberdi.
Ddnub-is i yiri-s | Maca yemmas teqqar-ed belli
tuyalin n mmis yer tmurt d aybel-is. Anta yugin
argaz-is ? Anta t-yerran yef yiri n wemnar, ladya
ma yugi berru ? Iban belli xalti macci s tizet
umeslay ney s uslewlew i temmuger tadeggalt.
Maca, d acu yellan deg ufus n Nanna meskint ?
Tefka yiwet n tmezzuyt i temyert-is, tayed i wul-is.
Tella mezziyet, tezyen, tesceq, tessen argaz-is, ur
tuksan ara ma wer tezmir a t-ttu !

Atan yef wacu ur fagey amek tedra, almi
qqley ttemliliy-d yur xwalti tamyart wergin ssiney.
Nettat tehdeq almi d ulamek, nekkni fellay ad tt-
neuzz. Mazal ttwaliy tattucin-is : muqqrit am tid n
tfunast u berrikit am tbuxin. D Igenn-iw ma d-
rrsent felli, ke€&ment dgi am tersasin. Di tazwara
ttagaday-tt, syin uyaley Kkerhey-tt am qgedran.
Limer ttafey ur ttmagarent ara wallen-iw udem nni
ines aquran, a s-tinid ulac degs rruh. Amzun d
alaxert usedsu ines mi ar a d-tecmumeh.

Yal tikkelt ma tekker ad truh, Nanna ney
Xalti a s-tekmes awemmus i tettarra s Iferh s-iciw-
is. Ass-a d tazart, ass-a d awren ney d timzin.

Almi d yiwen wass, atan yejba-d eumar deg
inig, yerra Nanna s axxam nnsen. Yusa-d
lewiban ttseffiren, ifassen d ilmawen. Yedduri
tacdat n imawlan-is, yeqqim ddaw idarren nnsen.
Ayetmaten-is d yessetmas dullen-t, ur s-fkin abruy

n leqder. Ula d Nanna glan yis, rran-tt am netta,
acku xalti, mi d-tegra wehdes, ur tufi d acu a
tekmes i temyart tamcumt. Ccyel zzayen d eumar
a yembarrazen yides. Yewqga i xedmen asmi tt-
yefka i jjih ! Yezra macci d tafentazit i yexdem,
macci d tafaliht i s a yelhu s wezday n lgedd ;
iseggasen yesscedda di Lttari ruhen-as am wadu ;
ma d tura ad yemger i yezreg, gdran-as-d wussan
d iberkanen. Yellumet, yebra i ymezzuyen-is, d
acu deg wallay-is trekkem trewla ; d tin n lebda,
tamuyli yer deffir ulac. Yesscedda-yas-d awal i
tmettut-is. Ula d Nanna meskint temceh ayla-s n
terzeq, tbubb amur-is n cchani.

Ur cfiy achal tedda akken, almi d yiwet n
tmeddit n tagara n tefsut ney umezwaru unebdu,
yuy lhal yeyli yitij maca tiziri am zal, neqqgim nek d
Baya nney akked xalti di lhara ines, ay-d-thekku
tamacahutt umekred. Ahat d tikelt tis gecrin i d
ay-tt-id-twwet. Ass-a d imekred d tuga, ass-a d
win n tsita, ass-a d arehwi amednus. Yal tikkelt d
acu n wudem a s-tefk ; maca tikti ines yiwet.
Rebbi ma yebya a t-yefdeh, yettakas-d takkeebt
tettafar-it s isuyan-is, seg useklu yer wayed. T'ur
xalti, askeswew n tekkeebt d yir Ifal.

Cwit kan akka, nesla i westebteb di lluh,
Baya tuzzel telli-t-id. Nanna akked eumar
drebzen-d s nnhati, amzun ulin-d asawen. Nanna
tebbub-ed awemmus annect ilat i deg i d-terra
merra icettiden-is. eumar yenned-ed deg waedil,
yewwi-d deg yiwen ufus tasumta deg wayed yettef-
ed ayen d-icebba yef tayett-is : aclaw d yiwet n

tsenduqt taberqact i deg tettagda Nanna
imeqyasen, timengucin akked Ifetta ines. geqley-
tt tsenduqt nni. Anagar tin i werdin d-i-tedgdi Nanna
att-lliy ney att-massey s rray ugerru-w. Tegla-d yis
asmi tedda d tislit. D acu-t uhewwel agi ? Di tafat
n tziri, banent-iyi-d wallen n xalti ttberrigent si
Iferh, udem-is yecreh. Ziyen yures lexbar.
Nekcem i xemsa yer daxel, yal wa anda yeqqgim
ger lgecc nni. FKiy tamezzuyt, almi d ass nni i grey
tamawt i eumar. Sakdey deg udem-is, ttwaliy
udem n yemmas, allen d tiberkanin, imi d
afermac; ur d-yessefruy ara mlih imeslayen, am
win umi itenned yiles. D areqqaq u di Iqgedd ur
yugar ara Nanna. Werdin t-yebbi wul-iw ; xas
akken ur t-ttagadey ara, ur t-hemley ara. Maca
deq id nni iyad-iyi, ladya mi yebra i wgerru-s, iyum
udem-is, s wecdad ubernus nni s-tezda Nanna,
yesnexfit.  Yettru garaney, nemmesmugqal,
neggugem. Nanna tekkesmumi maca tettef
imettawen-is. Mi d-yerfed aqgerru-s, texser ssifa-s,
yerwi wudem-is ; allen nni ines tiberkanin uyalent
d tizeggayin am tid d-yeCCuren d idammen.
Werdin walay argaz yettru. Tiley d ayen wer d-
nderru yara akk di lgaca Rebbi. Tugi ay i tekcem
deg wallay. Amek ? Ttrun yergazen ? Ziyen ur yelli
i mugqren di eumar, amzun annect-iw i yuyal. D
tizya-w, am wamddakel-iw. Mi nwala izri n Nanna
yettcercur, nserreh-as nek d Baya d imetti.

Xalti ur d-mremcent ara yakk wallen-is ! D
urfan i tt-id-yulin. Limer a d-teyli akka tura ger
ifassen-is temyart nni tamcumt ! a s-terr tuntict-is

alma tenfel lhila ; ama di lemrar i s-tessew s
ubugal, ama deg usawen i s-tessuli s weerur. Ma d
imetti i wacu-t ?

- Qimet i sin dagi, yella littac. Yak
imarawen-ik ugin-k ? Anef ! Sekn-asen-d belli keC
d argaz d wawal ! Ur ttaggad. Di snat yidentay
acemma ur k-yettxassa...

Ma a s-yehwu att-ssedhu yiwen, xalti
tessen. I'ef nnegma n temyart a tt-tdegger iman-is
yer wannu iwakken ur s-yettuyal ara mmis. sumar
yezdey yur xwalti, nutenti teddunt-as di lebyi,
netta yufa iman-is. Yufrar-ed fellaney am zzit yef
waman. Macci d ayen iy i-d-yusan deg wul, tetti
teswict felli. Tamyart tessufey awal di taddart belli
mmis wwint-as-t yessis n Hmed. Yemma
teseuzeg-as, baba yekres Kkan anyir-is, ulac i
yellan deg ufus-is. Ma d xwalti sssufyen-t-ed
tuccar nnsent yef wayen yeenan eumar.

Ur iban ameKk i smeckuklent almi i s-
semdent azal n rrekba. Yiwen wass yehna-tt yer
Fransa, ur yelli d inig i s-yellan deg wul, d jjih i d-
yerra ger wallen-is. Deg wassen, ulac win t-id-
yuddren. Ahat tura yemmut. AKkkagi i heddren
medden. Ma d nek, ama yuri lheq ama xati, ur s-
surufey ara. Yekrez di tasa-w adref amezwaru n
ubaxix.

Ccfaya n temzi amzun yuli-tt wadal, kra n
tfawtin kan i d-yeqgimen. Tidenni man tent-id-
yeleqged wallay a tent-yettcuddu yiwet yiwet,
idehhu yisent wul. Ger yektayen d-yeddan dgi
ccama umi d-ccfiy nezzeh : yiwen wass lliy nek d

yemma deg wexxam ; d tagrest. Asemmid di berra
yessufey-ed tisugas. Azeqqur n tasaft icennec di
tlemmast n lkanun, kra n tgecrin uzemmur zzint-
as am umeqyas, times ineddhen degsent tefka-d
tafat am tiziri unebdu u tettemeirrid i wzeqqur nni
ansi a s-tezwir. Attaya Nanna a tettehtutuy deg
usemmid. Terra-d gbala yer garaney. Tuzam
awal, s acu n weybel tt-id-yecqan. Telsa-d yiwet n
tgendurt tamellalt s-berqcent tjeddigin tizeggayin
timectah terna-yas-d Ifuda d-cudd s usaru. Ur
tettlawi tisfifin teqnent akk tizya-s. Tferreg
idarren-is d-yessezwey usemmid u d-yeselxes
ugeffur a tent-sskiw, tesmenteg times u terfed
abrueg-is amer a t-sery.

- Thussed s tazayt ? itt-tesseqsa yemma.

- D aerur-iw i yessebragen.

- D agur wis sebea ?

- Xati ! Bdu-d si teacurt. Wagi d wis tmanya,
i s-d-tenna Nanna.

- A s-tinid ur tefided ara yakk !

- Tawalad ! Amzun akken d tussda i tt-id-
ssdey s Iqut. Maca nek zriy belli iqreh-iyi.

Yemma tecmumeh. Nek mugley Nanna,
icenfiren-is bezgen, allen-is cuffent, udem-is
warray. Ur telli bxir, attan tt-i-zedyen macci d
ushil.

- Tadist tamenzut ur tesseydal acebbud. Ad
tezred sya yer zzat sser a kem-idehnen. A t-yeqg
Rebbi kan d aqcic !

- Ahbuh a wetma ! Tenjerd-iyi-d abrid s
tlata yessim timenza. Awi-d kan ay-d-tessiger

teswiet. Ssih agi i gezzmen dgi seg yidelli, kukray-
t. lef waya i d-usiy yurem.

- 'as kkes aybel i wul-im, ad yuyal a kem
ieeddi, i s-tenna yemma.

- Ala yir turga i ttargquy ussan agi. Am
gqgaren slan-as-d di tejmaest mi tettsuyu tinna
akken d-yedgdan takniwin.

- Aqla-kem ger ifassen n Rebbi a yelli. Ur
teseid a tagaded. Tella kra n ddeswessu i txedmed
? D nnuba-m a tt-ferhed cwit, u yernu yidem a
yiliy. D nek am-d-yefken afus, xas ur tegg ara
ayilif.

Caxent di lehdur. Tikwal s lemeani i d-
ttdeggirent awalen, ur fehmey tigert. Tuyal Nanna
tesken-d acebbud-is. Ur yelli degs leib wala lehya.
Yak nek d idammen n idammen nnsent...

Deg usaru n ccafawt inu, tugna d-idefren d
ta: d tameddit n wass, ageffur yekkat, izenqan
CCuren d alud ; aman n ssaqgiya rnan-d acercer
nnsen. Iberdan n taddart wwten iyezran di
tlemmast nnsen. Ixxamen myehrasen mbu
garasen, wa Yyeffer wa, ssemzin iman nnsen
seddaw wagu ten-yedlen, di leymam d-yeylin
fellasen send id. Rriy yur xwalti, lyaci macci d kra.
S-ufella ukufi yers Imesbah ; zdaxel n lkanun
yetteka ugejmur ireq. Akken beddey yef tebburt,
Baya nney temmuger-iyi-d, warreyet, teeggen-iyi-d
ma yerra-yi wemnar yer daxel. Xati ! Ur tefyey ara,
dagi a qgimey. Yemma tettef-ed Nanna seddaw
teyrut, tebya a tt-id-tesbedd, att-tesselhu. Udem n
Nanna yeffer felli, yumment-ett tulawin nniden.

Yiwet degsent tettemi yemma. Xalti tesseryay, deg
yiwen uceqquf yecCuren d tirgin, isufar d-yettaken
abbu d yiwet n rriha tageshant. Yiwet n temyart
tessendah-itent merra. Allen n xalti rsent-ed felli,
maca zriy ur yi-d-twala yara. Din rewley-d.

- Azekka ad tessudned mmis n Nanna, i yi-
d-tesbecbec Titi s amezzuy mi d-wwdey s axxam.
D ayagi umi ccfiy. Ur zriy d acu xedmey nniden,
amek i nettes mebla yemmatney u ayen yedran
deg id nni.

D isuyan akk d imettawen n yemma d
yessetma i yi-d-yessefrawsen. Krey-d ufiy-d
lamana tewwed bab-is, Nanna aezizen tessufey
tarwiht. Awwah ! Ur zmirey ad sefdey di Imux-iw
imegdgdiden n wassen, ney ahat ad ttuy tugdin nni
yi-d-yessekren? Yi-d-yessufyen deg usu u d iyi-
ddan suyey s wayen yellan di tayect-iw ? Deg
wassen, mi sliy i tmettut tmegdged yef Imegget ad
yeccirew weksum-iw, a yi-tekcem tergagit, acku
yezga yezzenzun deg wallay-iw imeftti i cergen
tasa-w, yi-d-yessufyen deg usu s udduqges, iyi
mmlan tamettant n Nanna.

Weread d-tufrar tafrara, Nanna tbeddel
axxam. Ger ifassen n yessetma yeffey leeqgel i
tesselgef. Kra yekka yid d amerret.. I'er yidis-is i
yers llufan d-turew. Tagara, mmzuyaren yer
tmugbert ; xati, yezzuyer-itt yides ! kra sawzent
fellas, nettat tetthnusu am tcemmast, teffey-itt
tezmert cwit cwit almi tuyal d acettid. Izerman-is
ttijigen, idammen tt-cercuren degs am umizab. D
ayen i s-yura Imelk. Yura di twenza-s ar ttessufey

rruh ma tekker a d-tedg rruh. D ayen i s-yuran di
ddunit, ur tyad bab-is. Tettef almi d tikli ad yali
wass. Texsi teftilt-is mi yexsi yetri n ssbeh ;
yemmut yid tedda yides.

Ttwaliy Nanna ger wallen-iw mi tt-zzlen di
tyeryert, tessa aedil, tyum s ubehnuq amellal,
amendil awray n lehrir icudd-as ayesmar u yenned
yef ugerru-s. Allen gnent, udem werray am
umendil s-rran. A s-tinid d ides i tettes, maca tban
belli macci d taguni itt-tewwet ; acku tella tguni
tazayant n eeggu, taguni tafessast n westeefu, ides
n tmara n win yulwan. Tamettant d ayen nniden
akk. Degmi zriy atas n wudmawen n Imegtin,
udem n Nanna ur t-yekriz wurrif, ur s-yesself
wecmumel, ur t-yessekmumec geggu. Ulac d acu
i t-idehnen, ur d-iban wara fellas. Win aegzizen
fellak iyezza iles-is, ur ittnadi i t-icudden yur-K.
Abernus ittwaselgen di tesga, nettwali degs bab-is
ugar tafekka-s tasemmat. D acu d-yettfurun deg
udem n Nanna, udem yedsan i medden merra,
udem hemlen akk lyaci ? Tamettant tesfed kra
yellan. Yegra-yay-d lexyal d-ibedden am tiseylit
zzat lemhayen iy-yurzen ney am uyalad d-yerran
tili i wbaxix iy-yedlen akked teqreh yezzan tasa.

~X~

Ayen iy-yedran, yer imezday n taddart, ur d-
yennulfa degney. Ulac axxam ur nsebb nnei-s.
Tezga tmettant tetthuccu medden di tefsut n
tudert nnsen. Ad isah yezri, ad tebbehbeh tayuct,
ad yexreb wudem, tagara, a s-nini mmrehba s
tikci n Rebbi. A d-tezzi ddurt ur tunif terga yenjer
Ibext nney. A nnfaq neggra-d, ilaq a nefdu iman
nney, a nesfi tiyezza yessebben degney, imi yiwen
ur yezmir ad yesfed ayen yuran. Arran ur nesei
ddwa, fessus, ur yelli d tackumt, imi yura deg
wenyir.

Yemma tedder i gmas, yessetmas, yemmas
d babas. Twala-ten akk mi mmuten. Tennum
anuyni d tasusmi. Tuyal am uheccad d-yemyin
deg ubabder, igemmun s nnmara, ur iceggeb
weyzaz n tyetten d ugeccem imeksawen, ur
seryen igersan wala izilan. Mi s-tendef tfidi i
yemma, ad tyezz deg icenfiren-is. TeCur d tissas
ney teddez tasa-s, anwa i yezran ? Taluft agi ad
tesber i tyita-s, ur tt-tyettel. Ad teeddi am
timezwura, u skud zerrin wussan tettrus-ed tatut.

Tin ihussen atas i tyita d Xalti, tawayit d-
yersen d nettat i tuy. Nanna ur telli dwetma-s kan.
D ayeric degs. D ahric ameqran. Akken Kkan
tessufey rruh Yamina, tamuyli n Xalti teqqur.
Tesmuqul ur tettwali, tlehhu am umattas, ur
tettarra awal i yiwen, truh am teezzugt. Deg uzal,
ger usnexfet d imedgiden n sut taddart, ur s-d-

teyli tigit imetti. Teqqim yer idarren n wetmas, ur
d-clie di tmuyli n yemegazzan wala deg m&ennan
nnsen. Tescsuzzeg i Kkra yellan ; teggqugem am
yesyi, tesbed am weblad. Yemma d-yelhan d
leqdic, tikwal tettdeggir tit-is yer Xalti, tfaq yeffey-
itt leeqgel, tugad fellas. Yewwed-ed lawan i deg ilaq
a d sirdent Imegget, win yellan din fellas ad
yeffey. Xalti tegguma. I byunt hellent-ett, tugi ad
tembbiwel. D awezyi att-id-terred s abrid. Tamuyli
ines d taderyalt. Yettekesmumi ugadum-is am win
yeccarwen. Mi Kkren ad subben lecfar-is a d-
tefriwes ; mi ruhent ad gqnent wallen-is a tent-id-
telli s lemyawla. Tezga d arsicec. Mi d-wwin nneac
ad refden Nanna a tt-awin s axxam-is aneggaru,
terdgent-ed wallen-is d imettawen. Iberqugen d-
yettezririgen yef lehnak n xalti d igugamen. Idel
wudem-is lhaf asemmad.

Tulawin ttafarent Imegget sent-yettilin alma
n taddart. Yemma, yessetma, yessis n eemmi,
lhasun sut Musa merra gant taqufett deffir Nanna
Yamina yettfen abrid-is yer tmeqgbert n Tizi. Tegla
s azekka-s, ddaw n tzemmurt nni d-yecfan i jeddi,
s sser-is, s wecmumeh-is, s tiehrci-s d lehnana-s.
Tegzem tasa n sut taddart. Ttrunt fellas seg ul. Ah
I limmer a Nanna ad twali tit-im imettawen agi
yakk yemmaren fellam d wannect-a n lyaci
yeddan yidem, ahat, a m-yekkes cwit n Ixiq, imi
macd&i s tufrai truhed.

Xalti ur tedfir ara wetmas yer tmeqgbert. Nyil
tessgqgra kan taqejjirt. Mi fagqent yemmad
yessetma, yuy lhal terra-d yef yiman-is tabburt n

texxamt akked d tin n wefrag. Yiwen ur yezmir a
tt-id-yessufey. I nebyu nestebteb, nessawel,
nsuy, ulac. Xalti teseuzzeg i whellel d imettawen
amzun rrebg tt-icudden yer ddunit yegzem, ur d-
tegri Ibenna wala tizet. Tezza tasa nney merra,
tyad-ay d ayen kan. Yemma teqqim zzat n
tebburt, almi tuyes. Ifadden-is kkawen, tayuct-is
teqqur. Tagara lemyidat nni tuyal-as i yemma d
urfan, macci yef wetmas, tin mi iceqgeq wul, tin
mi tejreh tasa, tin yessexbabed Imektub, maca
yef Imektub nni s timmad-is d-isersen taggest-is n
nnei u yettnadin asfel wis sin.

Tettef-iyi-d deg ufus :

- Yyaw, yyaw a tarwa, iy-d-tenna mi iy-d-
tezzuyer s axxam. Ma d ke€ a bab igenwan, dgiy-
ak-tt. Attan yur-k. I'as awi-tt, d aya i s-d-yeqggran.
Tabag attan am igider amerzu. A d isey-ik I a d
cciea-k ma ternid-tt yer tin iruhen !

Teyli-d rrehba deg wexxam nney.

Tigiratin, tyad Xalti, eerdent a tt-id-snetgent
ney a sent-id-1li tabburt ulac. Ula d Baba akk d
baba Lewnis ur sen-d-tefki udem. Mi d-yeyli yid,
yemma tuqae di ttelbiba, tugad yef wetmas
yettamnen s tmucuha n tteryel, ad tettes wehdes
deg wexxam deg i yeffey asseni Imerhum. Tuyal
yures i tikkelt taneggarut a s-tessawal. Tefka
tamezzuyt tesla-yas tettawi tettarra di lhara.
Yemma teqgber ; tuyal teegged fellas imi tugi ad
tesber s wayen i d-yefka Rebbi. Tettnay-itt imi
teqqur tasa-s fellaney, telha-d kan d yiman-is.
Tsuy fellas akken ay-d-telli tabburt a nettes yides

ney a d-tas ad tettes yurney. Xalti ur tt-id-yuli
umeslay. Tehbes tikli. Nesmehsis ur nesli i
wacemma dya nedda-tt din.

Lewhi n wezgen n yid, terra-tt xalti i lehdur
d tedsa. Lehwal teydel-iten-id, akufi teyli degs s
tyitwin. Syin tcennu s ttelg n tayuct-is, tettawi-d
tibuyarin a s-tinid tella teslit yides umi tteqnen
lhenni, tikwal d asihel n tayri d ccbaha ney d
adekker di ssellah d icessasen. Tessaki-d merra
Igiran, yiwen ur yezmir a t-id-yas naddam seg
wannecten n legyad. Usan-d yurney ay-d-ceggnen
belli xalti tekcem-itt tiselbi. Neggugem u neqqur,
cudden ifassen nney. Di berra i neqqim, nettragu
zzat n tebburt almi d tikli ad yali wass. Akken kan
d-yenqer yitij, xalti tessebrareh-ed tibbura u
tekkeekee d tadsa.

Nedderbez s axxaml. A tawayit d-yersen !
ijeqduren merra mmwezzagen di lqaga, tincirin d
tilmawin, usu yakk yexreb. Di tafat nni n tafrara,
ttbanent-ay-d tyemmar n texxamt CCurent d lgec
akked lehwal : tasebbalt tenneggdam u amnar
yedgdelgel d aman, timzin wezzeent u gant tirect
yer yimi ukufi d-yeylin ur yuklal. Ger wannecten n
temterwit, xalti tesbedd lgedd-is, amzur yedleq si
tuyat almi d ammas. Yufrar-ed sser yef wudem-is
u tennerna di ccbaha. Yemma d tulawin nniden
walant ssifa nni n tsekkurt ihrgan maca fagent
belli tameybunt n xalti truh degsent: allay yunag,
swab yedga-tt. Tredgent d imetti. D abaxix am
wagdi i tkukra yemma. Am yidelli nni, lyaci ggugin-
ad s axxam, lhara ur teqqgim d tilemt, tdemmek.

Yeggul Rebbi deg At n Taddart ar mazal ad slen s
yessis n Fimed timeybunin.

Kra n innerza nnan-d belli ad yuyal a s-
yekkes, achal d win yef i teedda akka. Tedra
macci abrid macci sin. Neqqgim di lhara n xalti,
nemyehras wa yer wa, nettqarae-itt. Neskad ma d-
yifrir cwit n swab di tmuyli ines isewgen, ma d-
yebru waddud ines ajelwah i webruy n leegqel.
Nettnadi ma anaf tabburt i wesxerwed tt-izedyen.

Aharad n kra yekka yid yessefcel xalti.
Tekkaw. Teqqim yef yiri n wemnar tettafar s yir
tamuyli wid d-yettasen. Tikwal, a d-tessers yef
yedmaren-is imezran-is a d-tessekkraf degsen.
Tdehhu, a s-tinid ters, cwit kan akka alma
tessencew acebbub-is ; udem-is ad yekkesmumi
afus-is ad yetar d anzaden, a ten-twet yer tmurt.
Seg wakken teclex iman-is mi teqqim, banen-d
merra imessaden-is. Yemma tuz yures a s-tsub
abrug-is a s-tessemlil idarren, xalti tekker, tuywas
u tcemmer almi d timit-is. Irgazen zzin allen
nnsen, tthuccun igerray nnsen, Kkkan tabburt,
ddan tulawin garasent. Xalti tebra i wqerruy-is,
texmet. Nekkni nettqaras degs, acemma ur d ay-
yensir. Am win ma d-yedgdri yiwen uzar n leeqel
yessexdam-it tikwal, akkeni xalti, tfaqg-ay belli
neggar-as tamawt. Mi tserreh i yiman-is s
lemeanda tban tundi-tt. Wissen acu n rray s-yellan
di Ibal ? Ma d yemma, ur nuyis, mi d-yeggra
uzenzun usirem, tekkat akk yissent : tettef-iyi-d
deg ufus tewwi-yi yures.

- Mugel-it-id, yak thmmlet ? Yak ur ilaq ara
Kem-yaggad ?

Trefd-ed wyuri allen-is, d iberraniyen. D
tamuyli yugin a yi-twali, d allen yettneqlaben ger
wid yettfedgiGen am teftilt d wid idel lyim. D
tamuyli yettrusun u tketfem dgi akked tin
isewgen. Awah ! Allen umeslub, mi tent-zriy ad
yendef wul. D nutenti i d lemri n rruh ageswah. D
nutenti i yettnadin ayen yennesren i wul d wayen
yufgen yef wallay. T'ef aya i ssexxlagent, i
ttaggadent u ttyident. Rebbi d-yeddan Tisselbi,
ayd&er ur yeqqin allen i wid ®ef i d-ters ? Ahat at-
tifsus fellasen tpakkwemt ?

Ikecm-iyi rrebrab zdat xalti, tin d iyi-
semlen, yi-bubben u yi-zzuznen, tin d iyi-slemden
asemmel n tissas d ime§8§i n lema&irat.

Tfaq-iyi ugada®-tt ne® d zzher i d-ifersen tihudit-
iw ? Akken yeb&u yili, tjebd-iyi ures tessuden-iyi
sya u sya, tezzi agerru-s, terra-tt i tersa.

Tulawin, s yiles acidan d wul afessas i
ttwennitent tasudent nni n xalti. D lawan nni i
tefren nettat i trewla. Tezger Isara, tekka tabburt u
te88ef-itt d tazla deg wezniq. Tamu#li Her deffir
ulac.

Nekwni deffir-s. Agerru-s paryan, amzur £ef tuyat
yettawi-t waru, tagendurt mebla agus tewwer-as-d
almi d igwerzan. Rewlen akw warrac tt-id-
yemlalen ; yiwet n tem®art teb®a a s-d-tegzem
abrid tufa-d iman-is di lgapa ; tezzu®er-a® almi d
behha n taddart. Arrac nne®, yu® Isal yeffe®

wawal, refren-tt, §fen-tt-id u rran-tt-id ccil assu®u
fellasen, rregmat t-tyitwin degsen.

Macci &er texxamt-is i tt-newwi, s axxam
nne&. Nerra-d tabburt n wefrag neqgim yides.
Allen-is ttberrigent, udem-is d-iwet ubesri
asemmar n tafrara yerquddur d sser. A s-tinir
tergalla degne®, am win yeb®an a d-yer far,
te§§ef-a%-f t-tassift. Ur tberru i wallen-is anaggar
zdat baba ma yekres anyir-is fellas. Neb&a-t ad
yezg yidne&”acku neqwel nefagwad-if, maca ur s-
tessefk ara teswipt i baba ad yeqgim deg wexxam
imi yeggni-t cZ&wel n behha. Xalti tefecmumus
amzu terra-d s lexwbah. Yiwet n tikelt, cfi® am
assa, xalti tsenned Her Isir nek bedde® ®er tama
n wemnar, din I yi-teshel trewla, Titi twala amdiq-
iw yufrar-d nnig win teg88ef, tella teqqim di tesga,
teb®a a d-trus Huri, akken kan d-tpedda zdat
xalti, tin temmeX fellas s aqarru tgebd-if-id deg
wcebbub :

- yya® Rur xaltim ! Ay&er tt-tugader ?

Titi texbaber tu®was. Nek d Baya nesfezwi
®er Isara. Yemma tegr-d at-tsud yellis tegla yess
xalti. Hlima, yessis akw tgiratin slant-d i ysu®an
nned uzlent-d. Zzint-as i xalti §§fent-tt, qurpant-tt
almi d-yewwer baba.

Ayen reagit wussan nni ! Tamsalt n xalti tessawer-
ad& almi d tikli nettu nana meskint, tin mi werpad
yeqqur uegekka. Tura pargent-a®, negwra-d
newqgap. Amek a s-neg i xalti ? Ala yiwen wexxam
i Aurne®, anda a tt-nesgen ? Anida a tt-nesbes
macd ? Acku m’ur tt-ncudd ara ammer i txeddem
neR at-terwel. T-tarewla i ykukra a8as baba. Sli&-

as mi sen-yettmeslay i xwali ; ugaden i yrarrun ma
terwel. Ma teccer ar nexnunes! W’ieran ?
Tame88ut meeeciyet, ma tejba HXer tmurt
tabehhanit tezmer at-teffukellex. Imeksawen
88uqten, yurz-iten we#®bel di tmeslubt ? A d-
tegwri d ccama i twacult. Ma deg wexxam, baba
yugad fellane#, i limmer at-tencer ? Ulamek a
yilin akw d xalti imeqwranen Kkra yekka was.
Taswipt-a tifrat-is d cced irarren sya ar t-teslu ne®
ar t-ters.

AzeKkka nni ffen imarrawen nne® Xer lexla
ggan xalti yidne®, nek d Titi. S temrart yeksan s
cpar n ta®a§ i tt-cudden, ®er tgejdit n taprict, deg
rarren almi d ammas. Tejres tasa nne®. Cfik-as-d
i weltma, mi ters ti§-is ®ef xaltis at-te§8erdeq d
ime§8i. Neggquma an-neffe® ®er behha an-urar,
ur d a&-yefki yara wul nne® n llufan a tt-neg
wesdes, t&ar-ak. Neqqgim yides almi d-uXalent
yemma akw d Baya.

Deg yir nni, di taprict ay 8se® nek d
yessetma. Baba yefsi-yas-d i xalti akken at-tecc
imensi. Slapyar i s-yettmeslay, ttemyexearen am
sin yeb®an ad nnaXen ; ttwaggaden. Cwi§ kan
akka terra-tt xalti i wsu®u, baba yunef-as. Tu®al
temme® Her tfedheqt nni n seksu tsers-itt-id s
irebbi-s, ttett s ufus ; s lemsirat, tij&welt te®li ger
irarren-is. Imiren kan tesspadda Kkra yella di
tfedheqt u send a d-yekker ®ures baba, tewwet-itt
®er tesga tebra d icegfan.

Yemma teszen maca ur yelli i wacu mi
tezmer. Ur nessawer an nerfed tameslubt nne®
nessagger iwakken a s-neddu di leb&®i. Zzher n

imarrawen nne® d uzlig. Wagi d ayen d-ibanen,
mazal ayen d-iteddun ; d yir tagwnitt fellasen.
Tamezwarut ilaq Kkra yekk yir d apawez, win
ye88sen wayer a d-yakwi, d aqarap di xalti ammer
i tteg n “tme&riwin” : tezmer at-tesker times deg
wexxam, at-twezzap acbayli, at-tere takufit, at-
tne® izimer ne® ma yefka Rebbi tirei at-texneq
yiwen degne®. Mi d-fsin ifassen-is at-ttettcarrig di
tgendyar-is. S ijerbuben i teb®a at-teqqgim. Ur
tpag88el ara tessenger weltmas acku mi qqahsent
tqwendyar s d-tegga nana meskint ur s d-yedgri
wara, u baba ur yessawer ara a s-d-ya# tiyar. Tin
®ers, tukal t-talexxaxt nettat yellan zeddiget :
tteffe® anda tett®imi, tettaggad aman am tmes u
wer tettanef i yiwen a s-yemcer. Wergin yumis
wexxam nned® am ussan agi ineggura. Ayen
yessewhamen di xalti t-tadawsa ines : tettcuffu,
yettizwi® wudeme-is u tettuzur ta®wect-is. Ayen d-
ye#lin n Iqut ger ifassen-is tesspadda-t, a®unfu
tennu® yides. Tu®al am tileft ma d lepgel yezga
yunag. Ma d yemma meskint tecrew, ala agwlim
#ef yed&san i d-yeggran degs. T&ar medden
mehha maca lemd&irat ula i ®-d-gent. Tura #ef
yiman nne® i nettru macd #Hef xalti. Nettnadi
tifrat, akken teb®u tili ne® ansi teb®u tekk-ed,
eidet.

Zrin Kra n wussan, xalti tu®al ters. Trus am
tin yekkawen, tefcel. Deg wexxam kksen-as cced.
Degmi a yali was, nettat t-tifimit deg yiwet n
tdekkant ddaw useqgqif. Allen unagent, tettargu s
ibeddi. Tilkin yulin ®ef i jerbuben-is d ugerruy-is
ttgeggilent i yi§ij asmayan n tegrest. Ur ilaq wa tt-

ilapin ne® wa tt-imassen. Yemma tenna-k t-
talemmast n wagur i d-isersen talwit di weltmas.
Tkukra fellas a tt-id-yu®al werway nni ines di
tagara ne# di tlalit n wagur amaynut. Ma t-tigiratin
skerkisent : nnant-as belli d legnun i ykecmen
xalti ; sya &er zdat at-tu®al at-tetkacef u a d-tessis
ayen a s a tidir twacult di liser.

Zemre®x a d-iniZ belli baba yettak
tameeeudt u westewtew n tem®arin seg wakken
sercawet ddunit. Ma d yemma trekkem seg
wurfan, ur s-yefki yara wul-is at-tfahes deg ubaxix
yuden weltmas. Ur tettanef ara i yiwet di yessis n
Hmed at-tu®al t-tasessart ne#® t-tamkaceft. I eider
a Isif! Menyif tamettant n tmeslubt ! a s-yeddun di
leb®i d aggay n weltmas #er yemhabren a s-d-
arun ne® s alebpar n lemgamat a s-ssufien
legnun. l'as, tamezwarut, ur tettamen ara a8as s
lecyax, tis snat ur yeshil ara &ef baba ad yawi
yides tameslubt. Lagen yedrimen, amerkub,
imsamiyen, ad yegg axxam t-tferka, ad yesbes
Ixwedma,... Macdi d yiwet ; Taggara tin d-iseqfen
sufella #ef tikli ger iberdan d Iptab d umesruf,
xalti rgig 8map n sellu-s a8as a§as.

Degmi ters cwi§ xalti, At Musa u&alen lhan-d
d cc®el nnsen am zik. Ger Imerta n ddunit d
iZeblan nnsen, imarawen nne® ttun tameslubt
yettidiren garasen, ttmektin-tt-id kan ma tili zdat
wallen nnsen. Tu&al d apggal nniren deg wexxam.
Tu®mest n sellu ines nqerp-itt u aqarap degs
nekkes-it. Tikwal akka xallti tteffe® u tefrusu &ur
Igiran. Mi tessebhares llus useqqif n yiwen, a s-
tbedd zdat wemnah awal ur fid-yettali. Ayen

parrent tulawin a tt-id-sne§qent ulac. Ma fkant-as-
d talqwimt n we&rum ne& takwemmict n inidman
ar-te§8ef mebla ma tga-yas ccan ; Ma t-tamud#li
ines tezga tunag.

yiwet n tmeddit, Farma, Baya d Remdan mi d-
usan di lexla ur d-ufin ara xalti deg wexxam. Titi
yezgan tefibbi Zazu tamacuzt, tella di Isara
tefrurar. Twala xaltis mi teffe® cwi§ deffir babas d
yemmas. Nek mi tt-erid zdat lakul #ef lewhi n
lpacra, bRi#® a f-id-rre® s axxam.

- Anef-iyi a d-ere® weltma, i yi-d-tenna.

Mhemcent-ed wallen n yemma d
ime88awen mi s-d-ski&. Almi d assen i d-tuder
xalti weltmas yemmuten. D lepgel i tt-id-
yeffu®alen ? Imi timegbert tezga-d akin kan cwi§ i
lakul yuzen-a& baba nek d Titi an-nmugqel xalti ma
tt-naf Eer tama ueekka n nana. tenna-k yemma
din kan a tili, maca yiwen ur yexliq di tmeqgbert.
Deg wezrib da®en ulac.

Azal n ssapa nekwni d anadi #ef xalti almi s
d-yenna yiwen umeksa i baba belli iwala-tt mi
teub s Amalu.

Amalu t-taferka d-yegga jeddi Hmed i yessis
di tlata. Degs azemmur d lexrif. Tezga-d deg
uzadar ukessar, igezm-itt yiwen ye&eer, yedrem u
yal ma wwten waman yettasmal-d. Tabri§
yettawin ®ures tenner, yezzi-yas-d sya u sya yinijel
t-tidekt atubbu ®ures azal n wezgen n ssapa ma d
alluy tpedda ssapa. Tafsut t-tafsut u t-tikli a d-
yedli yir. Kkawen ifadden n baba tessapwej tyerza
n kra yekka was, yessewpah a tt-yehnu alma d
Amalu a d-yerr xalti.

Darani tura ters. Mehha n&il at-tens deg upacciw
deg ttaggant xwalti asa®ur iwakken a t-zzenzent.
Yerna xalti tessen Amalu tardast tardast.

Yemma s timmad-is akka i tmeyyez. Wicran ?
Yiwen yir i tziri, ger ijeggigen, ahat ad yelli tibbura
ugerru n tmeslubt? Ne#® d iRilifen a d-yu®alen ?
Deg wexxam, #as nenne&wni cwi§ nestehza
da®en a8as. Lsatun, nwet akw nnes, yiwen ur tt-
yekcim wedbel.

Tignawt n MeHres ttetti am tata ; d ayen i

yerran deg yir nni : ixetr-d Isal deq yiwet n teswipt.
Ageffur yekkat s uzayar, aru yeb®a ad yessifeg
lgermud ula &er ger lecqayeq n lelwas yettsuru-d.
Yemma terra-d weltmas ger wallen-is, tkecm-itt
tergagit. Ayen yeprer baba a s-yekkes a#bel
teggquma. Ula d netta ur yerkid ara, rmu ineemi n
yemma t-yespuedgen lad®a ideggeh taduli, yekker
yelsa lgecc-is yeffe®. Nesla-yas mi s-yessawal i
gmas. Rran di sin ssakwin-d kra n lapmum usan-d
s axxam zzin d agraw. Ahat di xemsa ne# di setta
yidsen i llan.
Mehha Isan-d icifad, nnren deg yebrenyas
igdimen, tagelmunt t&um igerra &ef lehwa. Glan-
d s ipawzen, tikli n yir ilag-as usezzeb... Ma d
ageffur yekkat irennu, tegguma at-teswawi. Simi
zegren amnah Zellint-d tmeqwa a s-tinir d abruri.
F&#en wa deffir wa, d leszen d-yufraren Hef
wudmawen nnsen i #&-yeskecmen a#bel, t-
tasusmi sen-icudden imi i ®-d-ggan t-tamwanest.
Drebzen di §lam §8fen abrid d akessar. Ddaw
ti®ilt deg i tejgugel taddart zemren ad seln i
weskefkef n ye&eer umalu.

Ssbes, mi d-uki®, ufi®-d abernus n baba
yebhuri, ipelleq ®er tagwest di Isid, Eer tama n
tebburt, ineggi s amnah. Baba yenner deg
waplaw, ye88es di te&mert. Ta§8§ucin n yemma t-
tizeggwa®in deg me88i, ur ufin ara xalti. Deg
wassen ur tral ti§ nneX fellas i yiwen deg wexxam
ur yeeri amek i d-as-terra i tme&bunt. Ma d nek
cukke® d i&eer umalu i t-yeccan.

Deg uza®ar n Tizi Wezzu, asif n Taxuxt d
ifeeran d-yemlalen din zgan ssusufen-d widan
wwin. Tafekka ume&bun ¢can att-tafer tezzegzew,
apebbud yegbeh deg waman icuf am teylut, allen
f&ent-ed, imi yelli, iles yepluleq. Wissen Ibext n
xalti m’akken i s-iga at-tekfu ussan-is ? Yiwen
macdi yeera. Ma yafen medden yiwen Imegget
iregger-it-id wasif ®er rrif-is, ad ssuffen awal, ad
yelsu #ef tuddar, a d-asen I®aci a t-walin. Ma
nnsen a t-awin s axxam-is ad piwzen fellas a t-
ne8len azekka nni, ma wer tapqgilen ara ad
yettwantel wissen amek di tmurt taberranit.
Tabap d akal n Rebbi yakk. Ma d imawlan-is a t-
aysen.

AKkKken i d a&-terra i nekwni. Dduht mehha d
anadi ®ef xalti, later-is ur iban. Ula d atubbu ines
s Amalu yu#al di ccek, acku ameksa nni ur ye§§if
ara deg wawal-is degmi yesla i tulawin fkant-as
udem nniren. Ur d-gire® ara axerrir &ef xalti mi s-
d-nni& i yemma wala&-tt zdat lakul mi terra ®er
tmeqgbert ; seg imiren yal wa taiwect d-yettawi :
Tameslubt meskint t&ab, tu®al am Imalayekkat,
tezger di ddunit &er laxert, terfer weltmas amzun
tbeddek kan axxam. Wid yettmeyyizen ur sen-gin

ara ccan i ymennan agdi, ur sen-kcimen sya ur sen-
ffi¥en sya. Yemma tejres tasa-s acku werpad yesli
udeddic n tmettant n nanna mi tendef s twazit
yeglan s xalti.

Ma nni#®-d nefru a8as xalti, skadbe®, acku
deg wasmi temmut nanna amzun akken lehzen
yezga deg wexxam nned®, yezded degne® u
yettidir yidne®, rnu i®eblan d ipakkkihen n yal
ass. Limmer an-nerr tasa d lem&irat di rrif nezmer
a d-nini belli nepya di tegnitt deg nella u nessaram
Cci§us n liser t-tmendit. Ala yemma i s-isulfan mlis
i tyita yagi taneggarut. Tenna-k yerree ufurek
aneggaru n twacult — ahbuh... afurek useklu iwet
maras -, ur d-yedgdri ucar wu®ur a terzu ne® a d-
yerzun fellas, ur tespi yiwen nniren sala Rebbi d
wexxam n werdgaz-is akked lasnana n dderya-s.
Tikwal tettlummu deg yiman-is, teqqar stehze® di
weltma.

Nekkni s imec8as nfaq belli trus t&awsa
yespan azal ameqwran : taxxamt n xwalti.
Yezzenz-itt baba i yiwen Igar ihudden a®rab nni
garas d wexxam is. Taferka nni tamcumt ur
nmugel ara &ures : xwali, At Musa zzenzen-tt u
bran idrimen-is. Dayen... Yensa ucewwiq n
texxamt d a®-yezzuzunen, yexla lpec nne#® ur
nusim di ddus, t&um terwiqt n tafat deg i
tehhaprap temei nne#, ur d-yeqgim win ar an-
nsemmel nnig imarrawen nne#, kfant tid i %-
iteddun di leb#i, tid i y-iteggen ccan. Yeggra-ya®-
d baba d yemma nezzi-yasen-d am iferrag.

Ixf 11

Amenzu

Amenzu

Assa, d laz mi sebren
watmaten iw; d Ilhif
ten-yerzan ur ten-
nessekna, 1 d-iyi-rnan di
ccan. Zik, rriy-ten d lcib
u ffrey-ten deg wul-iw.
I yecbeh wudem n
legder !

MICLI

Aseggwas nni deg mmutent xwalltis, deg ssaramen
merra cwit n talwit, yerna weqcic deg wexxam n Furulu i
wumi semman Dadar. Talalit yesmentgen tismin di
Hlima.

Dayen, yekkes-as i Furulu yisem n wewhid t-
inetden, yuyal d amenzu deg warrac. M ilag-as ad izerr
timsal t-yeggunin m’ara yimyur gmas, u silasdil ad ifares
taggnitt. Di tazwara, yures amur di tzidanin t-ttett
tmennifrit n yemmas (aksum, timellalin, tamtunt)
iwakken at-tehlu. Syin yers gmas nni yas d Ilufan d
aceggal, gan-as amur di kra a yettwabdun, maca ahric-is
1yelli s afus n Furulu i d-ttsahen akken sin imuren.

Tiyessetmatin ur tent-id-yettali wawal : Ma yerna
weqcic amur-is 1 dadda-s, yella win a s-d-ikecmen degs !
Ma d nutenti a wer d-uyalent, t-tigcicin 1 llant.

Atta twacult Nat Musa. Di sebea yidsen. Yiwen i
d-yessasayen ayrum. D babatsen. Ihebber am yilef, ur s-
yettruh yiwen wass, itekkes-itt 1 tsabbut-is yettak-it i
warraw-is, izemd agus almi d ulamek, ur yettdeggir ur
yettanef 1 win a ydegren. Yettergigi i lacyudat i sekfiryen
adrim, yettaggad tagrest i tetten deg kufan. Furulu, gmas
d yessetmas kren-d akken wean. S umata, ur tulwa yara
tudert nnsen, tin wer d-neggi later di tqerrut n Furulu,
maca yir tiswiein yesseadda di temzi-s yettwali-tent am di
lemri.

T'ures hdac iseggasen asmi yeftey babas d amudin
seg wakken yefka dderk 1 yiman-is s Ixedma. T-taggara n
lexrit, udan akk n Remdan di lexla yettqaras idenyen n
tazert. Mi d-tufrar tafat a d-yali s axxam. Yiwet n tikkelt
yusa-d udem-is werray, allen-is nexrent, ssura-s tehma.

Yesres tacekkart n weslen d-yemhelfaf yef waerur-is,
yerra ad yettes.

TI'iwel ssu-yas-d, del-it, rnu-yas tasumta. Lqut rzag deg
yimi-s, d ides kan. Tamettut-is tyil a s-iceddi, yessis
tmesmuqgalent ma d runt, ma d Furulu skud ur t-taeni
temsalt yesbed. Tabac babas yeghed, yezmer i dderk
netta, macci d cwit n wattan a t-iyedlen.

- Ulac llgelf i yezgaren id agi, tezrid ney xati ? i s-
d-tenna yemma. Muqel ma tzemred a sen-d-tawid aggay
usayur.

- Ruhet kem d warrawim, nek ur zmirey ara.
Huccet-d taslent nni talemmast, mezziyet u teshel i
walluy. Byiy a tt-sseggriy, maca imi akka i1 d-tusa, anef.
Turem Furulu ad yali, netta fek-it a d-yessew izgaren.
Tura gg-iyi ad ttsey cwit, tessufy-d arrac yer berra ad
uraren.

Tameddit, tuyal-d yures yemma thers-it.

- Cwi-k ? Ma tessukzed, ahat at-tizmired at-
tqarsed iniyman id-a ? Axxi a k-id-walin medden !

- Inn-as i dadda ad iruh deg webdil-iw. Xati !
Siwel-as a d-yas, ceyyae-as Furulu, tawid-i-d ad sswey.

- Tebyid a k-d-llfey asrur-ik ?

-Awwah ! Atan rzen akk lesdam-iw, sahey merra.

- I wgazu n tzurin ? Ney ahat seksu d yiyi ? A k-
id-yessakwi !

Remdan yessusem, yeqqen allen-is. Ur tent-id-
yelli almi d-yewwed gmas. Lewnis, ula d netta, ur iga
yara aybel, iyil ur yuy wara gmas. Ulac uyilif, d Lewnis a
yqaregen tazert, maca azekka nni, yures ccyel, zik a yettef
abrid alma d ass yecban assa a d-yuyal.

Deg id nni, amudin yulwa, yennerna degs watan.
Yettlejlij, yessawal i1 yemmas yemmuten, ilehhet u
yettuyu am akken llan zdates lyaci..

Yeqqar-d a ttgallan dgi. Tamettut-is iruh-as yides,
arraw-is dayen akken. Qquren u ggugmen si tugdin.

- D legnun, i y-d-tessefra yemma. Si linna i
yettnay yidsen babatwen.

Furulu yeffer u yessemzi iman-is, awi-d kan ur t-
id-ttwalin ara legnun. Ziyen waeren ! Imi yedlen babas,
zemren !

T'as yennum yeggan ad yerwu ides, azekka nni,
akken kan d-yenger yitij yekker-d ad yeddu d Baya nnsen
ver lexla. Ilag-asen a d-ssufyen idenyen deg ucacciw, a
ten-fesren deg wennar, a d-leqwden iniyman d yeylin
ddaw tneqwlin, ad ksen akraren u a d-awin tacekkart nni
n weslen d-ihuc eammitsen deg id nni. Ma d-yawed s
axxam yezra ggunin-t yezgaren a ten-id-yessew U
tameddit ad yuyal alma d lexla ad yessekcem tazart nni s
agecciw, a d-yezden u a d-yeglu s usayur.

Yessarem ad yefreh yess babas.

Deg wexxam, yufa-d yiwen ccix a yettaru lherz.
Babas yella yettes, d amrabed nni 1 t-id-yessakwin.
Yestegsa-t, Remdan yenna-yas-d amek tedra yides.

Iban d legnun i t-ikecmen. Di lsinser, seddaw
wennar, 1 ttwawden deg yid ur isabbed yiwen degsen.
Ayen d-yusan s yursen yef demma n umudin. Tura,
iwakken a t-fyen, tlaq tazla idammen ugelwac akw d
ubexxer s ifarrawen ilili yura ufus n ttaleb di snat
tamiwin. Tlata tikkal n ubexxer u yal abrid s yiwen yifer.
Akken ur earqen ara deg farrawen, yal yiwen icarreb-it
ccix s yiwen, s sin d tlata ijerriden.

Legnun yedlen-d rrehba di Furulu, a sen-yectu
limmer a ten-inamer !

Yemmekta-d tamacahutt sen-d-iwet ccix di lakul,
1 deg, iwakken ad yeddu di lebyi i yemmas yetthellilen
degs a s-d-yaru lherz yer wemrabed, yeddem-d iccer n

lkayed yaedef s lemhadra yura degs asefru n Si muh u
Mhend. Annect-a, akken a d-yini i yessetmas belli netta
yeyra u yethem ; Tikerkas n bu tacmamt ten-yezgen s
mitin n duru ur d-ttawint ur ttarrant. Yewwet-asent-d
tamacahutt nni u yenna-yasent-id belli asefru n Si muh u
Mhend yessahla tamyart nni ugar n lherz n wemrabed.
Maca ur t-ssawdent ara tissas-is a tt-id-yehku zdat ttaleb
d-yuran llherz ney skud ur yettis ara babas, acku ma d-
yakwi umudin, ma k-id-yesmuqul, w’izran ma d netta ney
d legnun t-izedyen i k-id-yeccan s wallen ? Ahat a ten-id-
nnfeh a d-uyalen yurek ? Di teswicin am tigi 1 yebyu
yecnu ccix n lakul agbar-is ur yetterdiq ara; Furulu yerra
iman-is d niyya yessusem, yettef tiymert yexmet! U yernu
yehwa-yas kan iyedl-ed yef yiman-is areicec, ggumman
legnun ad tyen bab nnsen.

Yusa-d wemrabed wis sin, yerna-d wis tlata maca
yiwen nnsen, ulac win d-yeglan s hellu. Ma d-yakki
Remdan, ad ifag d yiman-is, yeqqar-asen-d belli ur t-
yezdiy wara, maca ma s-tesled yettlejlij, yewear a s-tinid
ulac-iten degs.

Tezzi-d ddurt, yuyal-d dda Lewnis. Yewhem mi
d-yufa gmas yennerna degs watan. Ziyen macci t-
tigecmae. “Azger mi yeyli, ttuqutent tferyin® : I er wattan
n Remdan, terna-d truzi n tseylit ueacciw. Yiwen yid, imi
ulac win a yqargen, ukren ddeqs di tazert u rzan kra n
idenyen. Dda Lewnis yerfed tackkemt n wexxam n gmas,
yuyal d aqgerru. Imi ur nezmir an-ngam tayuga,
yemsetham d baba zzenzen-tt.

Abayur a y-d-isahen an-nqabel yess amudin, maca
ur yettif ara atas.

llag smid d weksum yal ddurt. Nezla agelwac
nniden ; tikwal akka t-tayazit. Tewwed-d Leid lagen Igec
1 warrac yenza umerkub d ikerri. Lhasun, Remdan yezlet

send ad yerted iman-is. Dda Lewnis, akken ad yessehlu
gmas yett(ieddif irennu : a d-yenfeq d arrac a t-yeccen, a d-
sebwen tacrift amudin ad isew afengal dayen. Asmi yehla
cwit Remdan, yehwa-yas-d Iqut ur yufi d acu a yerr ddaw
tuymest. Ur d-yeggri wacemma, la di tkufit wala taxrit.
Lady yerra-tt i wrettal akken ad yawi iri u ad yessider at
wexxam. Temmugr-ay-d tegrest, yerna-d dayen arettal
almi t-tafsut.

Tuyal-d tezmert i Remdan mi d-usan wussan igerzen : di
tefsut. Mi ywala tasraft deg yeyli tceqqgeq tasa-s. Inetted
wass lhif deg jufar, yecrew, atan yessawed-it yer telqact n
wannuy. I tikkelt tamezwarut deg wasmi yebda netta d
gmas, terra-t tmara yer Iqadi yerhen axxam t-tferka.
Asenni, mi d-yerna arettal, ma yecfa mlih Furulu, d ass n
ssuq. Babas, akken ad yekkes yef ul-is inefg-asen-d
asaeglaq ikerciwen. Ias ssaramen yursen, asenni rzag-it
deg yimi.

Kra n wussan kan, iwessa gmas yef wexxam,
Remdan yehna-tt yer Fransa. Iruh ad yinig. D win kan 1 d
ixetf-1s. D asirem aneggaru, ulac tifrat nniden. Ur d-teggri
Ixwedma di tmurt. Yezra limmer ad yeqqim, tlaba at-
tettembibbi ta yef ta, at-tettnerni, at-tettimyur alma tegla s
cwit d-yegga jeddi.

Yiwen, ger warraw-is, ur d-yewwi s lexbar belli
babatsen ad yettef, azekka nni, abrid-is s inig. [lhun
Rebbi, Furulu yuki-d deg-yid nni.

Babas ur yettis ara. Di tlam 1 yettzalla. Macci s
tufra, macci deg ul-is 1 ydaeu at-tefsi tyersi t-yurzen, a s-
d-llint tebbura n Ixir, at-tekfu cedda fellas. Yettsenni yer
Rebbi a d-isel i wawal-is. Di taggara yessaram di bab
igenwan ad ihareb yef warraw-is. Tayect n Remdan
tettcerrig tasusmi n yid, imeslayen-is tedl-iten rrehba,
asiwel ines yessergagay tasa. Atteccirwed tamara. Ifesser-
d merra iyweblan t-yessenhafen, ibedr-d akk timsal s-
yesbuxsen tameddurt. Yerra-yas-d Rebbi di Ibal i Furulu
belli yella Imelk nnigsen d-isellen u d-yettwalin yer
tqacett. Yewhem. Yezmer ad imas babas limmer yezzil
afus-is, acku yeggan yer tama-s, maca yegguma, yellumet
u yettragu d acu a yedrun. Tasa n llufan t-taleqqgagqt,
tendef; teqreh n babas thuz-it, yeqber. S Ilemyidat
crecrent-ed wallen-is d imetti. D imettawen igugamen.

Ayen tettef tzallit, Furulu ur t-id-yusi naddam.
Yettnadi a d-yaf d acu n twayit d-yeylin yef wexxam
nnsen. Degmi wer d-yufi yara, yenna-yas ahat akka yakk
i degun imeqqranen s tufra, ma ttuhersent twaculin nnsen
ney ma ten-ternu ddunit — Am lihala deg llan nitni s wat
Musa. Yuyal yetthami-d babas di ddeea n Ixir almi t-
yewwi nadam ur yezri amek yettes.

Azekka nni, mi d-yuki d aneggaru am laswayed-
is, yufa-d yemmas d yessetmas s imettawen, babas yeftey
di tafrara, u iwakken ur irennu aqgbar 1 wul-is yesmenyat
ad 1ruh s tufra fihel ma yesneyni yiwen. Yuzen-d
abernus-is d ugendur-is i1 yiwen wemdakwel-is. D

akustim s-d-yefka yiwen xali i yelsa u ddurt ni iseddan,
nezra-t mi t-yeggeyib u mi s-yettxid tigetial.

Yesmekta-d Furulu ayen yezra deg yid nni
Tecmameh-as-d yemmas u tenna-yas-d belli ula d nettat
tesla. Tellez mi twala mmis ur yettis ara lawan nni. Tullas
uyalent t-tizegwayin di lehya. Amek tent-yewwi
naddam ? Ur hemlent ara ihi babatsent imi wer d-ukint
ara?

- Xati ! i s-yenna Furulu deg wul-1s. Tura iban
belli yemma ur tezmir ara at-tettkel fellasent, felli kan i1
yer a tsenned m’akka ulac baba.

Tikti yagi terna-yas-d cwit n tissas, ur yettru yara
am yessetmas.

Isebber-itent yuyal yettef abrid-is yer lakul. Maca,
tikwal akka, amzun tella lhaga i ybernen di teabbut-is,
tettali-yas-d s idmaren, tgebber-it u tettawqae-as di tayect.

Tezzi-d ddurt tis tlata tewwed-d tebratt
tamezwarut. D lamin i tt-yefkan s axxam. Yiwen ur
yezmir a tt-yelli send rebea, acku imiren di lakul 1 yella
Furulu. Deg fassen n Baya i tt-yufa, tefka-yas-tt-id yettef-
itt yessuden tajellabt-is. Zzin-as am weglal. Gmas
amectuh, Dadar, i jebbed-it-id di tgendurt-is yetthellil
degs : “Awi-d, awi-d ad waliy Baba”. Furulu ikukra.
Tabratt tura s tefransist, yas yeyra rebea iseggwasen n
tefransist yugad-itt acku ilag-as a tt-id-yessefiu. Akken
ad yekkes ccek, isawel-as i yiwen meqwren fellas d-
yetyen di lakul s uselkim. Win ur yurgi yara a t-hellen.
Yusa-d, yelli tabratt nni mebla akukru.

Simmal yeqqar-itt-id yettara-tt-id yer teqbaylit
ifag Furulu belli macci d ayen yellan nnig tezmert-is,
ziyen ula d netta yessawed a tt-id-iyer am akken tt-id-
yeyra wemdakwel-is. Yecreh wudem-is.

Babas atan bxir u yessaram tabratt agi a ten-taf
dayen bxir. Yufa Ixwdma, ur yetteattil ara a d-iceggas
cwit usurdi. Yettwessi deg warrac ur smuncufen ara a d-
ttayen awal 1 yemmatsen. [urwat tayat at-tekcem anda
llant tleqgamin, yurwat at-tettum at-tealgem ddekwar i
tneqwlin. T-taslent nni di tiyilt a thuccem t-tamezwarut, t-
tameyust nni ddaw i tayat wayed ad yenz. Lhasun...
Tabratt merra d awessi, amzun akken dagi 1 yella. Syin d
astegsi yet wayen d-yeggran di tkufit d wecbayli, yef
lesmum d xwali amek ttilin. Yekfa-d tabratt s « wazzul
yef at wexxam mezzi meqwer, yal wa s yisem-is “ Ula d
win tt-id-yuren 1 Remdan isellem-d fellay.

At wexxam merra yekkes-asen Ixiq. Zzin-asen-d
am umeqyas 1 Furulu d wemdakwel-is ; iban-asen-d
Remdan deg yiccer n lkayed Tura a s-nerr tabratt.
Lkayed d tjellabt heggant, win a tt-yarun dayen yella.
Yetka-yas-d Furulu adlis i f a yessers lkayed, yettef-as-d
tadwatt deg a yessisen ticcert. Win yeqqummec, Furulu
iggar tit-is. Acemma ur ilaq ara a s-yenser. Fellas a d-
yelmed s ysa yer zdat tira n tebratin.

Tabratt tamezwarut yeswaer-itt. Yezra llant kra n
tenfalyin i s ara yezwir t-tid a s ara yekfu, weread tent-
yessin. Maca deg assagi akin dayen, yeggul deg yiman-is
ur yuyal a d-ig taymilt 1 yiwen. Llant tid yelmed : “Seg ul
zddigen am aman”, “mmik n tasa t-teabbut”, “azul
ahmayan”. Tismin t-izdyen ufrarent-d acku ayen yura
wemdakwel-1s macci kan izemr-as maca yessawed almi
s-d-yekkes sin igulen, tabas macci seg ul i s-yenna
tanemmirt-ik | Azekka nni yegla s tebratt nni yer lakul
iwakken a tt-yetk ccix 1 wiactur, ccix yewhem mi ywala
tira mac¢i t-tid n win yesyaray. Yenna-yas-d belli iyil-it
yezmer ad yaru i babas. Zzint-d snat ledwar Furulu
yewwi-yas tabratt nniden, tansa n babas di tjellabt tedbae

s tira ines : “Remdan at Musa, 23, abrid n la goutte d’or,
Paris wis 18”. Mi ydegger tit-is ccix yeeqel belli Furulu
yettragu lhaga ssegs.

- Yelha ! is-d-yenna ; Furulu yellez.

Tazwert n tebratt tis tlata n Furulu i babas t-ta : “S
wul yennecrahen 1 d-ddmey imru akken a k-d-alyey belli
wwiy-d aselkim...” .

Tawinest-a yelmed, mi sen-d-yetka ccix yef
usentel n tsekla — “Tettekim ger wid irebhen, turam-as i
wemdakkwel nnwen” —tban-as-d tgerrez s-timmad-is u
dayen tuklal a tt-yren di Lpari. Tennerna cbabha-s mi
tsawel tidett u teffey-d di ticcert umaras amaynut.
Yefreh, send at-tawed, yef wudem a tetk i win a s-d-
yeyren tabratt nni 1 babas.

Yewwi-d aselkim netta d sin yemdukal-is.
Sseaddan di Larbea Nat Yiraten azal n eacrin killumitr
yef taddart nnsen. T-tamdint d wawal : degs atas irumyen,
yures timezduyin meqwrit, tihuna cebhit, izenqan hrawit
rnu tikeryas iteddun 1 yman nnsent. Anda d-tban Tizi ?
Kra yellan degs iwala-t zeddig, yelha u annect-ilat. Akka
yernu qqaren-d medden t-taddart tamectuht ! Yerwa
amerreh degs, yezzi-yas-d merra u iwala kra tesea, acku
iruhh yibbas send asscaddi. Yewhem deg yiman-is u
yefreh mi yfaq belli yessen tafransist. Icax mi yesla i1
warrac imectah ttmeslayen tarumit am netta ney ahat ifen-
t s taywect nnsen tahlawant.

Ar ass-a mazal tezzenzun deg mezzuyen-Iis tiyri n
yismawen n wid deg 1 yesseadda. Ddegs Irumyen i yellan
di lecyax d wid a yeassen. Yekcem, tkan-asen-d yef
tsekla t-tusnakt, yessers Ibal-is, yessufey-d merra
tamusni-s yerbeh di tira. Gwran-d iseqsiyen. Limmer
yelli ccix-is din ur t-yettagqal ara, acku macci d Furulu n
zik, lehya nni tufeg, tuggdin t-yurzen tefsex.

Deg yid i d-uyalen yer taddart netta d yemdukal-
is. Tas akkenni fesren di eeggu, d nitni i1 d-yekkren
azekka nni d imezwura, ssufyen awal ger lecyax d
yemdukal nnsen. Cekren-ten merra. Furulu idel di Iferh d
zzux. Ilaq ad isel babas.

Yettef-d tabrat yer yessaram deg i d-ddant gacrin
alef. Yegla-d yissent yiwen wemdakwel d-yusan di
Fransa i yzedyen akw d babas. Mi d yewwed wargaz agi
yer taddart rzan merra medden s axxam-is. Steqsayent-t
yef iminigen sen-yettilin m’ur ten-yuy wara. Yessuden
Furulu “di Ibidal n babas” u yetka idrimen nni 1 yemmas.
ljebd-d deg weqrab sin yedlisen n tayri yuran s tefransist.

- A Furulu, wagqila teyrid ? Igerrez ! ax ihi. Idlisen
agi yetka-yak-ten-id babak. Yefreh yissek, tezrid ?
Yerra-ten-id ddaw teyrut yeftey-d.

-111-

Deg waggur n Tuber, Furulu ur d-yeftiy ara si
lakul, t-tuyalin i yuyal, yebya ad iheggi ad yeseaddi
amzazwer ma s-dfken taggazt. Deg wul-is yezra belli a t-
hwigen deg wexxam d ameksa. Maca imedukal-is d-
yewwin yides akayad ur d-ttaxren ara. Ur itegg ara netta
akken nniden !

leuned-iten. U yernu, d acu yellan n Imal deg
wexxam ? Tayat d mmis. Zunik tehwag yiwen ad ibedd
fellas ! Darani a tt-nger yer tgedeit n taddart. Yal aggur
ney sin yezmer ad yebtel yiwen wass ad yeks lehg-is.
Syin ad yeggani ar t-id-tawed nnuba-s. as teqqim deg
wexxam, tefsut, tasetta uzemmur ney ucekkir di tegrest d
cwit d usayur ma yella ilmendad. M s wannect-a yakk,
yernu Furulu d gmas ur rebbun ara seksu d uyetki, awer
tili tayat am ta !

Imeksawen macci ala tayessawt i ten-yeggunin,
yursen lecywal nniden : tthuccun-d, zedmen-d, di lawan
uzemmur d alqad, di lawan iniyman dayen akken,
ttqgaracsen tibhirin nnsen ; maca Furulu ur yesei yara snat
yessetmas timeqranin di batel. Ur idur yiwen ma yruh yer
lakul. Yemmas d yessetmas ttfen-t lexla d wexxam, babas
yezga yettcegie-d xemsettac ney sacrin alef 1 tugwin n
temzin, babas Lewnis igettu-d di ssuq ayen ilagen i
wexxam.

Di lawan n uzemmur kan i yettasem cwit deg wid
d-yeftyen di lakul. D igelfan n zzerzur d umergu i d-
iyellin yef tzemrin. M’ara d-lhin yergazen d wecraw,
tilawin d welqgad, imeksawen, nitni, ttarantt i tanduyt.
Ulac tardast deg ur ssentayen ara tagellact. Yal wa degsen
yures mitin, teltmeyya, llan wid yessawden xems-meyya.
Mi d-kkren i tafrara, ad ffyen akken i1 wsemmid, ad-

gaddin fellasent yiwet yiwet, ma ylaq a sent-bedlen
azemmur — asent-rren win yettecrurugen -, syin ad alin
yer kra n tiyilt ad qqimen t-tirebbuyas ddaw tzemmurt a
tent-id-ttsassan. Ad ssiyen times ad ssahmun ifassen
nnsen d idarren nnsen u ad rgun, tasa nnsen di lkemca,
lawan usefged.

Ula d Furulu, deg wussan n tesrih, iggarib, yekkat
wul-is ma yettqarae tigellasin-is u yessaram yer wayen a
d-yettef. Arrac nni yettandin ur send-tuqi¢ deg ugeftur, ur
ttkukrun isennanen, ur ten-ineq usemmid, ur ten-
yessefcal laz. Yettafeg degsen saggu, ma walin azerzur
yvaeluleq deg usedru. Ifrax nni ad mmezlen, ad necwen u
ad c¢caren yissen tigelmunin nnsen ; ma d wid d-ttatafen
timeddiyin n wass ttawin-ten-tid s axxam d imudduren.
Ma d-mlilen d warrac d-yeftyen di lakul, t-tazla i ttazalen
yursen ttmagaren-ten s wannecten n yefrax akken a ten-
sseqden.

Achal n tikkal yundi Furulu deg wayla nnsen,
maca zgan ttakren-as imeksawen tigellacin-is m’ara yili
di lakul. Irekkem seg urfan ma ywali wwin-as tagellast d
umergu nni tettef. Ur yesei s wacu a d-yerr ttar, ladya
yessaram, s wayen yellan deg ul-is, melmi a d-yawed
wass deg a yuyalen yefrax agi “iminigen” — s wezday n
Iged i d-yesstfruy i w’ibyun a d-isel anamek n wawal -, u
yetthiri a d-yas wagur n Meyres a deg a tekfu tanduyt
akked welqad uzemmur.

Degmi yesmenyat tyuri yef tanduyt d wurar,
yegwra-yas-d kan ad yehrec di lakul. Dayen i s-yedran u
yewwi-d amzazwar s sshala. Ass n wesseaddi, tkan-asen-
d asentel n tsekla yef iminig wer neyri : “Babatwen d
axeddam di Fransa, ur yessin ad iyer wala ad yaru,
yendem imi wergin yekcim yer lakul. Yehka-yawen-d
tamedrurt-is akk t-tlufa d-ttmagaren wid yellan am netta.

Yesscadda-yawen-d awal yet wazal tesea tyuri”. Dya
babas di Ilihala am tin i deg yella. Yettwali-t;
Yettmeyyiz-d ger wallen-is ticsuggent n babas ma yruh a
d-yeqdu, uguren d-yettemlili ma ynadi axeddim ney ma
yestegsat-id yiwen. Yezmer a s-yeereq webrid, ur yettat
sani a yerr ur yessin d acu a yini. Tella dayen Ibadna n
wexxam-Iis, zran-tt wiyad acku ilag-as win a s-yarun
tibratin. Lhasun ! Mac¢i t-tiktiwin i yneggren deg wallay
n Furulu, iwennas-asen adris. Ma t-tusnakt tteklen akk
fellas, t-tin 1 yhemmel nezzeh. Ggran-d iseqsiyen, ur
yugad ara, yufrar-d ula deg widak. Yuyal-d s axxam
yentel wul-is si Iferh, yezra yewwi-t-id.

Yettxemmim yef twinest s wayes a ygerrez
tabratt i babas. Maca tikkelt agi ur s-d-tedsi yara teswiét.
Lferh nni ines yetsex. Yusa-d yiwen di Fransa, d ilemzi,
gqaren-as Aemer, yegla-d s yir isalen. Yemmurger-d
Furulu zdat Igahwa yemsalam yides yenna-yas :

- Tebyid a yi-d-testeqsid ma zriy babak ? Ur
ttagad, zriy-t-id. Tura, azzel siwel-as-d 1 yemmak, yuri
yiwet lamana a s-ttefkey.

- Atta di Igib-iw, maca in-as qbel i yemmak a d-
tas.

Iwala Furulu udem n uminig idehn-it lehzen. Attan
tewwed-d Fadma. S wawal afessas 1 tt-yemmuger A emer.

- A nna Fadma, yursen zzher warraw-im. Ias fek
Iwaeda 1 weassas n taddart. Cwit ur yemmut wergaz-im.
Xas kkes aybel i wul-im, tura yemnee.

Tamettut tameybunt akked mmis uyalen d iwrayen.

- D acu i t-yuyen ? Ini-d kan ayen yellan. Ma
yemmut ney yenter, fihel ma tefred, tidett at-tuyal a d-
tban. Sin waguren ayagi mac¢i yura-d.

- Xati! Nniy-am yehla. D yiwen uceryun n
wuzzal 1 t-ithuzen. Yekcem yer sbitar, ggiy-t-in t-tikli a d-

yeftey. Ad yuyal yer Ixedma-s ussan agi. Ax, tentan
rebein meyya duru iwen-d-iceyyee.

- mazal-it di sbitar ?

- ddurt iseddan 1 ylaq a d-yeftey.

- I yedrimen agi yures a yellan ?

- Uuuh ! Yenna-yi-d fek-asen secrin alet, atentan.
Zemrey a wen-d-runy ma tebyam. Attan tebratt a Furulu.
A wen-yeqqar ur tegget ara ayilif felli. T-tidett, nniqal
yenter ma t-tura ccwi-t. D Rebbi ur nebyi yara ad
yesgujjel arraw-im di babatsen.

Agqcic d yemmas uyalen s axxam heznen. Mi d-
usant teqcicin di lexla mlalen-d merra, zzin yet lkanun.
Ulawen ¢curen, udmawen cerwen. Tikwal, tseffed allen-
is Fadma s ijifer n tmehremt-is. Ula d imetti s tufra,
ammer Igiran ad zren tawayit yuyen axxam n Remdan.

Tameddit n wass i1 d-yekcem Dda Lewnis.
Yewwi-d isalen s usefruri. Yebya ad yekkes anweyni i
warraw n gmas. Ula d netta ur iris ara Ixater-is yaeni !
Isawel tidett Aemer ? Ulac d acu yefter ? Fadma tetthellil
deg ulwes-is a s-d-yini ayen yezra. Netta yettgalla ar
gmas ar yehla, ar ulac i t-yuyen, fihel ma rnan-d aybel
wer nelli. Yebya ad yawi arrac, di sin, ad ¢¢en imensi
yures. Fadma tugi, yeftey s wurtan. Yuli-ten yakk wurrif
d uyilif. Qebren yer daxel, tuqas-asen am tyersi di
tgerjumt. Tabratt ur teseid 1 d-tssefra : “Idrimen 1 wen-
nefkiy cuhet-asen cituh. Ur seiy d acu a wen-n-rnuy,
sebret kra n waguren. Ma twalam ur kken-tgaddan ara,
zzenzet tayat d yiwen useklu...”.

Azekka nni di lakul, yessefra-yasen-d ccix yiwen
wedris : “Ulac i yziden am temzi. Kunwi s warrac n
lakul, ur teseim d acu i kken-iceyben nnig tayuri d wurar.
Nes nnwen fessus, ur yelli cwal a t-yerwin, ur yelli
wayen a kken-yesneynin. Tikwal babatwen yettruhu-yas

yides 1d merra, ttemsedtarent-d tlufa t-yezzan yiwet yiwet
ger wallen-is. Yetterkab-it wurrif, yettergigi yef dderya-s,
yettkukru imettulba a t-hersen, yettaggad ikufan ad
gqimen d ilmawen. Kunwi ur kken-yerzi weybel, yurwen
ur teqris ur tmal ; timsal teddunt s liser. “Xati ! Ur tezrid
tabruyt ! 1 s-yeqqar Furulu deg ul-is m’akken d-
yettmeslay ccix. Yebya a s-yini tamsirt agi inek tebna yeft
tkerkas. Ula d arrac tjerreh tasa nnsen, bettun tilufa n
imarrawen nnsen.[] ] [

Zrin kra n wussan, yetfey wawal yef Remdan di
taddart, simmal ilehhu yettiyzit u simmal yettiyzif
yettarzag. Tawacult tameybunt yeffey-itt lasgel : Atan
gezmen-as adar, wagqila di sin ; kra qqgaren-d yedderyel,
wivad yemmut madi. Yuyal dda Lewnis isub yer Tizi-
Wezzu iceyyee ddibic yer usensu anda yezdey gmas. Bih-
bih yuyal-ed, tdeffer-it-id tebratt. Arumi ur t-terri tmara a
d-yeskiddeb. Almi d akken i d-ters talwit deg wexxam.

-IV-

Aseggwas d wezgen 1 n-yeqqim Remdan di
Fransa. Yiwet n tmeddit umezwaru n lexrif, Furulu netta
d gmas uyalen-d di lexla, nehren-d tajlibt n tyetten. Mi t-
tikli a d-awden taddart mlalen-d Hsen, mmis n xal nnsen.
Yewwi ayyul-is a t-id-yessew. Hsen yekna yer Dadar
yebbi-t di tehnakt-is yenna-yas :

- Azzel, zwir gmas s axxam, yusa-d babak.

Arrac bedden di tlemmast n webrid am wid
isereen ; Ilin allen nnsen d igemmac nnsen, ggugmen.
Hsen ikemmel abrid-is yettecmumuh. Yiwet n teswigt
jjelleb Furulu amzun di tnafa i d-yefrawes, isarreh-as t-
tazla s axxam, yegga Imal-is u yettu gmas Dadar
yettmahhinen deg yiman-is akken a t-id-yeqdae.

Deg wexxam, zzin-as Igiran akw t-tgiratin 1
Remdan am weglaf, ma Fadma tcebbeh teqqim zdat
wemnar tettmagar wid d-irezzun. Arrac dahhsen, gan-d
abrid ger lyaci almi wwden yer babatsen ten-yessudnen,
mi sen-yemhalleq, yiwet n temyart tenna-yas :

- Yewwed d argaz Furulu a t-iherz Rebbi.

- A kem-ihenni Rebbi. T-tidett meqwer. Tabae d
lawan, aqli fukey.

- Keccini ? Tura i t-gehded wala zik !

Win a ymuglen mliih di Remdan, a t-yaf ibeddel
nezzeh : irebba lehnak, yebbelbel, taksumt-is mellulet,
udem-is d azubay ; amzun wergin yudin?

- U yernu itett miih ula d asmi yella da, 1 d-tenteq
Fadma. D ayen tezramt merra, lhemdu lleh, ur nettcuhu
yara yef teabbad nney.

- Ahbuh a Fadma ! I s d-rrant tiyad, Fransa macci
am dagi.

lhar Furulu melmi a fyen lyaci akken a d-yeqqim
netta d imawlan-is kan. Tit-is yer yiwet n teymert anda
teennec yiwet n tbalizt d yiwen weqrab. Dadar, ur d-
dyeclie deg yiwen, irul issers iman-is yef tbalizt nni u
yettemhelfaf s waccaren-is d wuglan-is netta t-tnelli
icudden aqrab akken a tt-id-yefsi. Zazu, CCan-tt tismin,
tebya a t-id-testixxer. Ssekren ccaqlala d lasyad almi d-
gren imeqranen.

Kra n win yesean win s-yettilin di Lpari
yestegsay fellas, Remdan yettara-d i tuttriwin nnsen s
wawal afessas d yiles azidan, u yefka i1 kra degsen
tiyawsiwin s-i d-yegla s yur wid yellan dihin. Arraw n
Remdan yenfel wul nnsen si Iferh mi walan aneggaru
yekka tabburt, d semmitsen Lewnis. Furulu, s tidett,
yetka tamezzuyt 1 watmaten mi ttmeslayen yef Imerta d
lemhan yeseadda babas di sbitar. Maca yezra belli yures
akud akken ad isel s leeqel-is i tmacahutt n babas. Ayen
t-yerhan tura d anadi d bettu n Igec d-yusan di Fransa.
lhar dayen a d-yehku yef waggay d-yewwi iman-is di
lakul, d acu macci zdat medden.

Jebden-d deg weqwrab azal n tezzina n texbizin
akked cwit n Igec.

Tabalizt tdemmek. Gezmen ayrum nni d ihedren u
bdan-t yef Igiran. Furulu d weltmas Titi ttawin ttarran seg
wa yer wa. Snat texbizin rran-t yer semmitsen Lewnis.
Syin, send ad kecmen s usu, Remdan yebda-yasen Igecc
nnsen yiwen yiwen 1 warraw-1s. Imiren 1 ten-Isan.
Axxam merra yebbergec. Ttemtihin m bu garasen,
ttadsan, ttemserfun, lhasun ferhen akk. Taggara, Dadar
yettes s yerkasen-is imaynuten, tasedrit tazeggwa$t d
yiwet n tcacit s-iyummen ula d imezzuyen. Zazu terwel s
tgendurt d-yeddan i yemmas, ala tagerrut-is 1 d-ibanen,
ula t-tin telsa-yas amendil awray bu yecruren d-yeylin yef

wallen-is. Furulu, am wergaz, ibetten Igec-is s lemhadra,
isers-iten nnig tsumta-s, u d amcum-is win a ten-
imassen! Ma d Baya d Titi, nutenti meqqrit, ttfent
awemmus tent-id-isahen ger idarren nnsent u rrant iman
nnsent smehsisent i ymarrawen nnsent.

I tikkelt tis snat i d-yessefra Remdan amek i s-
tedra. I wakken a d-rren Ibal nnsen warraw-is yef wayen
d-yeqqar, yeddem-d atezdam-is yekkes-d degs kra n
lekwayed yetka-yas-ten i Furulu :

- Ax, yer, ma t-tidett tessned. Mugel taluft d-
yeylin yef babak. Zer ansi d-yekka d wanda d-yuyal.

Iger tit-is weqcic yer lekwayed nni maca ur
yethim tizzit, Anagar isem n sbitar yuran s tmacint, ayen
nniden yura s ufus, iwakken a t-id-iyer bab-is ilag as
amejjay s timmad-is. Furulu imugel lekwayed yiwen
yiwen, yerra-yas-ten 1 babas, ihuc agerru-s amzun akken
yessefra ten-id.

- Twalad ?

- Ih.

- Wali tura acbbud-iw. Yekkes Remvan tigetfal n
tsedrit-is. Mugel amek y-cergen.

Arraw-is wehmen, fyent-ed wallen nnsen.

- Tas wer ttaggadet, 1 sen-d-yenna, ixad, haca
ccama 1 d-yeggran.

Uzen, ssakden ccama ikerzen asbbuv n babatsen
si swadda almi d sufella, ula t-timit tegzem. Macci d
amassi 1 tt-mussen, d aslaf' 1 s-sselfen ammer a-telli. Ulac
anezgum, twennag axidi.

Syin yeddem-d Remdan di tbalizt ameqqun n
lekwayed, ttwacudden am uttafitar. Meqqret tira nnsen u
tebrez : Tura Furulu yeyra-ten-id u yessugel-iten-id yer
teqbaylit akken ilaq lhal ; iwala babas mmis belli t-tidett

yeyra. D lekwayed n wexxam n ccras n temdint n “La
seine”.

D azaraf'i deg yiwet n tkkebbanit n Fransa yeffey-
d fellas at-tettak 1 “Mas Remvan at Musa” abursyun n
sebea alaf d tmanyin n duru yal tlata waguren.

- Tezrid ? Ur zmiren ara a s-kelxen i babak, i s-
yenna Remdan. Xesrey ccrae tikkelt tamezwarut, maca
rrziy-t, ur icedda yara felli uzaylal. Mugel tura ayen d-
WWIy.

Ayyer yexser abrid amezwaru u ayyer yerza
ccrac? Di lluzin deg 1 ssefsayen uzzal i yxeddem
Remdan, maca am akken di tmurt n Legbayel i yella,
yettak dderk deg iman-is am akken t-yettak di tferka-s,
ahbas ulac.

Irennu swayae sennig tid yellan di Iganun,
ixeddem yal ass, ula d ass n lhed ur yestacfuy ara. Ladya,
ass n lhed i yuy tiyrit. Yennesr-ed yiwen uceryun n
wuzzal ihers-it yer lhid. Yekcem yer sbitar n tkkebbanit.
Lgerh ur d-iban fellas maca yuy-itent zdaxel, teqreh
tegguma a s-tekkes. Tezzi-d ddurt, amejjay yenna-yas
ftey tehlid. D ayagi i yer yessaram Remdan. lhar a d-yawi
adrim, ad yerr attalasi ines u ad yuyal s arraw-is.

Azekka nni yehna-tt yer lluzin. Tameddit mi yekta
Ixedma yusa-d yer texxamt-is, ssih yuyal-it-id, tgezzem
teabbut-is a s-tinid d ijenwiyen 1 yettcarrigen degs. Rran-t
yer sbitar nniden, grib yemmut. Din llin-as asbbud-is.
Yeqqim-n tlata waguren ger tudert t-tmettant. Iyeblan,
atan, acedhi n dderya rnu Iwehc n tmurt taberranit.

Asmi yesteqsa yer tkebbanit a s-d-txelles ussan
nni yeqqim am akken ten-tettxellis i wid yudnen,
tegguma. Iwala ¢Can-as tahadra yessufey-as-d lkarta. Kra
n “Imumnin”, yef wudem n Rebbi akked Imyidat, human-
t, mlan-as-d amek a yexdem, ssekken-as-d sani a yerr

akken a d-yawi lehg-is. Yerwa tazliwin, kkawen ifadden-
is deg wsubbu d walluy, taggara yewwi-d azref-is,
yerbeh ccrae. Xelles-asen-d kra yeqqim u yerna-d s ufella
abursyun $ef wer yegmin. Limmer yezri Furulu tadyant
icaddan yef babas, limmer yesli tamacahutt yedran yides,
yali a d-yemmeslay fellas asmi yessedda amzazwer u a d-
yehder yef tlufa d-yemmuger babas akk t-tseylit t-yebdan
netta d wid yeyran, ad Ilin igemmac nnsen wid a yeyren
adris-is !

Tilufa n Remdan d ayen yezrin, kfan-t. Ayen
iceddan isedda. Tenna-yas-d Fadma menyif akka wala
ugar, u atan agi inek yusa-d di leslah. Akken llan deg
wexxam ddan-d deg-wawal-is imi d-mmaren yedrimen
yef yiwet n tikkelt : telt-meyyat alef.

Iwakken a d-ihelli annect-a Remdan, ilag-as
aseggas nniden n yinig.

Ass-a atan ger warraw-is d iseggalen-is, xas ixad
usebbud-is yeccur-d Igib-1s. D amerkanti ; Tura ad yerr
ayen s-ttalasen medden u ad yidir s liser. Qrib amelyun di
texrit-is | Ma d ccema-s a s-tt-yedmen ubursyun ines
lama d asmi a yemmet.

Imejjayen nnan-as-d ilag-ak at-tecced mlih u a s-
ternud tiyimit. Aseggas ur tettmassad acemma. Msakit !
Ur zrin ara belli Aqbayli “alamma yesla i termegt i
yettcehid”, yebwa weglim-is, ur sen-yettay ara awal alma
dayen tegga-t tezmert. Remdan yezra iman-is ur t-yuy
wara. Taferka-s tegguni-t, imeddukal-is ttragun-t ma d
icunga ines qurean-t, a t-iwet wugur ad llzen. Yebya a
sen-d-yesken imerra belli mazal-it d Remdan n zik u
tazmert ur t-teggi yara u yas yuden, tirrugza-s teqqim d
nettat. Yestecfa sin wussan. ..

Di lexrit, deg wagur n Tuber, yuy lhal Furulu
yeftey-d di lakul, yezga iteddu d babas yer lexla

yetthami-t-id di cc$el. Uyen-d tayuga n yezgaren, ayyul d
wakraren. At wexxam akk dhan, yal wa d acu yeena. A s-
tinid uyalen-d wussan n talwit. Yellez Remdan imi d-yufa
mmis yer yidis-is, d allal $ef a yettkel. Yebya a s-
yemmeslay am akken 1 wergaz, acku yures Furulu
yewwed d ilemzi, mac¢i d agcic nni n zik. A s-yehder yet
wayen t-yerhan d azuzbu, gqimen deg wennar nnig
usecciw deg 1 mbabben idenyen n tazert. Remdan
yettxerriz tabarda ccan akk iyerdayen asmi yella di
Fransa.

- Twalad a mmi, i s-d-yebda, Imal agi yakk nney,
zemrey a d-ayey sin wakraren nniden. Aqlay di sin
nezmer-asen. Di tefsut an-nezzenz tayuga yagi akken a d-
nay tin mezziyen. An-nezzenz dayen tlata wakraren a d-
nawi tafunast. Azemmur n useggwass-a a-d-yetk sennig
leula nney ma yrad wahnin. Deg unebdu, nek ad ttawiy
Ixedra yer ssuq yef weyyul, kec¢ d yessetmak a d-telhum
d Imal akked lexla. Syin a d-nbeddel ayyul agi s userdun.
A tt-nerr I tnezzut, at-teddud yidi yer leswaq iwakken at-
tlemded. Ma tedda-tt akka, ma yehwa-yas i Rebbi, ur
nettuyal ara an-nellaz ney an-nenhat.

Simmal tefyen-d imeslayen deg yimi n babas,
furulu itessiten ; simmal yessetham-as-d amek yettwali
tameddit nnsen, aqcic yesmehsis yewhem. Tibbura s-d-
yelli babas ur ttawint s anda yessaram, tikta n babas ur
teftiy fellas. Yesked deg yiman-is ad yuyal d afellah, a d-
yessekcem tawant s axxam. Maca netta macci akka i yzer
iman-is, asirem-ines d ayen nniden. Yettwali-t deg
unelmad, d igellil maca d uhric. Yennum tugna yagi n
unelmad, tezga ger wallen-is almi s-tekcem s ul-is,
themmel-itt nezzeh. Atan babas di kra n dqgayeq yested
asirem, idum kra yellan.

110



Mouloud Feraoun

Akken ad yesnefsusi yeft ul-is, yesbecbec-d
seddaw tuymest :

- I limer a y-id-tken taggazt ? Zemrey ad uyaley
ver lakul mebla ma tserfed felli duru. D ccix 1 yi-d-
yennan.

Tamezwarut, ur teseid 1 k-d-fkan taswict agi, imi
tesrih yekfa yernu ur d ak-d-urin ara. Tin yers, yas
wwden-d yedrimen, tyilled 1 lakul umi nga nekkni ?
Nekkni d igellilen, tayuri 1 wid ten-yescan, I
yemrkantiyen. Nutni zemren ad degren kra iseggasen, ad
xesren u taggara nnsen a tt-id-awin di taddart ad ttalin
ttaren. Macci akka i s-tedra 1 mmis n Saeid arehhan ? Deg
Wegni, llan sin ney ma tlata akkagi. Steqsay wwiy-d s
lexbar ! Irumyen ur d-ttaken ara kan akka imukan,
yeweer lhal. Wamma ma teqqim yidi a d-tessised ayen a
d-ssisey u wer d ay-yettxas wara. Akka sin iseggasen ney
tlata a d-tawid iman-ik, a d-timyured cwit, Syin at-zegrev
yer Fransa. At-tezred dinna s tyuri yagi inek, at-tsaddid
ansi k-yehwa, a tt-tselked ugar nney. Ur tteeddint ara
fellak am akka eeddant fellay. Tecbeh Fransa, tezrid !
Atas n lehwayeg a t-issined, atas n tyawsiwin a tlemded.
Asmi a d-tased at-tilid meqwred, tewwed-d d argaz a k-d-
nawi tamettut. Atan amek ttwaliy ddunit. T-tagi 1 y-
ilagen. Gmak a d-imed, a t-ilid s idis-is, a s-tbedded.
Yessetmak ad ddunt s ixxamen nnsent. At-tetfed amdiq-
iw di kra yellan. Asenni xas mmutey ad ruhey d afessas,
ttekley ggiy-d argaz.

Yesmehsis Furulu u yufa-yas Ibenna i wzeyzen n
babas. D imeslayen n wemyar azemni. Mi d-yudder babas
zwag, yebra 1 wqgerru-s yuyal wudem-is d azeggay si
lehya. Remdan ur d-yerfid ara allen-is yef tbarda
yettxerriz. Yekta awal. Tasusmi ters-d, Furulu ur yesei d
acu a d-ileqgem deg wawal acku t-tusna d sswab 1 d-

yetyen deg yimi n babas. Yalwa iwezzen imeslayen nni.
Yuyal Remdan yessendeh mmis yef yiwen ccyel, win
yuy-as awal yekker s lesgel iruh.

Tameddit mi d-usan di lexla, ufan-d tabratt

tettragu Furulu. Tusa-d seg uyerbaz n Tizi Wezzu, anda s
d-nnan belli taggazt tewwed-d u necden-t-id ad yas ad
yettef amdiq t-yeggunin. Akka... “Nekkni nethebbir,
Rebbi yettdebbir”.
Udem n weqcic ifeggeg, yetSex layas nni t-izedyen,
yuyal-as-d usirem. Tugna n unelmad igellil tennerna
cbaha ines, yennerna wazal-is. Yettef di targit-is am
mummu n tit-is, tekcem-as s ul ladya tura mi tt-iwala
tteddu at-teffey. Ula d babas s-timmad-is yenna-yas
wagqila t-tidett, yumen. Aeni d aseggun ? Ad yanef i
tegwnitt am ta as-tenser, ney a s-nnesrent tmentac n alef
a d-yetk baylek i mmis yal aggur ? Xati ! D ayen
ibanen.

Ama d Remdan ama d mmis ur d-skeflen awal d-
nnan di lexla. Ttun-t yemmut din. Rran-tt i wmeslay haca
yef taggazt, tayuri d uyerbaz. Yennerna ccan n Furulu
tameddit nni, yessetmas qudrent-tt miih. Yemmas tekker
yer imensi 1 Imend-is. Netta d babas ttfen tiymert
ttmeslayen yef tyawsiwin ten-yeggunin. llaq a d-heggin
Igec, macci d ayen isehlen. Maca imi llan yedrimen deg
wexxam ur yelli ueekkir ; “s usurdi, 1 s-yenna Remdan,
tiyersiwin fettint am waman n wedfel ass n-yitij”.

Azekka nni kan xemlen 1 yyallen nnsen. Ruhen
ver Tizi wezzu, zran-d anemhal n uyerbaz, stegsan, u
Furulu yesser iman-is di lakul. Uznen yer Lezzayer a d-
ayen isufar ilagen. Serfen atas n wedrim. Lgec amaynut
yusa-d, Furulu yewwed yer lebyi-s. Ur d-yeqqim i
unelmad haca anekcum s ayerbaz. Yekfa wagur n Tuber,
tirga teftey.

Remdan mac¢i d win sganayen. Yezra belli mmis
ur yettawed sani n kra u wer d-yettawi acemma. Maca
yunef-as acku di temdint a yaf Iqut azidan wala deg
wexxam, menyit din wala ma yeqqim di taddart ad
yettumarret am tezyiwin-is. Imi adabu yebya a s-d-
yesker mmis, Remdan ur yugi yara. Yessaram kan yures,
a t-iwali yewwed d argaz, a t-id-ithami deg usenker n
watmatenis d yessetmas.

Furulu di tama-s ur tt-yundi yara. S tidett-is i
yruh yer lakul. yebya ad iyer seg ul iwakken a d-yetfey d
CCIX.

-V-

Asmi yeffey Furulu axxam yeyli-d rrehba. At
wexxam nneynin. Tameddit nni mi d-zzin i ymensi iban-
d wemdig-is. Ixus. Axxam merra a s-tinid d ilem, ney
amzun mezziyet twacult am akken netta wehdes degs
tlata ney rebsa iceggalen. Uyalen a ttmeslayen fellas,
hala fellas. Yessetmas udrent-d akk tilufa seeddant yef
ilemzi n gmatsent, ndemment imi s-ddant tikwal di
nneqma, ur sbirent ara i ymennuyen-is, ur s-wwint ara ;
ggullent ar sya yer zdat ar d as-ttayent awal ur ar t-
euzzent akken yuklal. Yemmas limmer tufi a s-t-ceggae
merra tilegmatin tettara deg yimi-s. Tetthebbir amek a d-
yessu deg yid, tugad fellas imi wehdes a yettes, anwa a t-
id-yessakin ma yettlejlij : lhasun tekta ddunit yef Fadma
tameybunt yeggan mmis yefferter, yebeed yef allen-is d
lehnana ines. Ul-1s yeccur, yedI-it leyman. Remdan yebya
ad yekkes cwit n Ixiq 1 tmettut-is, maca macci d ayen
yellan ger ifassen-is, ur yezmir ara. Ccéurent wallen n
Fadma d imttawen, netta yeggar-d nnhati, ikarred-ed
tayect-is snat ney tlata tikkal akken ad isebber iman-is.

U yernu, yehwa-yasen kan, Furulu atan di liser.
T-tikelt-1s tamezwarut i yettes deg umetreh. Ayen yecca,
seg wakken igerrez u zid, ama d yemmas ama d
yessetmas ur zmirent at meyzent. Netta ur ten-id-yerri
yara yakk ger wallen-is. Yedder-iten ama akken di targit,
yerra-ten-id yer deffir a ten-iwali yiwen yiwen akken ur
s-yettensar wacemma degsen, u dayen akken ad yekkes
aywbel t-tidett ayen iseddan fellas.

Ssebt tameddit : Deg wexxam i yella Furulu,
assen 1 s-d-wwden cwit icettiden-is imaynuten. Deg
uyerbaz byan a t-sersen ad yeggan din, babas yugi, acku
ilaqg ad ixellles, idrimen ulac atas. Yewqes Remdan. Lqut

macci d aywbel. 1 yides ? Yella si leedil usensu, maca ad
yeskef akk cwit usurdi nni yellan. D tawayit. Ad yegg
mmis di temdint wehdes, ur yesei Iwali ur yessin yiwen ?
D awezyi. A d-yerdel ayen 1 wakken ad igbel taluft n
tguni n mmis ? Terwi. U yernu anemhal n lakul yenna-
yas-d d win kan i d ixef-is.

Lhed tasebhit : Ddunit am Imesbah, tettay txetti.
Tuy-d yer Furulu deg wudem yedhen sser n Aezir. Aezir
t-tizya-s, nat Wegni. Deg uyerbaz i yer a yekcem Furulu i
deg 1 yeqqar. Yesla s Furulu fkan-as-d taggazt yusa-d
yures yer Tizi ad igesser yides. D acaelal, d azemraq u
yezga wudem-is yecreh, yedsa, mac¢i d win mi yekres
wenyir. Ur yezzi ur yennid deg wawal :

- Ula d nek am kec, i s-yenna i Furulu, Aqli deg
uyerbaz n Tizi Wezzu anda akken tsersed iman-ik. Din i
gqarey. I'er yiwet n temda i ngerr iman nney. Ma tebyid
an-nedukkul akken, acyiy wehdi. Agqlay deg yiwet n
tmurt an-nemwanas meqqar.

Yebya ad yemmey yer temgart-is Furulu, a s-d-
yemhilleq. Wagqila yusa-d win a yefSin tiyersi ? send a d-
yenteq Furulu win yerna-yas-d :

- Baba macci d amerkanti akken ad yernu amesruf
n tguni inu di lakul.

Yella di Tizi Wezzu yiwen wexxam mi qqaren
tuydat. Yezga-d kan yer rrif n uyerbaz. Ttatafen din arrac
igellilen d-isubben deg wedrar akken ad yren. Nek din i
zedyey. Azal n tlatin yidney i nella. Hedrey-asen fellak.
Turney taxxamt, ttabla, ikersiyen d sin yemterhen. Yal
ssbeh ttaken-ay-d tacrift akked weyrum. U yernu annect-a
yakk batel.

D ayen ur nke¢éem deg wallay. Aezir yesfehma-s-
d belli win yetfen tuydat d argaz bu Ixir, yetthami
igellilen am wemrabed urumi. Yal tameddit a ten-id-

115



Mmisn igellil

yessemlil yer yiwet n tzeqqa a sen-d-yemmeslay yef ddin,
yef ttrebga. Itelli-yasen allen nnsen yef ddunit, lhasun,
yemmal-asen iberdan yelhan. Yefreh Furulu, d lemziyya
tameqrant. Imiren kan yeqbel. Yuyal yenna-yas-d Aezir s
wacu a yeglu (Igec, idrimen, idlisen), mi s-d-ihedder,
furulu yunag wallay-is. Fkan tticad 1 wzekka nni di
tafrara. Syen yerra s axxam a d-iheggi ayen a yawi.
Yekkes tackumt i babas mi s-yessawed asal $ef i wer
yebni. Remdan, di tama-s, bessif 1 yumen ayen s-d-
ihekku mmis. D lesgeb ! Rebbi wer yeggi yiwen !
Letnayen tasebhit: Send tmanya i fttfen abrid.
Yerkeb Furulu di tkerrust i tikkelt tamezwarut ! T-targit
ney t-tidett ? Yerra gbala yer lakul, mebla ma ysedda yer
mas Lambert, agerru n wexxam n tuydat. sarqent-as ger
wannecten n warrac. Ur yeeqil ara iman-is. Yelsa akustim
am wiyad akk. Send ad kecmen yer lakul, acku gqimen
deg umrah ttawin ttarran, yusa-d yures Aezir iseggem-as
takrabat-is, netta yessen... Yiwen ur s-d-igir tamawt.
Yedduri tacdat n wemdakkel-is. Tikwal tettali-t-id tezwey
s udem-is mebla sseba. Yeggugem, yugi a t-id-yali
wawal. Kra n warrac xemsen yides, sseddan-t-id mi
xemsen 1 Aezir. Mi kecmen yer tzeywa qqimen ad yren,
allen-1s bergent, yesmusul akka n wakka. Ddmen-d
warrac tikarniyin ula d netta yeddem-d, Ilin idlisen iga
am nutni, ffafaren ayen d-teqqar tcixett ula d netta
yesmehsis, ayen xeddmen akk icuned-iten, ihun Rebbi,
yiwen ur s-ifaq. Yiwen ur t-id iwala ddaw tit. Ssaca
tamezwarut tmerret-it. Yegber, macci d wagi i d anviq-
is. Ahbuh ! I ke¢ a yameksa lakul agi s ttigan n djaj, s
twabel timaynutin yettberrigen ? I ke¢ tezdeg agi a
ykukru bab-is a tt-yessimes ? Ief ddemma-k i1 d-tusa
fcixett inna tuzyint yettmeslayen s ttawil, s yiles azidan,
yessethamen s wecmumeh, yesteqsayen s lemqadra?

Tuklaled tiyimit ger warrac nni s Igec nnsen azedgan,
amaynut, s lehdaga nnsen ? Tetti ddunit yef Furulu, a s-
tinid t-tukerda i d-yuker amdiq-is garasen. Allen n Aéezir,
tikwal ma d-rsent fellas, s tmuyli nni ines tacmamaht,
gqarent-as-d wer ttaggad. Achal tehma tmuyli nni ! Ayen
meqqret lemziyya n Agzir | Ief leecra, mi d-ffyen cwit
yer wemrah, yettenkaz degs ukukru s-icudden imi.
Sumata, ass amezwaru, hedgen akk warrac garasen. Ma
wid ur neqqar yides ur t-id-walan ara yakk, amzun ulac-
it, wiyad — kra degsen — ttnecrahen yides akken a t-id
snetgen : Wa yesmesxir akken a t-id-yesseds, wayed
yerra iman-is yessethamm-d am akken txededem fcixett,
ma d yiwen yessefiuy am deg umezgun. Céuren-as akk tit
1 Furulu, themmel-iten merra. Yettwali iman-is mezzi
garasen, yezder, d ulac. Yehqger iman-is !

I'ef lehdac, dduklen netta d Aezir. Ftyen yer berra
¢Can-d imekli lexmis, adebsi n Ibatata, aksum d sin
ifarrawen n clada, T-tameyra yures ! maca d aneerud kan
1 yeered, ur yelluz ara. Yerwa Iferh.

TI'ef rrebea t-tirza yer mas Lembert.

D argaz amegqran, Igedd-is yebded, ma ylehhu a
s-tinid d assekriw. Terna-yas lhiba tamart-is, snernan-as
ccan imeslayen-is uwzinen. D sswab 1 d-tefyen di tayect
nni ines tazurant, d nniya i d-yettfurrun deg wudem-is, d
lehnana 1 d-yettayen di tmuyli-s. Tuggdin n tazwara ttetti
d laman. A s-tayed awal m’ur d ak-yehwi, at-teddud yides
m’ur tebyid. Ak-idel s tizet n yiles-is a s-tetked “azuyer”.
Yal agcic di lakul yezra tackumt icebba. Zzayet, ladya ma
ttezmaden agus imawlan-is akken ur s-yettak ara wul-is
ad yessedrem asirem n wid yetteklen fellas. Ma d wid
yellan yer Mas Lembert mac¢i akken i ttwalin tamsalt.
Nutni yursen yiwen weybel : fellasen a s-ddun di lebyi.
Ma uyen-as awal, ddan-as di lebyi, yellez yissen ulamek a

nneynin imawlan n weqcic. Yettef amdiq n ccix-is, n
babas, n wemdakkel-is n wurar i kra n win “d-yeggujlen”
yures. Yeccur-as tit i Furulu u ters fellas nniya-s :

-d kec¢ 1d Furulu ?

- Ih.

- lhedr-iyi-d fellak Aezir. Yides a tzedyed di
texxamt. Attan thegga. At-tuyaled at-tennamed axxam agi
nney. Asmuncef xati ! Yak ur ttessed ara ddexxan
meqqar?

- Xati.

- Igerrez. Hedr-iyi-d kan cwit yef at wexxam
nnwen.

Yemmeslay-as-d Furulu yef ayen akk iwala deg
wexxam nnsen : amek ttidiren, d acu i sean d wayen 1 ten-
ixussen. Yethem Mas Lembert belli yeyli-yas umeybun
nniden yer irebbi. Anef!

- Teseid taggazt, t-tin i d sseh. Ilag-ak at-therced
akken ur k-tt-tekksen ara. Imdukal-ik merra wwin-d iman
nnsen. I'urek ha !

- Ih.

- Dagi, at-tuyaled d askuti.

- Ih, 1 s-yenna Furulu mebla ma yxemmem.

- At-tuyaled at-tezred d acu-t sya yer zdat.

S wawal azidan 1 msefragen. Deg wassenni yuyal
Furulu d aseggal n twacult n “Nat Lembert”. Yers-d liser!
Tameddit nni atas n yeskutiyen 1 d-yemlal, igesser
yidsen, yufa-ten ur d iriten ara.

Atan amek yezri wass amezwaru. Send ad yettes
yerra-t-id yer deffir am usaru. Yefreh, yehmed Rebbi.
M’ur d-yemmekti yara atas gmas, yessetmas d imawlan-
is, Akli, amdakkel-is n temzi yerra-t-id ger wallen-is,
yegga-t-in d ameksa di tmurt. Ma d netta, Furulu...

-VI-

Axxan n tuydat n Mass Lembert yezga-d di tama
ufella n temdint, anagar abrid i t-yebdan d uyerbaz.
Idisan-is yursen azal n settin n Imitrat.

Deg yiwet n teymert tella tnezduyt n bab-is, yer
tama-s d Igamag irumyen, t-tazeqqa tameqrant. Tixxamin
n warrac {tfent yiwen yidis : setta ukessar, setta usawen.
Tesea yiwet n lhara yettuzerben, yiwet n tebhirt
yettuherzen nezzeh, yiwet n temda yentellen, sin yeericen
d snat n tseddarin. Atan wexxam deg 1 yeseedda Furulu d
wemdakkel-is Aezir rebea isegwasen ; Dagi 1 stumnen 1
Ixedma nnsen u mechen tizet n wayen d-megren, dagi i
tezda tdukli garasen, tin mi wer yezmir wakud a ftt-
iceqgeq acku temsel s lemqadra u tedhen s lehmala
tafessast.

Ur ieettel ara Furulu yezwi yef (tuyat-is
timheqranit icebba s ufus-is, tin s-yeskawen ifadden u s-
yettlen iles. Yesfed deg wallay-is tikti ssi yessezder iman-
is ger yemdukal-is. Degmi ten-iwala macci d wid
“yessafagen tayuri®, ixeddem s Imul almi d-yewwi iman-
1s. Yehres iman-is am netta am wemdakkel-1s Aezir ur
ten-iyad ara lhal, ur sen-ttifen ara tahsifi, zran macci d
rregmat. Ggan-ten nnan ; deg yimir ufan lehna.

Yal ass n lhed teddun d mass Lembertg yer tezgi
ttelmaden amek a qqlen d iskutiyen. Furulu yewhem,
amek argaz ameqran am agi yettdeggir Iweqt-is di temsal
am tigi ur nessi Imaena ? Ief akka yettwali, ula d
imeksawen n wedrar d iskutiyen ur zrin iman nnsen !
Ayen yeenan isudaf n tsekkutit, ur teseid a sen-d-
tessuksed. Askuti n tidett yures azal. Di tazwara, Furulu d
wemdakkel-is hman, iggeb-iten lhal, maca cwit cwit
gglen fsin ladya mi fagen fttugtent tkerkas di kra n
yeskutiyen tt-yettarran 1 wkellex d nnhas. Di taggara

tutya n wass n lhed tettas-ed sennig wul. Rzaget u zzayet
yer sin imesdurar nni. Wergin nudan a d-ifriren. D lakul
kan i d aybel nnsen. Mass Lembert ifag-asen, maca ur
ten-yehris ara, ur sen-yenni yara ad xedmen nnig tezmert
nnsen. Imi tgerrez tikli nnsen yellez.

Ur xeddmen ara s Imul ula timeddiyin m’ara
mlilen d warrac nniden di tzeqqa nni rran d [gamaeg
irumyen. Rwah zgan ttruhun, qqaren-d am yemdukal
nnsen yiwet n tsurett, cennun am nitni, ttaken tamezzuyt
maca mi d-fyen kan syin gbala yer texxamt nnsen ad gren
igerray nnsen deg yedlisen t-tkarniyin. Ula d yibbas ur
ten-iwala yiwen rran s Amrabed Urumi a sen-d-yetk
ddeewa n Ixir, ney a t-stegsin a sen-d-yessefiu tasurett. S
Iterh i d-yessetham mass Lembert timsal n ddin 1 wid d-
yettasen yures, llan kra degsen seg ul, kra teddun-as di
lebyi i wemyar. Aegzir d Furulu ur ten-yezri ula d abrid
usan-d, nsern-as, ifaq ur ten-id-yettawi yara yides.
Tadukli nnsen terna kra yellan, ur yezmir yiwen a ten-
yebdu. Ur smaerigen, ur krihen ddin Irumyen ur yezdiy
kra n ddyel deg ulawen nnsen. D lakul nnsen kan i ten-
yerhan. Seg wakken zgan ttruhun yer tzallit, tkeccem
lehnana n ddin deg ulawen nnsen. Wwden almi lemden
nnesxa Irumyen am aman. Tikwal ma ttdekkiren
wehedsen yettaggab-iten lhal, ttawin-d icewwigen deg i
d-ttaddren eissa. Ttzallan s tufra, tikwal, am akken
xedmen yemdukal nnsen.

Sennig tayuri nnsen ulac i yesean azal ger wallen-
nnsen. Zedyen di tuydat akken ad afen iman nnsen, ad
yren di liser. Lebyi nnsen ftfen degs, asirem nnsen
meqqer. Seeddan tanubit nnsen, si xemsettac almi d
tmentac iseggasen, ur msebdan. Zzgan am idudan n ufus.
D isegwasen nni n tnubit i ymettlen argaz, d wid 1 d lemri
n tmeddit n wemdan. Deg uzal atnan di lakul, tameddit

mi d-fyen yer wemrabed Urumi ktfan tazallit ttarran yer
texxamt. Qqaren yer teftilt alma d leecra, acku di tuydat
snusuyen tiftilin lawan nni, syin ad ssiyen tacemmact ad
giwzen yer tafat-is akked yedlisen nnsen alma d azgen n
yid ney ugar. Tikwal tettifrir-d tafat nitni ur teqqin tit
nnsen, sellan-as, yer yiwet n taddart nnigsen, i ccix n
[gamae m’ara d-yadan ccix.

Awah ! Udan n tegrest ad asen-ccfun ! Tasusmi
tdel axxam, teyli-d am buberrak. Ala adu yettsudun di
berra d ugeftfur yekkaten i wumi ara a tselled. Ddunit
merra tettes ! Ger cqayeq n ttaq teftyen-d kra izigen n
tafat di texxamt nnsen. T-tacemmact i1 yreqqgen. Nutni
gqimen, mqabalen, nnden deg yebranyas, tikarniyin d
yedlisen zdatsen. Yiwen ur yettmeslay i wayed. Dhan i
sin di tyuri. ttnayen d yiman nnsen akken ur ten-irennu
yara naddam. Arrac imeyban feclen : allen teqnent, lecfar
zzayit, igerra cuften. Seqven deg yemdukal nnsen ftt-
yewwten d ides. Ias akken ur fkin tagejjirt yer deftir.
Rebea 1seggasen merra, nutni d amerret. Weroin ruhen
yer lakul mebla ma lemden ayen sen-d-yetka ccix, ney
mebla ma tteklen yef yiman nnsen. Asmi yewwed Furulu
s ayerbaz amagnu, anda ur yehwag ara ad iney iman-is di
tyuri, ifaq belli, kra n teswigin, imahhen di rrayae u t-tikli
idegger tadawsa ines di eawaz.

Nnig amehhen rwan di tyuri nnsen, ttezmaden agu
u ttcuhun yef t-cabbad nnsen. Ibyun wessin yedlisen yef
tdawsa, yef Iqut leali, yef wayen i ylaq a t-yecc ilemzi
akken ad yawi iri, ad yimyur u ad yuzur ufud-is, ur sen-
ikeccem sya ur sen-iteftey sya. Lqut nnsen n yal ass d
Ibatata, €aca Ibatata ! Uyen-d aricu, sebbwayen di
texxamt. Lbatata teshel 1 wsebwi u bninet. Ayen ftt-
ithemmel Furulu ! Maca, akken eeddan sin iseggasen,
limmer yettaf ur t-yettwali yara. Ma d Aezir, ma

temmugremt-id yibbwas, addert-as-d awal n Ibatata at-
tezrem “tameyra” a wen-ig ! Tikwal i wakken ad beddlen
imekli, tetten di berra Iqut asemmad. Azgen n weyrum di
sin yidsen rennun-as asafar si zrrin yess d-ttayen s gecra
ney xemsettac n duru. Di tmentac n alet d-ttatafen yal
aggur, yal yiwen yettlerif degsent tmanya alaf. secra alaf
nniden d-iggarrin ttaken-tent s axxam.

Tikwal akka, Oemvan d dda Muhend, babas n
Aezir, rezzun-d fellasen u gganen yursen. Ferhen di sin d
warraw nnsen imi ttcuhun, herrzen, ur Illin d wid mi
gqersen legyub. Ladya Remdan yellez nezzeh.

Di taddart ala ayen yelhan i ttmeslayen yef
Furulu. Ziyen lakul ur isekkef ara idrimen, ur itett ara di
texrit n Remdan maca tallalt n mmis di ccyel txus-it, ur
yuti wukud a d-yemhami ddunit. Ula t-tayuga n yezgaren
terna-t, ur yezmir ara a tt-igam, yewwed almi tt-yezzenz,
yelha-d haca t-tterkiwin. Deg unebdu, ma d-yawi tesrih
Furulu, tteuzzun-t deg wexxam, yettbuddu-t Remdan xir
n wakken ttbuddun wiyad arraw nnsen imeksawen :
Afengal n tecrift yal ssbeh, seksu n ssmid ur tiswigin
yettenfag-ed i Imend-is. At wexxam stumnen 1 Iqut nni
azidan, ufan yers, nnumen-t, ma t-taczzult tettateg. Asmi
d-yewwed lawan i deg a yesseeddi Furulu di lezzayer,
iseyyef lhal babas a d-yerdel akken a s d-yay akustim u a
s-yernu cwit umesruf. Di tazwara, ikukra Remdan ad
yerhen tazemmurt ney snat almi ymeyyez yufa belli s
yedrimen nni, ahat, ar a yessufey lestab n mmis yer tafat
ur t-yadent ara. Yerna kra n wagguren yeyli-yas-d
umesruf yuyal s arettal nni. Teqqel-as t-tannumi. Yegya
deg umerret, ylin ifadden-is, yebra 1 yman-is umeybun ;
Ddunit hercawet, netta yekkaw. Di taggara, yesnefsusuy
tackumt n twacult s-yuyalen t-tazayant s urettal. Ibub

ttlaba am teerurt. S ilagdil, ar d-yas lawan, att-yesres yet
tuyat tileqgaqin n Furulu.

-VII-

Di lawan 1 deg imedukal deg i yeqqar lhan-d d
ucebbah akked zzhu t-tullas, Furulu yerra ddehn-is haca i
tyuri ines. Lhif deg i xbabden at wexxam nnsen ur s-yelli
di labal [Ief seftac iseggasen yetturar s ddunit-is akw t-
tmeddit-is s tusnakt.

5 Yettyidi-t Ihal, itett-it wul-is u yettataf tahsift.
Cc¢an tasa-s warraw n taddart-is ur nettkil ara fellas akked
wid yeskaeriren yef twacult-is. Yekfa aseggas-is
amezwaru n tyuri di Tizi Wezzu, anda d-yewwi iman-is
nezzeh, aqrib t-id-staxren. Kksen-as taggazt, yiwen ur
yezri ayyer. Anemhal yurga aggur, sin, ur d-yewwid
wacemma. Di taggara n Dujember yessufey-d merra wid i
wumi ur d-tusi taggazt-is. Yers-d lehzen deg wexxam n
Remdan amzun t-tantelt. Agabi n yedrimen i wakken ad
yuyal weqcic yer lakul, ad yesnerni di tyuri ines, yas ur t-
id-ttader ara ! Yiwen ur t-id-igir ger wallen-is. Merra
nnan-as belli Furulu dayen ad yehbes, yidney a yeqqim,
taggara-s t-tayessawt. Sseqden-t-id umeybun, ma t-tura
ilag-as ad yelli allen-is ad iwali tidett am lemri.

Akken kan a yeaddi umenzu n Yennayer, ad
yektu tesrih, ad bdun di taddart tiyita di Furulu, anda ar a
yeddu a t-defren s udad. Yugad dayen txemmimen at-
taddart a s-d-yedrun. S tufra i yettru umeybun, ur yezmir
a d-yeftey yer berra, isetha am win mi d-ssuksen. U
yernu macci t-tiherci ur yehric ara mi t-id-staxren, d
adrim 1 yulahed. Yeggul-asen uemhal di lakul ar d ad
yaru yer lezzayer, yenna-yasen-d belli t-tatut kan a yettun
ney d agraq i serqen. Amek, ad kksen taggazin i warrac
merra ? D Imuhal ! Maca w’izemren a sen-d-yessethem
akka di taddart ?

124



Mouloud Feraoun

Ddurt nni n tesrih, yesseadda-tt merra Furulu di
Tizi Wezzu. Ur yebyi ad izer yiwen. Wid t-id-
yettmagaren smuybunen yess, ala win a s yinin ahlil.
Yecca-t wul-is. D acu tebyid ! “Imawlan sebren,
immeazzan kefren”. Win mi yruh a d-yessethem belli ur
t-id-staxren ara di lakul, t-taggazt 1 yeetlen ur d-tewwid
ara, ussan agi kan a s tt-id-rren, ad yetthuccu agerru-s.
Yiwen yugi a s-d-yetk tamezzuyt. Am win icethen i
wderyal. Ttaccaren-t-d wallen-is d imettawen s wurfan,
ttarran-t t-tadsa.

- Fkan-ak-d rrkel a mmis n Remdan, ah ! Ggran-
ak-d wussan akk t-yetten am nekkni !

- Rrgut kan at-tezrem m’ur uyaley ara!

- S werhan n tferka n babak ma yetka Rebbi ?

- I ke¢ tugea-k-d ? Dacu a k-id-yegren ?

- Ahlil a mmi ! Ad yili Rebbi yidek. I wakken a d-
thamid babak atan yekfa, a t-tzellud s yiccer.

Ula d babas tenqugel-as nniya, yendem mi d-
yenjer 1 mmis abrid ur nessufuy, abrid d-yettuzerben i
win yellan d igellil.

Ussan n-yeqqim Furulu di Tizi rzagit. Yezga
yexreb wudem-is. Imezzuyen-is ddubzen deg mennan,
tettquddur tasa-s mi ywala tismin izedyen medden. Tuyal-
as ddunit t-taberkant, uyalen-as akk lyaci am gedran. Ur
yufi d acu a s-yekksen Ixiq. Cwit cwit yuyal ifaq belli
tismin nni nat taddart, tukrin nnsen, tadsa nni nnsen
tasellawt kkant-ed seg wakken tteklen fellas, umnen s
lakul ines u taggara kra din yeddem-it wadu, kra din ur d-
iban. I'illen yewwed-d lawan i deg a d-yerfed at Musa, a
ten-id-yessufey deg udaynin yer tyeryert, a ten-id-yssukes
deg umejriw, a sen-yesfed lhif, Ziyen. ..

Asmi d-tusa di Tizi Wezzu tebratt d-yeglan s usal
n leali, tuyal-it-1d terwiht, ihar ad yuyal yer lakul. Yeggul

ar d iney d iman-is alma yrebh-ed. Tenna-yas yemmas ad
ssutyey Iwaeda 1 tqubbett n taddart, maca netta yezra
macci d Iwaeda a s d-yellin tibbura ney a t-yessiwden yer
lebyi-s. Haca ddere-is, anagar tamusni-s ar a t-iwansen.
M’akken ttelmaden yemkukal-is isefra n tayri, netta
yettruzu agerru-s deg wid sen-d-yettak ccix, yettelmad-
iten am aman. M’ara d-yekker a ten-id-iyer, yettyawal u
yettseggid di Ibidal a ten-id-iyer s tayect hlawen i sen-
iwulmen, s ttawil, ladya ccix a d-isuy fellas, a t-id-yerr s
abrid, Furulu ad yenneyni, ad yekres anyir-is ad
yessusem.

Ur yezri Furulu amek a yexdem i wakken a d-
yessukes imarrawen-is deg walud deg xnunsen, di lhif
ten-izelfen. Akken yebyu yili, ur s-yetki yara wul-is ad
yefcel, yezra belli “W’ibyan ad yyellet yetk lactab i ufis-
is”, dderk yefka-t, ma d ayellet ilag ad iyellet 1 yebyun
yedru. Asmi d-yerbeh, tawacult-is twala belli ur idegger
ara Rebbi tidi-s, ula d at taddart fagen belli macci 1 wurar
1 wumi tt-yerra. Ias akkenni irebh-ed yegguni-t uzazwer,
acku asirem n Furulu d anekcum s ayerbaz amagnu akken
a d-yeftey d ccix.

Yal aseggas, deg unebdu, yettas-ed yer tmurt.
Tessusuf-it-id temdint s adrar, netta itezzi-yas s weerur
itettu-tt. Tjebbed-it taddart cwit cwit : tajmact, Igahwa,
tizyiwin-is akked ccyel n lexla ttaran-t d amessedrar.
M’ara yekfu tesrih, a s-tinid macci d win n-yeggan
tamdint i yuyalen yures, yettasraq ula 1 warrac deg i
yeqqar, acku amzun akken yessensel taglimt-is, sneclen-t
izilan u tesseyr-it Ixedma.

Yeggra-yas-d i Furulu yiwen useggas. D aseggas-
is aneggaru deg uyerbaz ! Yuyal a t-id-yernu. Lhala nat
wexxam nnsen rqiget, wergin ten-terni ddunit am webrid
agi, tessahnunef-iten. Di taddart yuy-ed leqder s ufus-is,

macc¢i d agceic nni n zik. Tamsalt yellan yettcawar-it fellas
babas ; agraw d-yegren ssawalen-as-d lesmum-is d xwal-
is a s-yehder, tibratin mi swaeren medden yures i d-
ttasen. Atas 1 s-d-hekkun tamedrurt nnsen, yettak-asen
leaqliyya-s, tamusni-s. Ssulin-as azal, rnan-as ccan, netta
ur yessemyar ara iman-is. Limmer d lebyi-k a yul ad yaf
tayett 1 yer a ysenned, win a t-iwessin, a s-yesnetSusi
tackumt, a s-d-yetken rray-is a yedfer s tugna n wallen.
Limmer yufi a d-yelhu kan d weybel-is, d lakul-is. Send
ad yettef abrid-is, yenna-yas babas :

- Ruh a mmi, a k-d-yelli Rebbi tibbura n Ixir. A k-
yawi Rebbi d webrid.

Céurent-ed wallen n yemmas d imettawen mi
temsalam yides, tesself-as i1 wudem-is, temhalleg-as,
tefreh yess. Iban yitij uzal. Imarrawen-is ur cukken ara
degs. Tteklen, uyen tannumi, mmitsen a d-yerbeh tayuri
ines am lagwayed-is. Tikkelt agi, zran dayen a ten-id-
yessefreh.

Netta yures lexbar limmer a s-yenser uzazwar
asegwas-a, tibbura uyerbaz amagnu ad medlent fellas, ur
s-ttanef ara a s-yales qabel acku yessawed di lacmer. 1laq-
as dayen ad yehres iman-is. Ur sent-d-tus ara di Ibal i
ymarrawen-is belli ma yexser tikkelt-a a tt-id-yec¢ di
Fransa. Anebdu iseddan merra yef wannect-a |
yettxemmim. Din tella Ixedma, wamma ma yeqqim di
Lezzayer yewqae ger sin iberdan : ad yuyal d ccix, atan
yekfa Rebbi yef imawlan-is lhif, m’ulac a ftt-yerr 1
tyessawt, ayen yeyra ad irulh am waman n wedfel.

Simmal zerrin wussan yettban-as-d uzazwar 1
Furulu am uwayziw, yeswaer-it. Simmal yeqqar
yettefcal? Yettmeyyiz wehdes asmi a d-yas yer taddart
deg unebdu i d-teddun, s yedlisen ur ten-nfic, a t-id-
temmager yemmas s imetti babas s wudem n Imegget.

Tas yemmas at-tettru at-teqqel a s-tsuref, ma d babas a
tent-yay yer daxel ad yeqber. Lyaci nniden a d-sqedesen
iles nnsen yer ttiha sennig tamuyli nnsen n ddaw tit.
Tiswiein yeyyal-it-id lhamu yettacar wul-is d asirem.
Yettuyal-it-id rruh : Ief tayett-is 1 d-senden at wexxam
nnsen, fellas i tebna tmeddit nnsen, ger ifassen-is I tella
tifrat iyeblan nnsen. Akka 1 yettwali tamsalt ddurt send
ass n wesssaddi. Isub-d babas yer Tizi Wezzu, yewwi-
yas-d cwit n yedrimen 1 wmesruf-is di Lezzayer. Mi d
lawan ad yali yer taddart, iwunes-it Furulu almi d anda a
yergu akamyun a d-iseddin a t-yawi.

- Di Lezzayer a t-sseaddim, 1 s-yenna babas, yernu
atas yidwen 1 tellam. Ad fernen kan kra garawen. Yettiki
zzher, tezrid ? Kec a t-tsubbed yer Lezzayer, nekkni deg
wedrar a k-nergu. a d-tuyaled s axxam xas ur d-terbihed
ara. Err di labal-ik belli i yebyun yili, aszized fellaney. U
yernu, yella w’izemren a k-yekkes ayen teyrid? Tura nek
ad aliy s axxam. A s-iniy 1 yemmak belli nemzer. A sen-
iniy dayen belli ur tugaded ara.

- las kkes-asen yef wul iwsawen, in-asen ur
ugadey ara.

Amawal :

Addud Attitude
Afna Adversaire
Agacur Hasard

Agim Mille

Agul, pl. igulen Erreur
Ahanay Spectacle
Ahareg Gymnastique
Akayad Examen
Akerdis, pl. ikerdisen Triangle

Alamey Luxe

Allal Moyen (N.M)
Amagnu Normale
A$erbaz amagnu école normale
Amaras Candidat recu
Amarraw, pl. imarrawen Parent
Amenzay Principe
Amerray Touriste
Amerwas Dette, devoir
Amejjay Medecin
Amezzul Logique
Amkugz, pl. imkuzen Carré

Amrig, pl. imrigen Arme
Amyag Verbe
Amziw Monstre
Anamek Sens, explication.
Asad, pl. isaden Héros
Aseklu Arbre
Aselkim Certificat
Asentel Théme
Aswir, pl. Iswiren Niveau

Axanab, pl. ixanaben
Azaraf

Azazwar

Azeyzen

Ccil

Iba

Immal

Inaw

Ini

Sugel

Tadawsa

Tafekka

Taggazt

Tallalt

Tamendit

Tamezla

Tamtarwit

Tamsirt, pl. timsirin
Tanezzut

Tanfalit, pl. tinfaliyin
Tanubit

Tarrayt, pl. Tirrayin
Tasekla

Tawinest, pl. tiwinas
Tugna

Tuydat

Ussis

Wennet

Yugda

Yesean inzey
S unamek yugdan
win iwehhan

Traitre
Jugement
Concours
Raisonnement
Malgré
Absence
Future, avenir
Discours
Couleur
Traduire
Santé

Corps

Bourse

Alide

Joie
Différence
Désordre
Lecon
Commerce, négoce
Formule
Adolescence
Méthode
Littérature
Cercle. Phrase (homonyme)
Image
Mission
Effort
Commenter
Egal

Tres fin et solide
Au sens propre et
au sens figuré.

